
KATA PENGANTAR

Bahagialah kita, bangsa Indonesia, bahwa hampir di setiap daerah di
seluruh tanah air hingga kini masih tersimpan karya-karya sastra lama,
yang pada hakikatnya adalah cagar budaya nasional kita. Kesemuanya
itu merupakan tuangan pengalaman jiwa bangsa yang dapat dijadikan
sumber penelitian bagi pembinaan dan pengembangan kebudayaan dan
ilmu di segala bidang.

Karya sastra lama akan dapat memberikan khazanah ilmu penge-
tahuan yang beraneka macam ragamnya. Penggalian karya sastra lama
yang tersebar di daerah-daerah ini, akan menghasilkan ciri-ciri khas
kebudayaan daerah, yang meliputi pula pandangan hidup serta landasan
falsafah yang mulia dan tinggi nilainya. Modal semacam itu, yang ter-
simpan dalam karya-karya sastra daerah, akhirnya akan dapat juga
menunjang kekayaan sastra Indonesia pada umumnya.

Pemeliharaan, pembinaan, dan penggalian sastra daerah jelas akan
besar sekali bantuannya dalam usaha kita untuk membina kebudayaan
nasional pada umumnya, dan pengarahan pendidikan pada khususnya.

Saling pengertian antardaerah, yang sangat besar artinya bagi
pemeliharaan kerukunan hidup antarsuku dan agama, akan dapat ter-
cipta pula, bila sastra-sastra daerah yang termuat dalam karya-karya
sastra lama itu, diterjemahkan atau diungkapkan dalam bahasa In-
donesia. Dalam taraf pembangunan bangsa dewasa ini manusia-manusia
Indonesia sungguh memerlukan sekali warisan rohaniah yang terkan-
dung dalam sastra-sastra daerah itu, Kita yakin bahwa segala sesuatunya
yang dapat tergali dari dalamnya tidak hanya akan berguna bagi daerah
yang bersangkutan saja, melainkan juga akan dapat bermanfaat bagi
seluruh bangsa Indonesia, bahkan lebih dari itu, ia akan dapat menjelma
menjadi sumbangan yang khas sifatnya bagi pengembangan sastra
dunia.

Sejalan dan seirama dengan pertimbangan tersebut di atas, kami sa-
jikan pada kesempatan ini suatu karya sastra daerah Aceh, dengan
harapan semoga dapat menjadi pengisi dan pelengkap dalam usaha men-
ciptakan minat baca dan apresiasi masyarakat kita terhadap karya
sastra, yang masih dirasa sangat terbatas.

Jakarta, 1981

Proyek Penerbitan Buku Sastra
Indonesia dan Daerah







KATA PENDAHULUAN

Buku Hikayat Nabi Musa ini mengisahkan betapa sukar dan
beratnya perjuangan memberantas penyembahan berhala itu.
Untuk meyakinkan kekeliruan menyembah berhala itu sering
perlu harus disertai kekerasan dan mukjizat.

Pada suatu waktu Mesir dikuasai oleh seorang maharaja yang
bergelar Firaun. Ia mempunyai kekuasaan yang tak terbatas. Ia
mengharuskan rakyatnya menyembahnya dan menganggap diri-
nya sebagai Tuhan.

Karena adanya ramalan bahwa dari kalangan Bani Israil akan
lahir seorang anak laki-laki yang kelak akan meruntuhkan kera-
jaan Firaun, maka Maharaja itu memerintahkan supaya semua
anak laki-laki yang baru lahir dibunuh dan wanita yang sedang
hamil dibelah perutnya supaya tidak melahirkan.

Betapa hebatnya dan kuatnya kekuasaan manusia itu, tetapi
akhirnya toh tidak berdaya kalau menghadapi kehendak Allah.
Hal ini dikisahkan dengan kelahiran Nabi Musa. Walaupun bayi
yang lainnya terbunuh, tetapi Nabi Musa lahir dengan selamat,
walaupun harus melalui liku-liku kehidupan.

Kekudsaan itu dapat membuat manusia lupa daratan, lupa
bahwa dirinya itu tidak kekal adanya. Kekuasaan semacam itu
dapat menimbulkan kejahatan. Kekuasaan itu sendiri sebenarnya
bersifat tidak kekal.

Akhirnya kepercayaan pada Tuhanlah yang akan dapat menga-
tasi segala itu.

Semoga buku ini dapat bermanfaat bagi pembacanya.

Jakarta, 1981

Penyunting







RINGKASAN
HIKAYAT NABI MUSA

Sesudah Nabi Yusuf wafat tampuk pemerintahan Mesir di-
pegang oleh saudaranya Yahuda, dan sesudah Yahuda meninggal
Mesir tidak lagi diperintahi oleh keturunan Bani Israil. Yang meng-
gantikan Yahuda ialah Maksib putra Malik Rayyan. Selama Maksib
berkuasa rakyat Mesir telah menjadi penyembah berhala sedang-
kan kaum Bani Israil masih tetap menyembah Tuhan Yang Maha
Esa,

Pada suatu waktu seorang bangsa Kubti bernama Walid
berhasil merebut kekuasaan dari Maksib dan mengangkat dirinya
sebagai maharaja Mesir dengan gelar Firaun, Selama berkuasa ia
telah menjadi seorang raja yang kaya raya yang kemudian meng-
angkat dirinya lagi sebagai Tuhan yang harus disembah oleh rakyat
Mesir.

Menurut ahli-ahli ramal, dari kalangan Bani Israil akan lahir
seorang anak laki-laki yang kelak akan meruntuhkan kerajaan
Firaun. Mendengar kabar itu ia memerintahkan supaya semua anak
laki-laki yang baru lahir dibunuh dan wanita yang sedang hamil
dibelah perutnya supaya tidak melahirkan. Semua orang laki-laki
dipisahkan dari istrinya.

Seorang lelaki bernama Imran bin Lawi keturunan Nabi
Ibrahim bekerja sebagai pelayan di istana Firaun. Istrinaya bernama
Hail, Mereka mempunyai dua anak. Yang satu laki-laki bernama
Harun dan yang seorang lagi perempuan bernama Maryam. Sejak
Firaun memisahkan kaum lelaki dari istrinya Imran sudah empat
tahun tidak bertemu dengan istrinya Hail. Pada suatu malam Hail
berhasil masuk ke istana menemui suaminya. Semenjak pertemuan
itulah ia hamil dan tak lama kemudian melahirkan seorang bayi
lelaki yang diberi nama Musa tanpa seorang pun mengetahuinya.

Beberapa hari sesudah Musa lahir petugas-petugas Firaun
datang memeriksa, Dalam keadaan takut dan tanpa sadar Hail
menyembunyikan anaknya di dalam sebuah tempayan yang sedang
terjerang di dapur, Musa luput dari penghhatan pasukan Firaun,
Atas petunjuk malaikat Jibril pada hari berikutnya Hail memasuk-

kan anaknya yang masih bayi itu ke dalam sebuah peti lalu
dihanyutkannya di dalam sungai Nil. Ketika meliwati istana, peti
itu kebetulan terlihat oleh permaisuri Firaun bernama Asiah yang
berasal dari keturunan Bani Israil, Asiah mengambil peti yang
sedang hanyut itu dan alangkah herannya demi melihat bahwa
isinya seorang bayi laki-laki, Mula-mula Firaun hendak membunuh
bayi tersebut, tetapi karena dihalang-halangi oleh Asiah ia
mengurungkan niatnya itu bahkan ia mulai sayang kepada bayi itu.
Ja mencari seorang wanita yang dapat menyusui tetapi tidak
seorang pun di antara wanita dapat menyusuinya karena bayi itu
menolak. Akhirnya bayi itu mau menyusu pada seorang wanita
yang seorang pun tidak mengetahui bahwa ia adalah ibu kandung-
nya sendiri.

Pada suatu hari ketika Musa sedang dipangku oleh Firaun,
Musa menarik janggut Firaun dengan sekuat-kuatnya. Firaun
merasa sakit dan Musa hendak dibantingnya kalau Asiah tidak
menghalanginya, Untuk meyakinkan Firaun bahwa Musa yang
baru pandai merangkak itu dan belum mengerti apa-apa, Asiah
meletakkan dua buah talam di hadapan Musa yang masing-masing
berisi emas dan bara api yang merah. Dengan segera Musa mengam-
bil bara api dan memasukkan ke mulutnya sehingga melukai
lidahnya, Firaun sedih melihat lidah Musa cedera dan menyesal
hendak membunuhnya.

Ketika berusia delapan tahun Musa telah menaruh benci
kepada orang-orang Kubti dan Samiri karena mereka memangegil-
nya sebagai anak Firaun. Firaun menasihati Musa karena sikapnya
yang keras itu, Nasihat Firaun itu dibalas dengan sebuah tinju yang
keras mengenai dadanya. Musa lari meninggalkan istana, Di tengah
jalan Musa menghajar seorang Kubti sampai mati.

Oleh karena Musa mengetahui bahwa Firaun sedang mencari-
carinya maka ia pun meninggalkan negeri Mesir. Dalam perjalanan-
nya di negeri Madyan ia bertemu dengan dua orang gadis yang
sedang menunggu orang yang dapat membuka tutup sumur untuk
memberi minum kambing mereka. Musa menghampiri kedua gadis
itu dan membuka tutup sumur. Sampai di rumah kedua gadis itu
memberitahukan ayah mereka bahwa seorang anak muda telah

membuka tutup sumur yang berat itu yang biasanya dapat dibuka
oleh empat puluh orang. Orang tua yang ternyata Nabi Syuib itu
ingin mengetahui siapa anak muda yang bertenaga kuat itu lalu
menyuruh kedua putrinya untuk memanggilnya. Musa datang ke
rumah Nabi Syuib. Setelah mendengar asal usulnya Nabi Syuib
mengatakan bahwa beliau seketurunan dengan Musa, dan oleh
karena itu Nabi Syuib kemudian menikahkan putrinya - yang
bernama Safura dengan Musa dan menyerahkan'sekawanan domba
untuk digembalakan. Selain itu Nabi Syuib juga menyerahkan
sebatang tongkat pusaka kepadanya. Nabi Syuib menjelaskan
bahwa beliau semula berkuasa di Madinah. Oleh karena kaumnya.
Ashabul Aikah telah mendurhakai dan mengingkarinya, beliau
pindah ke Madyan dan sepeninggal beliau Ashabul Aikah dihukum
oleh Tuhan karena ingkar kepada nabinya. Di tempat Nabi Syuib,
Musa mendapat berbagai ilmu pengetahuan,

Sesudah sepuluh tahun tinggal di Madyan Musa bermaksud
pulang ke Mesir mengunjungi orang tuanya. Dengan izin Nabi
Syuib, Musa berangkat disertail oleh istrinya yang sedang hamil dan
sejumlah kambing yang sudah menjadi miliknya. Sampai di suatu
tempat Musa melihat suatu sinar terang benderang seperti api.
Karena sedang memerlukan api Musa menuju arah cahaya itu
dengan meninggalkan istrinya. Sedang menuju sinar itulah Musa
menerima wahyu dari Tuhan yang mengangkatnya sebagai Ra-
sul. Tongkat pusakanya disahkan menjadi mukjizatnya yang
besar, Tugas pertamanya ialah menundukkan Firaun beserta
pengikutnya supaya beriman kepada Tuhan Yang Maha Esa.

Dengan menyerahkan istrinya yang sedang hamil itu kepada
lindungan Tuhan, Nabi Musa melanjutkan perjalanannya sendirian.
Sesampai di Mesir dan bertemu dengan orang tuanya, Musa meng-
angkat abangnya Harun sebagai pembantu utamanya dalam
menghadapi Firaun.

Dalam pertemuan pertama dengan Nabi Musa, Firaun tidak
bersedia beriman kepada Tuhan. Ia berjanji bermusyawarah dulu
dengan para pengikutnya, Kaum Bani Israil setelah menyaksikan
mukjizat Nabi Musa berupa tongkatnya yang dapat menjelma
menjadi ular naga yang amat besar, semuanya beriman.




Hasil musyawarah Firaun dengan para pengikutnya ialah,
mengerahkan sebanyak tujuh puluh ribu ahli sihir untuk melawan
Nabi Musa yang mereka anggap tukang sihir itu, Tukang-tukang
sihir Firaun dengan angkuh mempertunjukkan sihir mereka berupa
tali temali yang dapat menjelma menjadi ular-ular besar. Nabi
Musa melemparkan tongkatnya. Dalam sekejap mata telah berobah
menjadi seekor naga raksasa dan dalam sekejap pula semua ular
sihir Firaun habis ditelannya. Istana Firaun juga habis diobrak
abriknya. Firaun beserta pengikutnya lari ketakutan, Semua
tukang sihir setelah menyaksikan kebesaran Tuhan itu beriman
dengan Nabi Musa. Mengetahui tukang-tukang sihirnya telah
beriman, Firaun sangat marah dan dengan serta merta membunuh
mereka semuanya, berikut istrinya Asiah yang juga telah memeluk
agama yang dibawa oleh Nabi Musa.

Mengabulkan permohonan Nabi Musa, Tuhan telah menurun-
kan berbagai bencana kepada Firaun dan rakyat yang mengikuti-
nya, seperti hujan yang terus menerus turun, hama belalang dan
banjir darah yang melanda negeri Mesir. Di antara pengikutnya ada
yang mendesak Firaun supaya ia beriman dengan Nabi Musa tetapi
ja mengatakan bahwa semua bencana itu akibat kehadiran Musa di
Mesir dengan ilmu sihirnya.

Nabi Musa beserta pengikutnya kaum Bani Israil mendapat
perintah Tuhan untuk meninggalkan negeri Mesir. Ketika
mengetahui bahwa Bani Israil di bawah pimpinan Nabi Musa telah
berangkat meninggalkan Mesir, Firaun dengan pasukannya yang
besar segera mengejar dari belakang. Sampai di tepi laut Kulzum
rombongan Nabi Musa berhenti. Melihat pasukan Firaun yang
sedang mengejarnya, Nabi Musa dan Harun merasa cemas. Di
hadapan terbentang laut Kulzum, di belakang musuh sudah dekat.
Atas perintah malaikat Jibril Nabi Musa menghempaskan tongkat-
nya ke air laut. Dengan kehendak Tuhan Yang Maha Kuasa air laut
Kulzum terbelah membuat dua belas jalur., Nabi Musa dengan dua
belas kaum Bani Israil berjalan melalui jalur{alur di antara tebing-
tebing air yang curam, sedang Firaun dengan pengikutnya kaum
Kubti terus mengejar mengikuti jejak Bani Israil. Ketika Nabi Musa
dan rombongan sudah berada di seberang, air laut yang memben-

tuk dua belas jalur tadi telah bersatu kembali dan membinasakan
Firaun bersama pengikutnya,

Nabi Musa sudah berada kembali di Mesir. Semua harta keka-
yaan Firaun dibagi-bagikannya kepada Bani Israil. Beberapa hari
kemudian Nabi Musa menjemput istrinya yang telah melahirkan
dua orang putra,

Pada suatu ketika Nabi Musa dengan membawa tujuh puluh
orang pengikutnya pergi ke bukit Tursina untuk menerima wahyu
dari Tuhan. Tanpa perantara Jibril. Nabi Musa langsung bermunajat
dengan Tuhan. Berulang kali Nabi Musa bermohon supaya dapat
melihat zat Tuhan. Tuhan telah mengabulkan semua permintaan
Nabi Musa kecuali permohonannya melihat zat Tuhan. Oleh
karena Nabi Musa terus mendesak, maka Tuhan menyuruhnya
memandang sebuah bukit. Terjadilah goncangan yang dahsyat dan
bukit beserta Nabi Musa dengan pengikutnya hancur menjadi
debu. Setelah Jibril mengumpulkan kembali bukit itu dan semua-
nya sudah seperti semula, Nabi Musa menangis memohon ampun
dan bertaubat serta berjanji tidak akan meminta lagi melihat zat
Tuhan. Setelah empat puluh hari berada di bukit Tursina Nabi
Musa pulang ke Mesir dengan membawa kitab suci Taurat disaksi-
kan oleh empat puluh orang pengikutnya.

Di Mesir Nabi Musa sangat marah kepada abangnya Harun
yang dipercayakan mengawasi kaum Bani Israil selama ia pergi ke
bukit Tursina. Bani Israil telah dipengaruhi oleh seorang bernama
Samiri untuk menyembah seekor anak lembu yang dibuat dari
emas sebagai Tuhan. Dikatakannya bahwa Nabi Musa sudah mati
dan ia diangkat oleh Tuhan lembu sebagai penggantinya. Bani
Israil yang sudah sesat itu dihukum oleh Tuhan dengan cara
mereka berkelahi sesama sendiri dan Samiri diusir ke hutan dalam
keadaan sengsara.

Tersebutlah seorang bernama Karun bin Asfan yang telah
mempelajari isi kitab Taurat dan taat menjalankan agama. Setelah
mempelajari kitab suci itu, dengan karunia Tuhan ia telah menemui
cara-cara membuat emas dari jenis rumput-rumput, Dengan ke-
ahlian ini Kafun telah menjadi kaya raya, Tetapi hartanya itu telah
membuat dia menjadi maksiat dan jauh dari agama. Nabi Musa

berkali-kali menasihatinya supaya kembali ke jalan agama dan mau
mengeluarkan zakatnya. Karena Karun tetap membangkang
bahkan ia menuduh Nabi Musa telah berzina dengan seorang
wanita akhirnya ia ditelan oleh bumi berikut hartanya.

Tersebut pula seorang kaya lainnya bernama Amil yang tidak
mempunyai anak., Saudaranya bernama Darwis ingin memiliki
harta Amil. Untuk maksud ini ia membunuh Amil dan menuduh
orang lain sebagai pelakunya. Berkat doa Nabi Musa Amil hidup
lagi dan mengatakan bahwa Darwislah yang membunuhnya.Darwis
ditangkap dan dihukum mati oleh kaum Bani Israil.

Pada suatu waktu atas perintah Tuhan Nabi Musa bersama
kaumnya meninggalkan negeri Mesir menuju Syam. Dalam per-
jalanan Nabi Musa beristirahat di suatu daerahyang gersang, Padang
Tih namanya. Bani Israil yang terkenal banyak ulah serta berwatak
keras dan tidak penyabar itu selalu meminta dan mengusulkan
sesuatu kepada Nabi Musa. Mereka minta air dan terpancarlah dua
belas mata air dari batu yang dipukul oleh Nabi Musa dengan
tongkatnya. Mereka minta makanan dari syurga maka furunlah
manna dan salwa. Mereka minta tempat berlindung maka datang-
lah awan melindungi mereka dari panas terik matahari, Demikian-
lah halnya, mereka menjadi manja karena setiap permintaan selalu
dituruti oleh Nabi Musa, Ketika mereka minta buah-buahan dan
sayuran seperti di Mesir, Nabi Musa menyuruh mereka yang tidak
sabar supaya kembali ke Mesir. Tiga perempat dari jumlah mereka
pulang ke Mesir dan sisanya tetap bersama Nabi Musa di Padang
Tih.

Keterhentian Nabi Musa di Padang Tih itu ialah akibat doa
seorang hamba Tuhan yang sangat taat bernama Syekh Bal’am.
Atas permintaan raja negeri Syam agar Nabi Musa tidak sampai di
negerinya, Syekh Bal’am telah berdoa kepada Tuhan dan doa-
nya diterima sehingga Nabi Musa lama tertahan di Padang Tih.
Syeh Bal’am telah menyalah gunakan ilmu Tuhan yang diberikan
kepadanya untuk menentang Rasulnya. Akhirnya Syekh Bal’am
dikutuk oleh Tuhan. Kulitnya menjadi bersisik dan ditumbuhi
bulu seperti monyet sehingga isterinya sendiri membencinya.

Pada suatu hari Nabi Musa bersama Nabi Yusak meninggalkan

Nabi Harun dan kaumnya di Padang Tih. Keduanya pergi men-

cari Nabi Khidir di tepi laut untuk mempelajari ilmu gaib. Atas
petunjuk Jibril, Nabi Musa membawa sebakul ikan kering. Jikalau
ikan kering itu nanti hidup kembali dan melompat ke air, itulah
tandanya tempat Nabi Khidir. Di suatu tempat ikan kering itu
hidup dan melompat ke air dan bertemulah mereka dengan Nabi
Khidir yang sedang duduk membaca tasbih di atas sebuah batu.
Setelah memperkenalkan diri Nabi Musa menyatakan maksudnya
dan diterima oleh Nabi Khidir dengan syarat Nabi Musa harus
sabar dan tidak menanyakan sesuatu apabila melihat segala per-
buatannya.

Dengan menumpang sebuah kapal, Nabi Musa Nabi Yusak
dan Nabi Khidir berlayar menyeberangi laut Zarum. Tatkala kapal
sedang berlayar Nabi Khidir mengorek kapal itu dengan sebuah
beliung. Nabi Musa segera bertanya karena takut kapal itu tengge-
lam. Ia lupa akan janjinya. Dalam perjalanan di darat Nabi Khidir
membunuh seorang anak kecil yang sedang bermain-main. Nabi
Musa segera pula menanyakan sebab-sebab anak itu dibunuh. Da-
lam perjalanan selanjutnya Nabi Musa melihat Nabi Khidir mem-
perbaiki pagar kebun orang yang sudah rusak tanpa disuruh dan
diberi upah. Oleh karena Nabi Musa tidak sabar dan terus saja
bertanva, Nabi Khidir mengatakan bahwa pertemuan mereka
sampai di situ saja. Nabi Musa dinyatakan tidak lulus ujian. Se-
sudah Nabi Khidir menjelaskan ketiga perbuatan yang ditanyakan
oleh Nabi Musa, Nabi Khidir memperkenankan kedua Nabi itu
pulang ke Padang Tih,

Tiada berapa lama sesudah Nabi Musa tiba di Padang Tih,
Nabi Harun wafat dan tiada berapa lama kemudian sesudah me-
nyerahkan pimpinan Bani Israil kepada Nabi Yusak, Nabi Musa
pergi ke Baital Makdis dan di sana beliau wafat. Di bawah pimpin-
an Nabi Yusak,Bani Israil berhasil masuk ke negeri Syam sesudah
mengalahkan rajanya.

Jakarta, 2 Desember 1981

Ramli Harun.

HIKAYAT NABI MUSA
BISMI L-LAHI R-RAHMANI R-RAHIM

Bismillah lon mula kalam

Ngon nama Tuhan nyang Maha Suci
Alhamdulillah teuleueh nibak nyan
Lon pujoe Tuhan sidroe Ilahi

Bermula poejoe sikalian
Milek Tuhan Poku Rabbi
Tuhan peujeuet sigala alam
Jen ngon insan langet bumi

Dum Iat batat asoe alam
Sidroe Tuhan dum nyang jadi
Wajeb ateueh dum sikalian
Akan Tuhan bek meuungki

Teuleueh lon pujoe Allah nyang ahad
Lon baiSeulaweuet akan nabi
Seulaweuet saleuem keu Muhammad
Pangulee umat geunaseh Rabbi

Ya Tuhanku neutamah rahmat
Ateueh Muhammad pangulee kami
Ateueh wareh seureuta shhabat
Bandum umat nyang ikot Nabi

Agam inong dum beuhabeh
Sinoe sideh umat Islami
Neubri iman dum beukhaleh
Amai tuleh dalam kaibi

Lon muhon tulong bak hadarat
Nyoe hikayat lon keumeung rawi
Beu Tuhan bri troh ban hajat
Beuek tamat kisah nabi




Ya Allah Wahidol kahar

Ya ghafur Tuhanku Rabbi
Neubri hate lon trang teubuka
Lon meurika beuek menjadi

Uroe malam lon muminta
Ya Rabbana beusampe neubri
Beureukat Nabi Saidil Anbia
Lom seureuta sigala Nabi

Beureukat intu Nabi Adam
Beureukat tuan Hawa Siti
Beureukat guree di lon tuan
Seureuta lom ma ngon abi

Neubri sihat lom ngon badan
Trang pikiran dalam kalbi
Beuek hase ulon karang
Nyoe khabaran kisah Nabi

Beuget pakhok antok kalam
Beuek dendam nyang deungo sri
Beugot tabeuet wahe tolan

Bek na wayang deungon cakri

Beuna takzim wahe sahbat
Tahorumat kisah Nabi
Tuhan neubri limpah rahmat
Meungna horumat wahe akhi

Seureuta tatueng dum ibarat
Pahla le that Tuhan neubri
Hikayat nyoe kon han meupat
Dalam kitab ulon rawi

Sinan asai nibak kitab

Lon hikayat teuma lagi

Kon ngon rancak ulon surat
Bukon sahbat ulon meucakri

Qisasul Anbiya nama kitab

Sinan meuhat mula asli

SUBHANALLAH WAL HAMDULILLAH
Ngo lon kisah haba anbia

Maha suci poku Tuhan

Jinoe karangan ulon mula

Lon tueng beureukat nibak guree
Lon tueng tarajee bak ulama

Lon peu Aceh nyoe habaran

Harap bak Tuhan ampon deesya
Supaya muphom sigala umat
Beureukat Muhammad pangulee kita

Ngon mukjizat pangulee Nabi
Beu Tuhan bri iman seumporeuna
Kalam Tuhan beuek lon seuon
Hingga ajai lon hilang nyawa

Ngon beureukat kalam Allah

La ilaha illallah beuroh lon baca
Watee seukreuet beu seulamat
Beu taingat kalimat mulia

Neubri beu roh lon seubut kalimat
Seuneuleueh nafah ya Rabbana
AMMA BAKDU he boh hate
Nanggroe Meuse lon calitra

Ngo lon peugah nanggroe Meuse
Masa Nabi mat neuraca

Masa keurajeuen Nabi Yusuf
Nyang geumakruf indah rupa

Wafeuet Yusuf teuma dudoe
Neugantoe uleh Yahuda
Aduen Yusuf nyang samlakoe
Gob nyan dudoe mat neuraca

Yahuda nyang peutimang nanggroe
Badai adoe Yusuf muda

Mat keurajeuen nanggroe Meuse
Hukom ade hana tara

Padum lawet hingga akhe

Ngon takeudi Po Nyang Esa

Di Yahuda troh peurintah
Keuheundak Allah ka troh masa
Sampai janji ajai sudah

Habeh langkah dalam donya

Keumbali keu rahmat Allah
Alhamdulillah ka troh masa

INNA LILLAHI WA INNA ILAIHI RAJIUN
Woe bak Tuhan ajai teuka

Bak masa nyan nanggroe Meuse

Meugantoe le laen raja

Raja Maksib teuma dudoe
Nyang gantoe raja Yahuda
Maksib aneuk Malik Rayyan
Nyan Sulotan dudoe teuma

Nyang keurajeuen nanggroe Meuse
Hukom ade hana tara

Padum lawet dudoe akhe

Teuma boh hate lon calitra

Uleh iblih teuma dudoe
Jipeuwawoe Maksib raja
Jitipee le iblih pindoe
Hingga sampoe darohaka

Jeued keu kafe laknat Allah
Nyang seumbah patong beurhala
Deungon rakyat dum bahrollah
Bandum sudah balek agama

Habeh bandum jeuet keu asi
Nyang meuungki keu Rabbana
Meulaenkan Bani Israil
Turonan Nabi nyan nyang hana

Keuturonan Yakub Nabi
Bani Israil ggukheun nama
Seugala kaom Bani Israil
Teutap suci bak agama

Teutap nibak agama Islam

Hana roh nyang seumbah berhala
Bak islam seukalian

Agama nyang that sibeuna

Laen bandum rakyat Meuse
Jeuet keu kafe sumuanya

Raja Maksib deungon kaom
Habeh bandum seumbah berhala

Maksib keurajeuen dua reutoh thon
Dumnan zaman lama masa

Mat keurajeuen nanggroe Meuse
Teuma lahe sidroe hamba

Lahe sidroe ureueng lakoe
Hana bagoe that peurkasa
Raya panyang that seureuloe
Kulet asoe hitam sukla

Nibak bangsa biek Kubti
Hitam nahi miseue baja
Nyan keuh Waled dan geurasi
Hana sakri that ceulaka

Sangat teuga lom beurani
Jireubot le nanggroe raja
Hingga sampai teuma akhe
Nanggore Meuse jih keuraja

Ka keuh mate raja Maksib

Nyan keuh Waled jinoe raja
Nanggroe Meuse mata keurajeuen
Droe jiyue kheun laen nama

Dilee Waled nama geukheun

Jinoe Firaun nan jituka

Teutap Firaun keurajeuen nanggroe
Jikrah meuntroe ngon panglima

Jikrah rakyat dalam nanggroe
Dum sinaroe yue seumula
Yue teumajok ladom meugoe
Ulah bagoe jiyue pula

Jipeugot blang deungon gampong
Peugot duson dum sigala

Jibri pangkai le Firaun

Rakyat bandum yue keurija

Hingga sampoe lhee reutoh thon
Raja Firaun maken kaya
Hareuta le that han peue peugah
Kaya leupah hana tara

Jiyue peuget saboh meuligoe

Hana bagoe indah rupa

Lagi manyang that seureuloe
Jeueb-jeueb nanggroe leumah nyata

Nibak sama teungoh meuligoe
Jipeugot nyoe saboh geuta

Lom ngon tingkap indah han soe
Pucok jih nyoe that meucahya

Deuh jikalon jeueb-jeueb nanggroe
Jiduek sinoe ateueh geuta

Peugot diwan batee beurani

Hana sakri indah rupa

Saboh tahta lom jipeugot
Jeuneh nibak beusoe meulila
Hana tameh nibak bumoe
Meugantung keudroe di udara

Dumnan nikmat raja laknat
Meugah jithat dalam donya
Sinan jiduek raja laknat
Nibak teumpat ateueh geuta

Nibak janggot raja firaun
Meugantung dum intan meutia
Cahya limpah hana lawan
Macam-macam dum peurmata

Maken kaya raja laknat
Maken got that syeetan daya
Teukabo that hana bagoe
Peuraya droe po ceulaka

Han jithee na baranggasoe
Bam galak droe jikeurija
Nyan keuh raja iblih peulale
Geunab uroe jiboh daya

Padum lawet teuma dudoe
Rakyat nanggroe jiseuranta
Jikrah rakyat banda duson
Habeh jitron tuha muda

Habeh keunan dum meuhimpon
Bak Firaun raja raya

Wazi meuntroe uleebalang
Panglima prang dum sineund

Geusyik waki bentara blang
Dum sibarang gasien kaya
Habeh yoh nyan dum meusapat
Timu barat habeh teuka

Ka meuhimpon ubak deelat
Dumna rakyat tuha muda
Oh ka habeh dum sinaroe
Angkat jaroe di jeumala

Deelat ampon payong nanggroe
Keupeue kamoe neuseuranta
Keupeue tuanku pangge kamoe
Neukheun jinoe po meukuta

Tren le sabda raja Firaun
Jibri maklum meunoe haba
Wahe rakyat banda duson
Seumbah ulon bandum gata

Bek le gata seumbah patong

Nyoe ulon tuhan gata

Hana laen tuhan jinoe

Nyoe keuh lon nyoe nyang sibeuna

Beuta tupeue dum sinaroe
Ulon teunyoe tuhan gata
Meunan jikheun raja pindoe
Yue seumbah droe po ceulaka

Ka jidawa droe jih tuhan

Kaphe jahanam darohaka
Rakyat deungo meunan jikheun
Yoh nyan bandum sujud sigra

Ka jiseumbah raja Firaun

Uleh ureueng dum sineuna
Masa Firaun kheun droe tuhan
Bak sikeulian dum rakyat na

Ie sungoe Ne nanggroe Meuse
Cit teudong le laju sigra

Laju teudong hana ile
Hireuen hate rakyat dumna

24




jikalon ie hana ile
Jitanyong le ubak raja
Deelat ampon syahi alam
Di yub kadam nyang mulia

Meunyo raja sabet tuhan

Cuba kaman yue le gata

Ie sungoe Ne nyan beuek kreueh
Jeuet di ateueh pasang kuda

Beujeued kamoe jak di ateueh
Cuba peukreueh uleh gata
Firaun deungo meunan ulah
Jijak pantah yoh nyan sigra

Bak sungoe Ne sampoe langkah
Rakyat barollah dum sireuta
Teuma jijak raja Firaun

U dalam krueng sidroe saja

Lam sungoe Ne laju jibloh

Na keuh jeuoh saboh sangga
Yoh nyan jinom u dalam krueng
Ka meuteumeung saboh guha

Deuh jikalon saboh ruhung
Raja Firaun tamong sigra
Ija sikrak nibak takue
Laen sapeue hana jiba

Oh sare troh jih u dalam

U bak tuhan muhon pinta
Jisujud le meureundah diri
U bak rabbi zat Nyang Esa

Meunoe seumbah raja asi

HE YA RABBI YA MAULANA
Bahwa ulon sah tupue trang
Gata tuhan nyang sibeuna

Nyang peujeuet sigala alam
Jen ngon insan sibarang na
Teuma jinoe ulon muhon
Akan ulon neukarunia

Neubri Keu lon keubeusaran
Keuleubehan dalam donya
Keubeusaran lam donya nyoe
Neubri keu kamoe ya rabbana

Bahwa ulon han le harap
Akan nikmat dudoe teuma
Keubeusaran di akhirat
Han le hajat ya rabbana

Meunan seumbah raja Firaun
Troh le ureueng sidroe teuka
Nibak yoh nyan sidroe ureueng
Nibak ruhung dalam guha

Teuma marit ureueng lakoe
Tanyong meunoe ubak raja
Hai Firaun peugah beutrang
Pakri nyang ban nafsu gata

Meunan tanyong ureueng lakoe
Raja pindoe seuot sigra
Jinoe maksud ulon tuan
Uleh Tuhan neukarunia

Ie sungoe Ne jipateh lon

Ban nyang lon kheun jitem rida
Beujiturot peurintah lon

Ulon muhon bak rabbana

Teuma seuot ureueng lakoe
Neukheun meunoe ubak raja
Neukarunia uleh Tuhan
Pakri nyang ban maksud gata

Ban nyang hajat Tuhan nyang bri
Akan teutapi wahe raja
Tameujanji deungon kamoe
Supaya sampoe hajat gata

Seuot Firaun jikheun na’am
Bahle lon tem ban kheun gata
Asai sampoe nafsu ulon

Ban nyang takheun ulon rila

Teuma seuot ureueng lakoe
Janji kamoe deungon gata
Pajan-pajan teuma datang
Peusuroh Tuhan keunoe teuka

Beuta ikot ban nyang geukheun
Wahe Firaun uleh gata

Meuhan tapateh Rasul Tuhan
Sinoe karam teuma gata

Dalam krueng nyoe gata mate
Nyan keuh janji wahe raja
Jinoe peugot saboh surat
Tatiken cap jaroe gata

Seuot Firaun pakri padan
Keureutah tan daweuet hana
Ureueng lakoe cok le yoh nyan
Keureutah ngon daweuet sigra

Raja Firaun peugot surat
Tiken leugat janji nyang ka
Jijok ubak ureueng lakoe
Neukeubah jinoe dalam guha

Ureueng lakoe lon peugah kri
Mangat meuri meusoe nama
Malaikat nan Jibrail

Phom hai akhi dum beurata




Neucok surat le Jibrail
Neukeubah le dalam guha
Hingga troh bak janji Firaun
Bak masa nyan neucok teuma

Neupeuleumah bak Firaun
Meunan geukheun lam calitra
Teulheueh nibak nyan raja Firaun
Di dalam krueng teungoh sigra

Ie sungoe Ne nanggroe Meuse
Pi ka ile miseue nyang ka
Ban nyang jikheun Je Firaun
Ie dalam krueng turot dumna

Oh jiyue dong le Firaun

Ie dalam krueng teudong sigra
Meunan cit oh jiyue mudek
Laju jiek hana dakwa

Ban peurintah raja Firaun
Ie dalam krueng ikot lanca
Dumnan neubri uleh Tuhan
Keubeusaran dalam donya

Teuma jiyue yoh nyan beukreueh
Jeuet di ateueh pasang guda
Sireutoh ribee jiyue ureueng
Ateueh ie krueng jak ngon guda

Ateueh ie krueng yoh nyan jijak
Na keuh jarah tujoh singka

Yoh nyan sabda raja Firaun
Ubak kawom dum sineuna

Hai sigala rakyat bandum
Nyan takalon uleh gata
Hana laen wahe kawom
Nyoe keuh ulon Tuhan gata

Ie sungoe Ne lon nyang hukon
Ban titah lon han jidakwa

Soe na Tuhan laen nibak lon
Ie dalam krueng lon kuasa

Kuasa that ulon sidroe

Ban galak droe lon keurija
Beutatupeue dum sinaroe
Nyoe keuh kamoe Tuhan gata

Rakyat deungo meunan bagoe
Ka jipujoe si ceulaka

kamoe pateh tuanku droe
Gata sidroe that kuasa

Raja Firaun teuma jiwoe
U meuligoe ka jigisa
Ainussyamsi nan meuligoe
Hana bagoe indah rupa

Teubiet mata ie yub meuligoe
Ile keudroe jroh lagoena

Lam ruweueng batee jiteubiet ie

Sangat leupie sijuek raya

Jiyue peugot tameh peuet boh
Balot ngon meuh Seumuanya
Saloran ie peugot di ateueh

Jeuneh nibak meuh dum seumua

Jilalu ie rot saloran

Tron lam padang ile lanja

Ka jisiram dum tanaman
Deungon ie nyan dum sineuna

Deungon izin Khalikul alam
Dum tanaman subo raya

Hudep tanaman hana peue kheun
That ijo on hana tara




Jimuboh le dum tanaman
Makmu han ban dum sigala
Jipeugot le meunyeuk zaiton
Hana peue kheun jai lagoena

Peugot ubat le Firaun
Meunyeuk zaiton mustajab raya
Baranggasoe saket tuboh

Sare jiboh puleh sigra

Ban jigeusok nibak badan
Puleh rijang.sikleb mata
Kheun Firaun ubak kawom
Nyan takalon bandum gata

Lon tuhan nyang kuasa that
Peu nyang hajat lon keurija
Soe nyang saket lon boh ubat
Puleh leugat sikleb mata

Dumnan nikmat raja laknat
Meugah jih that dalam donya
Lurong tuhan asoe jahannam
Troh bak ie krueng jipeuhamba

’Oh jirasa dumnan nikmat

Maken sangat teukabo raya
Hingga meugah timu barat
Meusyeuhu that si ceulaka

Habeh meugah jeueb-jeueb nanggroe
Jiyue kheun droe tuhan Esa

Ka jidakwa droe jih tuhan

Kafe jahannam asoe neuraka

Meusyeuhu ban saboh alam

Droe jih tuhan jiyue kata

Ie sungoe Ne jih peurintah
Meusyeuhurah jeueb-jeueb donya

Laen nibak nyan meunyeuk zaiton
Puleh ureueng ube nyang na
Padum lawet teuma dudoe
Deungo jinoe lon calitra

Bak simalam raja pindoe

Teueh keudroe ateueh geuta
Bak malam nyan leumah lumpoe
Jikalon nyoe bak deulima

Bak deulima ramphak han soe
Jiek keudroe dalam hawa
Jiek laju sangat manyang
Raja pindang lam rahsia

Tiba-tiba jitron rijang

Dalam padang teudong sigra
Sangat ramphak hana lawan
Reului padang ube nyang na

Meuhimpon le dumna makhluk
Ka jijak duek yub deulima
Habeh keunan dum jijak duek
Dumna mahluk tuha muda |

That sukaan bandum mahluk
Jiduek diyub kayee raya
Raja Firaun ka teukeujot
That teumakot hana tara

Bak masa nyan that teumakot
Leungo atot miseue geumpa
Jieu kayee sangat hebat
Teumakot that si ceulaka

Hingga teuma beungoh uroe
Jikrah jinoe nujum dumna
Sigala nujum deungon sihe
Meuhimpon le keunan teuka

Peuek seumbah ahlun nujum
Bak Firaun raja raya

Deelat ampon syahi alam
Nyang meugeugam alam donya

Keupeue tuanku pangge kamoe
Neukheun jinoe po meukuta
Tron le sabda raja Firaun
Wahe nujum deungo hamba

Nyang lon pangge gata keunoe
Cuba jinoe taboh makna

Raja Firaun laju peugah

Ban nyang leumah lam rahsia

’Oh ka habeh dum jipeugah
Peuek seumbah nujum dumna
Deelat ampon syahi alam

Di yub kadam nyang mulia

Di sinoe lam nanggroe Meuse
Akan lahe sidroe hamba
Nibak kawon Bani Israil
Hana sakri that peurkasa

Nyang peutalo tuanku droe
Jih nyan dudoe jeuet keu raja
That beurani lagi gagah

Nyan nyang ubah agama gata

Firaun deungo dum peuneugah
Yoh nyan susah hana tara
Teuma tanyong raja Firaun
Ubak nujum lom pareksa

Peue ka lahe lam donya nyoe
Cuba jinoe tacalitra

Peuek seumbah ahlun nujum
Jibri maklum ubak raja

Goh lom lahe tuanku droe

Goh sampoe lam kandong bunda
Goh lom troh lam kandong ibu
Mantong bak du goh keulua

Lam buleuen nyoe he Sulotan
Rhot u dalam kandong bunda
Raja Firaun deungo meunan
Jikrah yoh nyan balatantra

Sigala kawom Bani Israil
Jiyue peucre ngon judonya
Han jibri rab lakoe binoe
Ban sinaroe kawom dumna

Jilarang le yoh nyan pantaih
Ban peurintah nibak raja
Hana sidroe jijeuet bantah
Ban peurintah si ceulaka

Teutap jitham dum sinaroe
Jeueb-jeueb sagoe jiyue jaga
Padum lawet teuma dudoe
Kheundak sidroe po Nyang Esa

Ban nyang kheudak tuhan sidroe
Baranggasoe han ek sangga
Sidroe kawom Bani Israil

Nyang geurasi Imran nama

Biduanda raja Firaun

Imran geukheun aneuk lawa
Lawa aneuk Nabi Yakub
Meunan teuseubut lam calitra

Imran kawon Bani Israil

Nyang isteri Hail nama

Saboh riwayat geukheun Bukhaet
Meunan sabet lam calitra

Nama aneuk na dua droe
Ureueng lakoe Harun nama
Sidroe inong nan Maryam
Aneuk Imran nyan ban dua

Takeudi Allah bak simalam
Deungo teelan lon calitra

Ban nyang kheudak nibak rabbi
Meusti jadi han, jeuet hana

Hail neujak bak malam nyan
Ubak Imran di istana

Keureuna sangat rindu deundam
Akan Imran nyang judonya

Ureueng kawai raja Firaun

Yoh nyan bandum teungeut indra
Panyot po len yoh nyan bandum
Hail tamong pantaih sigra

Sigala pinto habeh teuhah
Tamong pantaih lam istana
Meunan teukeudi nibak Allah
Hail leupah tamong lanja

Hingga sampoe ubak Imran
Sinan sajan deungon raja
Raja Firaun teungeut pingsan
Sidroe Imran nyang na jaga

Tatkala nyan meungsi tuboh
Meusyen manyoh hana tara
Bak ulee eh raja Firaun

Raja bajeueng jithee hana

Sidroe ureueng jitupeue tan

Jimak Imran ngon judonya

Malam nyan keuh kheudak makbud
Pinah Zuriat Nabi Musa

Nibak ayah ubak umi

Kheundak rabbi po Nyang Esa
Teulheueh nyan Hail laku neuwoe
U rumoh droe pantaih sigra

Teubiet faja beungoh uroe
Ban sinaroe habeh jaga
Habeh jaga asoe meuligoe
Raja pindoe pi ka jaga

Ban teukeujot raja Firaun
Ahli nujum jihei sigra

Troh le teuka keunan bandum
Ahli nujum ngon sihe dumna

Tron le sabda raja Firaun
Ubak nujum jipareksa
He sigala ahli nujum
Cuba kalon lam rahsia

Peue ka sampoe lam kandongan
Budak nyang runtoh agama
Nyang peuruntoh agama lon
Cuba kalon lam rahsia

Peuek seumbah ahli nujum
Jibri maklum ubak raja
Deelat ampon syahi alam
Ka u dalam kandong bunda

Sudah sampoe dalam kandong
Deungon hukom Allah Taala |
Beuklam watee teungoh malam |
Rhot u dalam kandong bunda

Firaun deungo meunan ulah
Bri peurintah yoh nyan sigra
Ureueng inong Bani Israil
Sama seukali yue pareksa




Jipareksa soe nyang hame
Jiyue poh le aneuk sigra
Ureueng agam Bani Israil
Sama sikali jipeunjara

Dalam pageue raja Firaun
Keunan bandum habeh jiba
Jiyue kawai bak biek Qubti
Bani Israil dum sineuna

Sigala kawom Bani Israil
Biek Qubti nyang keupala
Seureuta jisie le Firaun
On geulunyueng jisie rata

Macam-macam seksa jibri
Akan Bani Israila

Yakni seupeurti firman tuhan
Dalam Quran nyang mulia

YAZBAHUNA ABNAAKUM WAYASTAHYUNA NISAAKUM
ZALIKUM BALAUN MIN RABBIKUM AZIM

Jikoh takue aneuk agam

Sikalian yohnyan masa

Jipeuhudep aneuk inong

Umu peuet thon meunan rupa
Inong hame pruet jiyue plah
Meunan ulah jikeurija

Sampoe peuet thon Bani Israil
Seuntok sabe dukacita
Macam-macam seksa jibri
Jipoh mate aneuk dumna

Jipoh mate aneuk agam

Sangat keujam hana tara

Le that mate han peue peugah
Meulaenkan Allah thee sibeuna

Nyangkeuh bala nibak rabbi
Akan Bani Israila

Teuduek ’oh noe saboh ulah
Meuwoe kisah Hail muda

Laju hame po sambinoe
Ho siuroe maken raya
Troh pareksa geunap uroe
Peusuroh nyoe nibak raja

Jeueb-jeueb rumoh jiek sampoe
Ureueng binoe jipareksa

jieu soe na nyang meungandong
Aneuk bandum jipoh sigra

Ubak rumoh Hail sidroe

Hantom sampoe troh jiteuka
Hana tom roh keunan jijak
Deungon keuheundak Allah Taala

Hingga sampoe sikureueng buleuen
Hantom sinan troh jihala
Sikureueng buleuen sikureueng uroe
Tan meusidroe keunan teuka

Ban troh watee buleuen sampoe
Lahe jinoe Nabi Musa

Deungon rupa that peungaroe
Umpama proe buleuen purnama

Muka rumeh mameh han soe
Baranggasoe galak suka

Hail kalon aneuk badan
That sukaan hana tara

Neueu rupa that analan
Tiwah bintang malam jula
Hingga teuma bak siuroe
Troh le sampoe hamba raja

Hail kalon dum peusuroh
Keunan ka troh keunan teuka
bak masa nyan sangat susah
Pakri ilah kubicara

Meunyo jiek troh u rumoh
Meuhat jipoh aneuk hamba
Ho kujak som bek jitupat
Hail sangat dukacita

Masa nyan that hate ragu
U bak dapu laju geuba
Tayeuen raya ateueh dapu
Keunan laju geutiek Musa

Apui di yub raya that hu

Ie pih kaju meubura-bura
Geucok tutop geutop laju

Bek deuh geueu nyan aneukda

Bahle geupoh keudroe laju
Bek jibalu uleh raja

Ngon ie mata rhet meutabu
Sayang taeu hana tara

Nibak jipoh le Firaun

Got kutaguen laju sigra
Meunyo mate bak kutaguen
Tinggai tulueng kueu rupa

Meunan pike bungong sumpueng
Tamse ujeuen rhet ie mata
Hamba raja keunan ka troh
Dalam rumoh jiek sigra

Ban troh jiek dalam rumoh
Sare mehmoh jak mumita
Jeueb-jeueb sagoe laju jibloh
Lam-lam iboh jieu rata |

Jipareksa bit that sunggoh

Sampoe troh jiek u para

Meungna bacut nyang meubungkoh
Leugat jiploh jipareksa

Nyang na leumah sinan jieu
Ateueh dapu tayeuen raya
Apui di yub raya that hu
Nyan keuh sapeue tan jibuka

Nyan keuh tayeuen tan jipeuhah
Laen sudah jieu rata

Hail marit teuma sikrak
Neupeugah bak hamba raja

Pane aneuk lam rumoh nyoe
Ureueng lakoe sinoe hana
Ureueng lakoe tan meubayeuen
Bandum geutheun ubak raja

Ek na aneuk nyang tan lakoe
Gata sidroe pungo raya

Na tadeungo ureueng binoe
Hana lakoe aneuk jih na

Teuma jitron laju jiwoe

Ka seuleusoe jipareksa
Jinoe Hail lon hareutoe
'Oh leupah woe hamba raja

Yoh nyan neumoe neupoh-poh droe
Hana bagoe dukacita

Ingat aneuk nyang samlakoe
Geupasoe lam tayeuen raya

Kupeusiblah bak Firaun
Kutaguen lam tayeuen raya
Kupinah bak babah rimueng
Kusurung lam babah buya

Han tom roh buet baranggasoe
Ulah bagoe lon keurija
Meunan pike po sambinoe
Rhet meulangoe ngon ie mata

Bahle kaman jinoe kurhueng
Kucok tuleueng aneuk hamba
Ngon ie mata ro meugrum-grum
Tamse ujeuen ’oh keunong sa

Peurab yoh nyan ubak dapu
Buka laju tayeuen raya

’Oh ban sare leumah geueu
Dalam ie ju nyan aneukda

Teuduek keudroe dalam ie ju
Meung sigeutu tan binasa
Ngon on kayee sikrak neumat
Hijo pih that taeu rupa

On kayee nyan neupeumeuen
Ngon teukhem-khem rumeh muka
Lom neucom-com on kayee nyan
Nibak tangan uleh Musa

Hail kalon aneuk badan
Neucok rijang neucom neuwa
Mangat hate hana lawan
Ubak Tuhan sujud sigra

Ucap syuko po sambinoe
Tuhan sidroe that kuasa

Na sikeujab teuma dudoe
Neungo meunoe deuh suara

Suara gaeb neudeungo su
Tabri susu aneuk gata

Bek teumakot baranggasoe
Tuhan sidroe nyang peulara

Tayue peugot saboh peutoe
Keunan pasoe laju sigra
Lam sungoe Ne tapeuile
Bahle jime le ie raya

Bek teumakot wahe Siti
Sidroe rabbi nyang peulara
Aneuk gata jadi Nabi
Pangkat tinggi bak rabbana

Nabi mursal Tuhan jadi
Ulul ’azmi pangkat raya
Bek na susah dalam hate
Meuriwang le lom bak gata

Hail deungo suara meunan

Kabul yoh nyan laju sigra

Neubri susu laju rijang

Teuleueh nibak nyan meukeukira

Bak soe lon yue peugot peutoe
Ureueng lakoe sidroe hana

bak masa nyan ureueng lakoe
Ban sinaroe theun le raja

Ube kawom Bani Israil
Sama sikali lam peunjara
Hail susah hana sakri
Troh Jibrail keunan teuka

Peurupa droe Bani Israil

Hail Siti kalon rupa

Hail kalon nyan kawom droe
Neukheun meunoe pantaih sigra

Wahe aneuk deungo kamoe
Tulong jinoe lon le gata
Meuhei tukang sidroe keunoe
Hajat kamoe sangat raya

Jibrail jak laju rijang

Siat tukang ka troh teuka
Hail peugah ubak tukang
Peugot rijang peutoe raya

Peugot Keu lon saboh peutoe
Ulah bagoe ban keureunda
Tukang peugot leugat peutoe
Pantaih han soe jikeurija

Jipeugot pih sangat rapat
Deungon siat hase leungka
Teulheueh nyan neubri le upah
Tukang pantaih le jigisa

Hail neucok aneuk lidah
Susu pantaih neubri sigra
Neubri susu hingga ngon troe
Dalam peutoe pasoe lanja

Bak sungoe Ne neume sampoe
Neutiek jinoe lam ie raya

Ie mata ro han peue peugah
Ile limpah troh u dada

Wahe aneuk nyang meutuah
Bak Allah lon seurah gata
Gata lon jok ubak Allah
Ban peurintah po Nyang Esa

Bak Jibrail neukheun meunoe
Deungo kamoe he aneukda
Bek tapeugah bak barangsoe
He aneuk droe nyoe rahsia

Seuot jibrail insya Allah
Ban nyang titah nibak poma

Teulheueh nyan Hail neuwoe pantaih

Sampoe langkah troh u tangga

Teutap Hail ka troh neuwoe
Jinoe peutoe lon calitra

Lam sungoe Ne hanyot keudroe
Keudeh keunoe ie raya ba

Sungoe Ne nyan dua simpang
Saboh cabang yub istana
Yub meuligoe raja Firaun
Meunan geukheun lam calitra

Peutoe neuhue le Jibrail
Neupeuile yub istana

Raja Firaun tatkala nyan
Jidong sinan ngon judonya

Sinan jidong di meuligoe
Deungon putroe nyang jroh rupa
Tuan putroe nan Asiah

Rupa indah ban meutia

Nyan pih kawom Bani Israil
Hana sakri indah rupa
Leumah neueu le putroe ti
Peutoe ile lam ie raya

Raja Firaun yue le rijang

Bak dendayang yue cok sigra
Dendayang tron dalam sungoe
Meung cok peutoe lam ie raya

’Oh jikeumeung mat deungon jaroe
Yoh nyan peutoe jeuoh sigra

Han meuteumeung pih meung sidroe
Neutron putroe dudoe teuma

Asiah tron dalam sungoe
Neucok putroe lam ie raya
Neupeuteungoh di dalam krueng
Bak Firaun laju neuba

Raja kalon sangat hireuen
Teuma jikheun meunoe haba
Peue hekeumat keunoe sampoe
Peue na asoe didalamnya

Jibuka le tutop peutoe
Budak sidroe jieu rupa
Elok paras that peungaroe
Tamse uroe cahya muka

Kulet tuboh lang seumbilang
Siulah sang bungong jeumpa
Cahya mata peungeuh bandrang
Han ubah ban bintang Zahra

Soe nyang kalon hireuen mandang
Teuka sayang kaseh mesra

Kaseh hate soe nyang pandang
Nyum bek leukang nibak mata

Raja Firaun laknat Allah

Yoh nyan leumah dalam dada
Dalam hate Iblis jisah
Jipeuleumah jiboh daya

Yoh nyan leumah dalam pike
Tapoh mate wahe raja

Nyan keuh budak teuma akhe
Nyang peureule dum agama

Jipoh gata hingga mate
Nanggroe Meuse jih kuasa
Meunan leumah dalam hate
Jimeungpoh le yohnyan sigra

Kheun Asiah wahe deelat

Pioh siat dilee saba
Mudah-mudahan dudoe meuhat
Na meunfaat wahe raja

Seudang di lon ban kupandang
Peungeuh bandrang canya mata
Dumnan nikmat keubajikan
Keunoe datang he meukuta

Pakon tapoh wahe deelat
Hana meupat keunoe teuka
Nyan keuh tanda na meunfaat
Troh jiintat le ie raya

Ka troh jiba uleh ie krueng
Bahle tatueng keu aneukda
Ban jideungo le Firaun

Asiah kheun meunan haba

Nyum sang jimoe dalam pike
Hate kafe dalam dada

Hana jadeh jipoh mate

Ka neutham le putroe muda

Aneuk Firaun keunan jijak
Jicok budak le jiriba
Sabab hate jih that galak
Jieu budak indah rupa

Yoh nyan budak pih ka neumoe
Rhet meulangoe ngon ie mata
Ie mata ro jile keudroe
Keunong asoe aneuk raja

Aneuk Firaun le that kude
Cit puleh le deungon sigra
Rhet! ie mata keunong kude
Jisampoh le aneuk raja

Habeh puleh bandum kude
Parot hanle luka hana
Kheun Asiah bak Firaun
Nyan takalon he meukuta

Na neukalon he solutan
Keumuliaan budak teuka
Aneuk gata dum meukude
Puleh sare sikleb mata

Firaun kalon hireuen hate
Raja kafe gaseh teuka
Jicok budak jiriba le
Galak hate hana tara

That sukaan raja kafe

Jiboh nan le teuma Musa
Nyan keuh Musa jirasi nan
Jikrah yoh nyan inong dumna

Jiyue krah le dumna inong
Jiyue peumom Nabi Musa
Dumna inong meuaneuk cut
Jiyue seutot yoh nyan sigra

Troh le teuka dum meuron-ron
Ka meuhimpon ubak raja
Peuek seumbah inong bandum
Deelat ampon po meukuta

Keupeue tuanku pangge kamoe
Neukheun jinoe wahe raja
Tron le sabda raja Firaun

Jiyue peumom Nabi Musa

Gata jinoe lon meunasu
Yue bri susu aneuk hamba
Aneuk lon nyoe tabri susu
Seuot laju inong dumna

Deelat ampon han peue salah
Ban nyang titah pb meukuta
Teuma peurab seun-seun sidroe
Jicok jimoe Nabi Musa

Soe-soe nyang cok leugat neutem
Cit teukhem-khem rumeh muka
Jisuet le mom peugleh puteng
Musa paleng pantaih sigra

Soe-soe nyang bri han neutem mom
Hana neutueng paleng muka
Teuma peurab inong laen

Peugleh puteng mom jih sigra

Soe-soe nyang bri hana neutem
Kaneupaleng laju muka

Hingga rata inong bandum
Kheundak peumom Nabi Musa

Soe-soe nyang bri hana neutueng
Raja Firaun dukacita

Jiyue pangge jeueb-jeueb gampong
Pat na inong aneuk muda

Sigala inong meuaneuk cut

Jiyue seutot peumom Musa

Han cit neutueng soe-soe nyang bri
Uleh Nabiullah Musa

Sidroe bentara raja asi
Kawom Bani Israila

Peuek seumbah bak Firaun
Deelat ampon po meukuta

Sidroe inong di gampong lon
Le that ie mom wahe raja
Ban jideungo le Firaun

Jak leh katueng keunoe sigra

Cuba jak tueng laju rijang
Kadang-kadang jitem rila

Jijak tueng le teuma yoh nyan
Jiba keunan ubak raja

Teukeudirollah maha suci
Karoh umi Nabi Musa
Nyan keuh Hail bunda Nabi
Tan jituri ureueng dumna

Firaun pih tan jituri

Bunda Nabiullah Musa
Teuma jiyue le Firaun

Cuba peumom aneuk hamba

Seuot Hail han peue salah
Ban nyang titah po meukuta
Hail peurab laju keunan
Neucok yoh nyan Nabi Musa

Musa marit ngon isyarat

Dum neupeugah ubak bunda
Wahe bunda neungieng keunoe
Ateueh lon nyoe hadap muka

Bek peulikot ateueh kamoe
Nyoe keuh lon nyoe aneuk gata
Ucap syuko he ma badan

Gaseh tuhan that keugata

Hail pih ka neuturi le
Aneuk boh hate cahya mata
Masa nyan that seunang hate
Neupeumom le nyan aneukda

Sare neubri leugat neutueng
Raja Firaun sukacita

That sukaan raja Firaun

Ka na ureueng peumom Musa

Tatkala nyan laju jikheun
Aneuk ulon tapeulara
Tapeutimang aneuk lon nyoe
Taduek sinoe di istana

Bak masa nyan meuntroe Haman
Na disinan sajan raja

Jieu Musa ka neutem mom

Ka jitanyong jipareksa

Ubak Hail tanyong meunoe
Peue budak nyoe aneuk gata
Hail seuot neukheun meunoe
Kon budak nyoe aneuk hamba

Ka keuh jitem ulon peumom
Hana meukon Kka jirila
Neunan Hail jaweueb kalam
Seungab Haman hanle haba

Teutap Hail neuduek sinan
Neupeutimang Nabi Musa
Jibri upah le Firaun
Sibuleuen lhee reutoh dina

Sinan neuduek di meuligoe
Sajan putroe Asiah muda
That sukaan tuan putroe
Sang aneuk droe Nabi Musa

Neupeutimang jroh han bagoe
Malam uroe na soe jaga

Ngon deundayang disinan dum
Cit ka maklum rumoh raja

Firaun pih that sukaan

Keu Musa nyang indah rupa
Sang aneuk droe dalam badan
Gaseh sayang hana tara

Hingga teuma ho siuroe
Rayek keudroe Nabi Musa
Ho siuroe rayek leugat
Tamse kulat ujeuen teuka

Maken rayek Nabiullah
Maken indah laju rupa
Meutamah-tamah rupa indah
Cahya nubuwwat Nabi Musa

Hingga sampoe jeuet beudoh dong
Karab jeuet plueng han that lanja
Bak siuroe raja Firaun

Kheudak kalon Nabi Musa

Jiyue ba le u hadapan

Troh le rijang keunan teuka
Jicok Musa le Firaun

Dalam lumueng peuduek sigra

Peuduek Musa dalam leumueng
Deuh neukalon janggot raja
Neueu janggot raja Firaun
Meugantung dumna peurmata

Duman peurmata nyang indah that
Dum meuikat bak janggot raja
Meutia peurmata intan

Lom manikam that meucahya

Musa mat le neupeumeuen
Sang-sang ingen neueu rupa
Neutarek le yoh nyan janggot
That teukeujot si ceulaka

Saket jih that Musa rinthak
Troh lam utak jih meurasa
Bak rasa nyum jipo utak
Jiteubiet meuk dalam mata

Raja Firaun beungeh kon le
Kupoh mate jinoe Musa

Yoh nyan jikheun laknatullah
Bak Asiah jipeuhaba

Bah le kupoh Musa jinoe

Seuot putroe pantaih sigra
Pakon raja poh aneuk nyoe
Peugah jinoe peue kareuna

‘Han tatupeue tuan putroe
Janggotku nyoe ka jihila
Saketku that bak jirinthak
Nyum sang utak ka teupanca

Nyoe keuh budak teuma akhe
Nyang peurcule dum agama
Nyang jipeugah uleh nujum

Bak lon peunyum nyankeuh Musa

Dudoe teuma nanggroe jitueng
Jih keurajeuen nanggroe hamba
Kheun Asiah teuma meunoe
Tuanku droe beubai raya

Jih aneuk miet umu baroe
Goh jitupeue geunoe geuna
Keupeue tapoh budak ubit
Jih aneuk miet tan bicara

Peue jitupeue aneuk miet cut
Hana lom jeuet jih meubida
Nyang jipeugah uleh nujum
Jibri maklum bak meukuta

Aneuk kawom Bani Israil
Nyang poh duli akhe masa
Jih nyan sidroe aneuk urueng
Hanyot lam krueng ie raya ba

Pane patot nanggroe jitueng
Tuanku kheun nyang kon haba
Meuhan neupateh tuanku droe
Cuba jinoe wahe raja




Yue cok apui sungoe sikrak
Dalam tabak pasoe sigra
Neupasoe meuh teuma siblah
Nyang sa mirah nyan bandua

Peuduek di keue jih nyan jinoe
Pakri bagoe taeu rupa

Meung jicok meuh tuanku droe
Tanda jih nyoe le bicara

Teuma meunyo jicok tungoe
Tanda jih nyoe goh meubida
Firaun deungo haba putroe
Bah lon ujoe kaman sigra

Jiba le meuh apui sajan
Peuduek rijang di keue Musa
Musa kalon apui ngon meuh
Laju beudoh neujak raba

Yoh nyan Musa keumeung cok meuh
That seumeuloh neueu rupa

Tron Jibrail keunan sampoe

Tulak jaroe Nabi Musa

Karoh neumat apui teungoe
Meurasa nyoe tutong raya

Ban meurasa tutong leupah
Sumpom pantaih uleh Musa

Peulob jaroe dalam babah
Tutong lidah meuri tanda
Nyan keuh sabab Musa tilo
Neumeututo troh ngon raya

Nibak jaroe nyang mat apui
Meung bacut nyoe tan binasa
Teuma keudeh nibak babah
Ka na beukaih tutong nyata

Marit putroe ti Asiah

Dum neupeugah ubak raja
Nyan neukalon tuanku droe
Tanda jih nyoe tan bicara

Jitem jak mat apui tungoe
Meunyo jih akai kana

Raja deungo dum haba nyan
Sabet meunan ban kheun gata

Teuma peurab raja Firaun

Ka jicok lom Nabi Musa
Sabab hate han le seuuem
Jireuguem-reuguem galak raya

Teuma leumah jieu babah
Meuri beukaih tutong nyata
Ban jikalon meunan ulah
Ile limpah rhet ie mata

Yoh nyan jimoe raja Firaun
Sabab tutong babah Musa
Sayang jithat hana peue kheun
Ngon meugrum-grum rho ie mata

Teuma neucok le Asiah
Ubak Allah muhon pinta
Putroe muhon ubak Allah
Puleh babah Nabi Musa

Riwayat nyoe ajaib that
Deungo sahbat lon calitra
Pakon hana tutong jaroe
Nyang lidah nyoe tutong sigra

Nibak jaroe nyang mat apui
Hana sapeue na binasa

Nyang jeuet hana tutong jaroe
Neutarek nyoe janggot raja




Roh neutarek janggot Firaun
Tuhan tulong han binasa
Lom neutampa raja Firaun
Meunan geukheun dum ulama

Teuma nyang jeuet tutong lidah
Neukheun ayah uleh Musa

Kafe Firaun neukheun ayah
Nyang jeuet lidah tutong sigra

Teuma saboh hikmat Allah
Na geupeugah lam calitra
Sabab Musa neupeuile
Diateueh ie masa ban na

’Oh ban sare Musa lahe

Neupeuile lam ie raya

Kareuna 'Musa Firaun that kreueh
Akan ateueh kafe dumna

Tuhan peuduek Nabi geutanyoe
Ateueh bumoe masa ban na
Nabi Muhammad ’oh ban lahe
Teuhanta le ateueh donya

Kareuna sabab Nabi Muhammad
Leumah leumbot peuranguinya
Ateueh sigala umat Islam

That peunyayang hana nyangsa

Tuhan peuduek ateueh tanoh
Supaya kreueh peuranguinya
Ateueh kafe sikalian
Meunan teelan lon calitra

Padum lawet hingga lambat
Rayek leugat Nabi Musa
Sampoe umu troh lapan thon
Bandum ureueng peumulia

Sigala rakyat nanggroe Meuse
Horeumat sare akan Musa
Peumulia hana peue kheun
Uleh ureueng dum sineuna

That jitakot bandum ureueng
Musa jikheun aneuk raja

Bak siuroe neujak meuen
Hate ingen nyang mulia

Musa meuen bak uroe nyan
Disinan bak pinto kuta

Troh le teuka keunan ureueng
Kheundak tamong ubak raja

Jak meunghadap raja Firaun
Ka jikalon sinan Musa

Jieu Musa meuen sinan

Dum ureueng nyan pioh sigra

Han le jijeued tamong u dalam
Jiduek sinan hadap Musa
Teuma troh lom biek Kubti
Bani Israil dum sireuta

Kayee apui dum jigulam
Jiba keunan u istana
Sigala kaom Bani Israil
Biek Kubti nyang keupala

Kubti jaga Bani Israil
Meunan mufti nibak raja
Biek Samiri troh lom sampoe
Kayee apui cit dum jiba

Musa tanyong bak Samiri
Ho peureugi bandum gata
Seuot Samiri lon peureugi
Ubak duli di istana

Ubak raja nyang khalifah
Nyan keuh ayah tuan hamba
Musa deungo meunan ulah
Bek tapeugah meunan haba

Ulon bukon aneuk Firaun
Bek le takheun singoh lusa
Laen ulon ngon Firaun
Bukon du lon si ceulaka

Jih nyan kafe laknat Allah

Bek tapeugah meunan haba
Leupah ulon nibak Firaun
Meunan neukheun nyang mulia

Raja Firaun pih troh keunan
Jideungo nyan tuto Musa
Kheun Firaun yoh nyan pantaih
Han kuleupah aneuk gata

Bahwa gata aneuk ulon

Yoh manyak phon lon peulara
Han kupeulheueh gata sinoe
Aneuk kamoe nyan keuh gata

Musa deungo meunan jikheun
Hate seuuem hana nyang sa
Reugam jaroe tajo meutreung
Tumbok Firaun keunong dada

Lheueh neutumbok laju neuplueng
Laen ureueng lom neumita
Neutumbok lom sidroe Kubti
Hana sakri beungeh raya

Sigo tumbok ka meugule
Sinan mate laju fana
Kubti laen leugat jiplueng
Habeh bandum ka jikuda

Biek Samiri pih ka jiplueng
Takot keunong tumbok Musa
Yo that hate han le arwah
Jicok langkah seun lhee deupa

Ladom bak plueng sinan reubah
Ladom patah meudarah pha
Habeh jiplueng dum sinaroe
Jiseumpom droe lam-lam paya

Na nyang reubah patah gigoe
Ladom asoe ka meuleua

Ladom teueh keudeh lam krueng
Nyang patah rueng han ek kira

Nyang patah pha han ek bileueng
Keunong ateueng bak jikuda
Jibeudoh lom laju jiplueng

Tan jitunyum sidumnan ka

Sang-sang Musa ka meubayeuen
Nyang jeuet jiplueng tan jikira
Rioh subra hana peue kheun
Nyang hei keumuen nyang hei apa

Habeh cre bre han peue peugah
Nabiullah neuwoe lanja

U rumoh droe neuwoe pantaih
Ubak nangbah ka neugisa

Ban sare troh neudong di leuen
Geureuhem siseun pura-pura
Jantong pisang klat putik pisang nu
Soce di leupu rumoh raya

Soe meuhei lon aneuk teungku
Lon deungo su sang biula

Na bu ulon ma teungku droe
Ka troh lon woe saweue gata




Kru seumangat he samlakoe
Taek keunoe he aneukda
Musa neuek pantaih han soe
Seumah jinoe seuot bunda

Hail kalon aneuk ka woe
Hana bagoe neucom neuwa
Teutap sinan Musa iem droe
Kisah meuwoe ubak raja

Saket jithat hana bagoe
Keunong bunoe tumbok Musa
Nibak dada Musa tumbok
Nyum sang rusok patah dua

Bak rasa nyum ka lham rusok
Teusuet batok teupet mata
Rasa badan sang ka beukah
Nyum aruah ka keulua

Meukuboh-kuboh ngon ie babah
Saket leupah jipeurasa

Bak masa nyan ka teupike
Kupoh mate jinoe Musa

Meunan leumah dalam hate
Jiriwang le u istana

Teutap raja di meuligoe
Jipreh-preh woe Nabi Musa

Dalam hate sangat seungkoe
Kafe pindoe beungeh raya
Kubti bunoe nyang ka mate
Neutumbok le Nabi Musa

Bak masa nyan ka jitanom
Uleh kaom keuluarganya
Nabi Musa lon hareutoe
Neuduek jinoe sajan bunda

Ubak raja han le neuwoe

Bak siuroe nyang mulia

Neujak meuen taloe jalan

Deuh neupandang ureueng teuka

Sidroe Samiri teuka keunan
Musa tanyong meunoe haba
Peue buet kajak keunoe di kah
Cuba peugah peue kamita

Ban jikalon le Samiri
Jieu Nabiullah Musa
Teumakot that hana sakri
Kheudak lari pantah sigra

Musa tumbok laju pantaih
Sinan reubah lalu fana

Ka keuh mate laju sinan
Neupreh yoh nyan laen teuka

Samiri laen neupreh lom troh
Keumeung tumbok lagee nyang ka
Samiri nyan nyang ka mate
Jipreh-preh le keuluarganya

Jipreh-preh woe hana troh woe
Teuma dudoe jijak mita

Jijak seutot le kaom droe
Meuteumeung nyoe sudah fana

Jieu sinan cit ka mate
Neutumbok le Nabi Musa
Musa kalon bak masa nyan
Ka troh keunan laen teuka

Neulet laju han neubri rab
Ka neupagab uleh Musa
Teuma jikheun le Samiri
Ubak Nabi nyang mulia

59




Wahe Musa deungo kamoe
Gata sidroe that enanya

Takeumeung poh bandum kamoe
Pakon meunoe buet di gata

That enanya lam donya nyoe
Meunan bagoe takeurija
Ayah gata raja Firaun

Ade hukom hana tara

Meunyo mate sidroe ureueng
Cit geuyue tueng geupoh bila
Sidroe mate sidroe geutueng
Walee kaom get syeedara

Hana pandang keudeh keunoe
Baranggasoe geupoh bila
Musa deungo kheun Samiri
Ka meunyum gli hate lia

Nyum teumakot po samlakoe
Teuma neuwoe pantaih sigra
Musa neuwoe u rumoh droe
Hingga sampoe troh u tangga

Troh le teuka ureueng sidroe
Keunan sampoe ubak Musa
Ban sare troh jikheun meunoe
Deungo kamoe wahe Musa

Ulon peugah nyoe nasihat
Lon bri ingat akan gata
Ubak gata lon amanah
Minah leugat jinoe sigra

Kareuna sabab inseueh sayang
Ulon tuan akan gata

Gata jinoe gob jak seutot
Jiyue jak drob uleh raja

Kareuna sabab tapoh Kubti
Ngon Samiri nyan ban dua
Ban dua droe sampe mate
Laen lagi nyang binasa

Le that paloe bak meuplueng-plueng
Nyang teupluek rueng nyang patah pha
Nyang meupaeh keudeh lam krueng
Keunong reuleueng reuloh muka

Keudeh keunoe dum teulinteueng
Ka teuganggeueng dum teuhanta
Capiek luka hana peue kheun

Le that ureueng nyang ka ceudra

Nyang keuh sabab jiyue seutot
Jimakeusud yue poh bila

Gata jinoe jipoh mate

Bila Kubti nyang ka fana

Nyoe keuh ulon bri nasihat
Minah leugat sinoe gata

Bek sinoe lam nanggroe Meuse
Taminah le laju sigra

Nyang peugah nyan dum habaran
Sikalian ubak Musa

Aneuk syeedara raja Firaun
Meunan geukheun lam calitra

Musa deungo haba meunan
Bak masa nyan laju bungka
Musa teubiet dalam nanggroe
Neujak jinoe ho langkah ba

Sidroe ureueng jitupeue tan
Neubeujalan Nabi Musa
Raja Firaun laknat pindoe
Keudeh keunoe jiyue mita

Ban saboh nyan jiyue seutot
Jimakeusud peubinasa
Padumna treb 'sabe seutot
Tan meurumpok deungon Musa

Habeh jijak jeueb-jeueb gampong
Rata duson jijak mita

Nabi Musa tan jiteumeung
Jeueb-jeueb huteuen jibloh rata

Padum lawet seutot meunan
Teudoh yoh nyan han le mita
Teutap raja saboh ulah
Meuwoe kisah Nabi Musa

Nabi Musa neubeujalan
Neupeuseunang ho langkah ba
Ka neuek gle neutron paloh
Hana pioh jak lam rimba

Nibak gaki pih tan kaoh
Keunan neubloh lam beuluka
Nyang baroe kon hana teudoh
Sabe kaoh bak anggeeta

Uroe malam hana pioh
Sangat sunggoh hana tara
Sira jak alaihissalam
Ubak tuhan muhon minta

Neumeulakee nibak tuhan
Seurta neuleueng jaroe dua
Ya tuhanku po dikamoe
Peulara nyoe hamba gata

Neupeukira lon nibak seutru
Meunan laku nyang mulia
Meunan minta ’alaihissalam
Seupanyang jalan jak lam rimba

Deungon kheudak khalikul *alam
Peungeuh jalan hana tara
Huteuen luah lom deungon trang
Payah pih tan neumeurasa

Tujoh uroe tujoh malam
Neubeujalan dalam rimba

Hana bacut rasa payah

Deuek deungon grah nyan pih hana

Hate mangat han peue peugah
Karonya Allah po Nyang Esa
Hingga troh bak saboh teumpat
Neueu rakyat rame raya

Ureueng teuka ula ili

Jijak cok ie bak teulaga
Ureueng geubeue dalam padang
Bri ie kameng keunan teuka

Han padum treb lheueh nibak nyan
Troh lom keunan ureueng dua
Ureueng binoe neueu yoh nyan
Teudong sinan rab teulaga

Rupa indah that analan

Ban buleuen trang yoh purnama
Badan bulat keuieng seudang
Raya u manyang keumang u dada

Kulet puteh indah han ban
Siulah sang bungong jeumpa
Ok di ulee patah manyam

Baho keumang meukipah ceuna

Ilok paras hana lawan
Miseue bintang cahya mata
Ban dua droe that sambinoe
Tamse uroe cahya muka




Musa kalon bak masa nyan
Ureueng inong sinan dua
Neupeurab le teuma keunan
Musa tanyong meunoe haba

Wahe adek deungo kamoe
Peue buet sinoe bak teulaga
Seuot siti nyang sambinoe
Teungo bunyoe mameh raya

Meujak bri ie kameng kamoe
Nyang jeuet keunoe kamoe teuka
Meunan Siti jaweueb neubri
Seuot Nabiullah Musa

Pakon cit han tabri leugat
Lon eu treb that ka troh gata
Jaweueb Siti nyang sambinoe
Lon preh sampoe uroe sinja

Watee seupot rab lob uroe
Rame keunoe ureueng teuka
Bri ie kameng bandum keunoe
Jibuka nyoe tutop teulaga

Meungna leubeh bak ureueng nyoe
Baro kamoe meuteumeung jeumba
Baro na ie kameng kamoe

Geunap uroe meunan rupa

Meunan keu hai tiep-tiep uroe
Ayah kamoe pi ka tuha

Umu tuha daif pi that

Hana kuat le keureuja

Musa deungo haba meunan
Teuka sayang hana tara

Teuka inseueh deungon sayang
Peurab rijang bak teulaga



Neueu teulaga yoh nyan teutop
Musa beuot le neubuka

Siblah jaroe beuot leugat
Sangat kuat Nabi Musa

Peuduek tutop laen teumpat
Neucrong leugat ie teulaga
Musa neukheun ubak Siti
Jak tabri ie kameng gata

Yoh nyan kameng ka geubri ie
Uleh Siti nyan ban dua

Tuan Siti hireuen sangat
Neueu kuat Nabi Musa

Siblah jaroe ek geuangkat

Sidumnan brat tutop teulaga

Peuet ploh ureueng beuot tutop nyan
Baro reunggang ngon lot tima

Bit teungku nyoe teuga han soe
Siblah jaroe ek geubuka
Meunan pike po sambinoe

Ban dua droe hireuen raya

Lheueh ie kameng dum sinaroe
Laju geuwoe le ban dua
Tinggai Musa sinan sidroe

Pioh jinoe yub kayee raya

Di yub kayee teuduek sinan
Pujoe tuhan hana reuda
Padum lawet neubeujalan
Neubloh padang ngon beuluka

Makeuen pi tan minom pi han
Bak masa nyan muhon pinta
YA ILAHI WA YA RABBI
Bri reuzeuki akan hamba

Hamba teu nyoe keulaparan
Bri makanan ya rabbana
Lheueh meulakee "alaihissalam
Troh le datang keunan teuka

Troh makanan ngon minuman
Karonya Tuhan po Nyang Esa
Musa makeuen dum makanan
Ngon minuman lazat rasa

Teutap Musa pio sinan

Lon karangan inong dua
Nyan keuh aneuk Nabi Syuib
Meunan sabet lam calitra

Lheueh ie kameng laju geuwoe
Hingga sampoe troh u tangga
Syuib tanyong bak aneuk droe
Rijang tawoe he aneukda

Neueu kameng pi sangat troe
Han tom puroe dilee nyang ka
Pane ie nyoe he sambinoe
Kameng that troe dum sineuna

Jaweueb Siti nyang sambinoe
Deungo kamoe he ayahda
Bak teulaga he ayah droe
Teuka sidroe ureueng muda

Baro teuka gob nyan keunoe
Ureueng lakoe muda bahlia
Rupa indah that samlakoe
Tamse uroe cahya muka

Geutanyong le ubak kamoe
Peue buet sinoe bak teulaga
Meujak bri ie kameng dum nyoe
Seuot kamoe he ayahda

66




Ban geudeungo meukheun meunan
Geujak rijang bak teulaga

Buka tutop teulaga nyan

Siblah tangan beuot sigra

Geucrong ngon ie laju yoh nyan
Geubri minom kameng dumna
Lheueh ie kameng hingga ngon troe
Teuma meuwoe kamoe dua

Ureueng muda nyang samlakoe
Sideh jinoe meuseuninya
Di yub kayee pioh sinan
Pujoe Tuhan hana reuda

Nabi Syuib deungo meunan
Hireuen mandang hana tara
Teutapi neuthee Nabiullah
Ureueng meugah bak rabbana

Ureueng mulia nibak Allah
Neukheun pantaih bak aneukda
Beukit meunan he aneuk droe
Jak tueng keunoe ureueng muda

Meuhoi leugat yue jak keunoe
Meukeusud kamoe balah guna
Beudoh Siti nyang sambinoe
Jak tueng jinoe jamee teuka

Rab bak kayee hingga ka troh
Bak neupioh Nabi Musa
Tuan Siti dong di jeuoh
Neupeugah troh meunoe haba

Wahe tuan jamee ban troh

Ulon suroh bak ayahda

Jak tueng tuan nyang seumeuloh
Langkah beutroh ubak hamba

Nabi Syuib ayah kamoe

Yue jak tueng nyoe tuan hamba
Hajat meurumpok tuanku droe
Udeh jinoe u astana

Nabi Musa deungo meunan
That sukaan hana tara
Neungo nama Nabi Syuib
Nyang jeuet sangat suka cita

Nabi Musa seuot bagah
Insya Allah he adekda
Teuma beudoh Nabiullah
Neucok langkah neujak sigra

Tuan Siti di hadapan

Di belakang neujak Musa
Laju leugat neubeujalan
Tatkala nyan angen teuka

Jipot angen ija jimboh
Leumah tuboh Ti Safura
Meusilak bajee leumah tuboh
That seumeuloh hana tara

Musa kalon leumah tuboh
Neupeugah troh meunoe haba
Wahe adek meuh sineupoh
Jak beujeuoh dilee gata

Ikat bajee bek angen boh

Bek deuh tuboh lon eu rupa
Nibak jalan batee taboh

Nyan adek beh jeuet keutanda

Tuan Siti deungo meunan
Neujak yoh nyan pantaih sigra
Hingga jeuoh neubeujalan
Di likot nyan neujak Musa

’Oh ka jarak Siti utoh

Batee jiboh akan tanda

Meunan keuh hai geujak sunggoh
Hingga troh u rumoh tangga

Ban sare troh Musa langkah

Saleuem pantaih le neumula
ASSALAMU’ALAIKUM YA NABIALLAH
Ka troh langkah keunoe hamba

ALAIKUM SALAM WARAHMATULLAH
That meutuah meu bahgia

Ka troh aneuk keunoe langkah

Saweue ayah dalam rimba

Teuma neubri le ngon teumpat
Jroh that adat peumulia

Musa pioh na sikeujab

Nabi Syuib le pareksa

Wahe aneuk nyang samlakoe
Siri nanggroe keunoe teuka
Siri bangsa gata sidroe

Kheun samlakoe ubak hamba

Ulon kaom Bani Israil

Jaweueb Nabiullah Musa

Di nanggroe Meuse lon peureugi
Ka troh mari bak ayahda

Musa nama ulon tuan
Aneuk Imran aneuk Lawa
Aneuk Ya’kub aneuk Ishak
Nyang that bijak indah rupa

Aneuk Nabiullah Ibrahim

Nabi karim hana tara
Nabi Syuib deungo meunan

Neudrob yoh nyan neucom neuwa

Neucom le ban saboh badan
Seureuta neukheun meunoe haba
Wahe aneuk nyang samlakoe
Ulon teunyoe kaom gata

Saboh bangsa deungon kamoe
Deungo jinoe lon calitra

Ulon Syuib aneuk Madyan
Aneuk Qidan nyang peurkasa

Aneuk Ismail aneuk Ibrahim
Nabi karim hana tara

Nyan keuh bangsa kaom kamoe
Saboh taloe deungon gata

Wahe aneuk nyang meutuah
Gaseh Allah that keu gata
Tuhan neubri keubajikan
Gata intan meubahgia

Keumuliaan donya akhirat
Bri hadarat akan gata
Meunan sabda Nabi Syuib
Teuma marit Nabi Musa

Neupeugah hai dum sinaroe
Hingga sampoe keunan teuka
Neuweh nibak raja Firaun
Tinggai mideuen deungon kuta

Sabab neutumbok raja Firaun
Nyang jeuet neuplueng nyang mulia
Neubloh rimba padang huteuen
Neubri maklum dum simua

Dari awai hingga akhe
Habeh sare neucalitra
Teuma seuot Nabi Syuib
Saban nasib lon ngon gata

Nabi Syuib pi neupeugah

Nyang jeuet neuweh bineh rimba
Sabab kaom han jiiman

Akan Tuhan po Nyang Esa

Han jipateh ban nyang titah
Murka Allah neubri bala

Keu sigala kaom asi

Nyang meuungki keu Rabbana

Ngon suara deumpek Jibrail
Habeh mate dum sineuna

Musa deungo dum khabaran
Hireuen yoh nyan hana tara

Tatkala nyan ’alaihissalam

Pujoe Tuhan hana reuda

Tuan Siti nibak dapu

Maguen laju peue-peue nyang na

Hingga masak sikalian
Neuboh dalam hidang raya
Ukeue Musa beuot rijang
Dua sajan ngon ayahda

Teuma marit po sambinoe

Dua jaroe di jeumala

Peusinget geupet basah jaroe
Makeuen teungku droe bu ngon sira

Eungkot laot hana soe bloe

Han tom keunoe na ureueng ba
Bek malee-malee makeuen beutroe
Nibak adoe dalam rimba

Kru seumangat wahe adoe
Nibak lon nyoe that mulia
Goh lon makeuen rasa ka troe
Mangat asoe jeueb anggeeta

Teuma makeuen Nabiullah

Hate dasyah dalam dada

’Oh Iheueh makeuen pinah hidang
Troh lom puan nyang meujeuntra

Pajoh ranub na sigapu
Teuma meusu nyang mulia
Nabi Syuib marit pantaih
Dum neupeugah ubak Musa

Wahe aneuk nyang samlakoe
Tadong sinoe jinoe gata
Bek le tajak barangkaho
Bahle sinoe sajan hamba

Lon peukawen gata jinoe
Aneuk kamoe nyoe na dua
Aneuk ulon na dua droe
Tangieng keudroe ri nyang suka

Kalon keudroe ri nyang hajat
Nyang mupakat nafsu hawa
Tageubeue kameng lapan seun haji
Jeunamee siti aneuk hamba

Beukit geunap siploh seun haji
Nyan bakti nibak gata

Troh siploh thon gata

Teuma sampoe akan gata

Akan datang keubajikan
Nibak Tuhan po Nyang Esa
Meunan sabda Nabiullah
Dum neupeugah ubak Musa

Jaweueb Musa insya Allah
Ban nyang titah nyang mulia
Hana dawa nibak ulon

Ulon junjong ban nyang sabda

Hingga teuma wahe sahabat
Bek panyang that lon calitra
Maksud mantong ulon peugah
Deungon ringkaih he syeedara

Bak masa nyan neupeunikah
Siti indah deungon Musa
Judo Musa ngo lon peugah
Siti indah nan Safura

Rupa ilok han peue peugah

Siulah sang bungong jeumpa

Tamse buleuen reumbang peuet blaih
Cahya limpah hana tara

Hingga teuma wahe adoe
teutap sinoe Nabi Musa
Musa neueh lam meuligoe
Deungon putroe Ti Safura

Teubiet faja beungoh uroe
Ban dua droe lalu jaga

’Oh ban jaga tron jak manoe
Suci asoe pat nyang lata

Lheueh nyan neuek u meuligoe
Salen jinoe bajee ija

Na sikeujab troh hidangan
Makeuen yoh nyan le bandua

’Oh lheueh makeuen pinah hidang
Neukheun yoh nyan le ayahda
Nabi Syuib marit rijang

U bak tuan Ti Safura

Taek aneuk u meuligoe
Tungkat keunoe sikrak taba
Tacok aneuk sikrak tungkat
Taba leugat u bak hamba

Siti deungo suroh ayah
Neuek pantaih u istana
Sikrak tungkat neucok bagah
U bak ayah lalu neuba

Nabi Syuib sambot tungkat
Neukheun leugat meunoe haba
Tacok laen he sambinoe

Bek tungkat nyoe keunoe taba

Tuan siti cok le bagah

Neujak keubah bak sot nyang ka
Neukeumeung cok tungkat laen
Lom tungkat nyan keunan teuka

Siti seumpom laju leugat
Laen tungkat lom neuraba
Sare neumat deungon tangan
Lom tungkat nyan ka meugisa

Troh lhee kali Siti seumpom
Meuriwang lom bak tangannya
Siti kalon meunan ulah

Neuba pantaih bak ayahda

Ka troh lhee seun ulon keubah
Wahe ayah lom meugisa

Nabi Syuib deungo meunan
Neucok yoh nyan tungkat sigra

- Neumat tungkat Nabiullah
Neusrom pantaih u bak donya
Neusrom tungkat u bak bumoe
Neukheun meunoe u bak Musa

Wahe aneuk nyang samlakoe
Cok tungkat nyoe akan gata
Akan gata lon bri jinoe

He samlakoe nyan pusaka

Nyan keuh tungkat Nabi Adam
Nyang neupeutron lam syureuga
Hingga troh bak Ibrahim Nabi
Bak Ismail lheueh nyan teuma

Lheueh nyan turon u bak Qidan
Lom bak Madyan ayah hamba
Hingga sampoe bak lon tuan
Lon nyang simpan tungkat mulia

Teuma jinoe wahe intan

Ulon pulang akan gata
Kheudak Allah keu gata pulang
Beu got intan ta peulara

Musa deungo haba meunan
Tungkat yoh nyan neucok sigra
Musa kalon that sukaan

Indah han ban neueu rupa

’Oh lheueh Musa neucok tungkat
Yoh nyan leugat jak geumbala
Gubeue kameng dalam padang
Teuma neukheun le tuan tuha

Wahe aneuk deungo kamoe

Bek sungoe kameng taba

Bek taba rab bineh krueng nyan
Sabab sinan le that naga

Habeh kameng jipeureulan
Naga sinan raya raya
Seuot Musa insya Allah
Ban titah nyang mulia

Musa paroh kameng yoh nyan
Dalam padang laju neuba

"Oh troh neuba dalam padang
Bineh krueng nyan cit jihala

Bandum kameng jijak keunan
Han ek neutham uleh Musa
Musa paroh dalam padang
Kameng keunan cit jiteuka

Bak bineh krueng cit jikarat
Nibak teumpat nyang le naga
Bandum kameng jijak keunan
Han ek meutham uleh Musa

Hingga teuma alaihissalam
Neuduek sinan le neujaga

Di yub kayee bineh buket
Neuglong tungkat u bak donya

U bak bumoe neuglong tungkat
Istirahat nyang mulia

Jipot angen dirui mangat

Yoh nyan teunget Nabi Musa

Tatkala nyan Musa teungeut
Sinan di yub kayee raya
Tungkat neuglong di geunireng
Dum na kameng meurot sigra

Nabi Musa teungeut pangsan
Bak masa nyan teubiet naga
Teungoh naga di dalam krueng
Han teubileueng jai lagoena

Ladom raya miseue bak u
Sulu-sulu taeu rupa

Ladom taeu sang bak sagee
Jangak ulee teungoh lanja

Jijak laju dalam padang
Meung peureulan kameng dum na
Takdi Tuhan po hadarat

Yoh nyan tungkat jadi naga

76




Jeuet le naga nyang raya that
Sangat hebat hana tara

Naga lam krueng jipoh leugat
Han teukhimat jai lagoena

Habeh mate sikalian

Jihantam le naga raya

Naga lam krueng bandum mate
Teutiek bangke dum meukeuba

Lheueh nibak nyan wahe sahbat
Jeuet lom tungkat mise nyang ka
Rab ngon Musa teuglong meuhat
>Ajaeb that hana tara

Hingga teuma na sikeujab
Jaga leugat Nabi Musa

’Oh ban jaga teukeujot that
Kameng leugat neupareksa

Neungieng kameng dum seulamat
Hate mangat hana tara

Lom neukalon naga le that
Habeh teupat sinan fana

Dum meukeuba teutiek bangke
Habeh mate dum sineuna

Nabi Musa mangat hate

Musoh han le ka binasa

Ucap syuko 'alaihissalam
Pujoe Tuhan sidroe Esa
Hingga teuma wahe teelan
Teutap sinan Nabi Musa

Geubeue kameng dalam padang
Ban surohan bak tuan ta
Beungoh neujak seupot neuwoe
U bak putroe Ti Safura

’0Oh ban sare Musa neuwoe
Beudoh putroe peumulia
Neupeuindah jroh han bagoe
Uleh putroe Ti Safura

Seunang hate ban dua droe
Teuduek "oh noe seumeuntara
Bermula Nabi bangsa Arab
Wahe sahbat limong jua

Nyang peurtama Nabiullah Hud
Dua teuseubut Saleh nama
Keulhee Ismail keupeuet Syuib
Meunan sabet lam calitra

Nyang keulimong wahe sahbat
Nabi Muhammad panghulee kita
Meunan teuseubut lam riwayat
Pham he sahbat dum beurata

Adapun Nabiullah Syuib
Nyan keuh khatib dum anbia
Keureuna Syuib paseh sangat
Nibak Arab ngon Ajam dumna

Sabda Syuib u bak kaom
Neuyue iman Tuhan Nyang Esa
Nama kaom Ashabul Ikah
Meunan geupeugah lam calitra

Han jipateh bandum kaom
Syuib jikheun that duseuta
Nabi Syuib jipeusalah
Murka Allah neubri bala

Ateueh kaom Ashabul Ikah
Siksa Allah keunan teuka
Deungon suara deumpek Jibrail
Habeh mate dum sineuna

Peureuman Tuhan saboh ayat

Nyoe lon surat saboh banja

WA ILA MADYAN AKAHUM SYUAIB
KALA YA QAUMU 'BUDULLAHA

Sabda Syuib Nabiullah
Neupeugah bak kaom dumna
U bak sigala ahli madinah
Seumbah Allah bandum gata

Tabeuiman akan Tuhan

Nyang peujeued alam dum sineuna
Langet bumoe buleuen bintang
Dum sibarang Tuhan peuna

Tapeubeutoi dum timbangan
Ngon sukatan bandum gata

Tapeubuet nyang keubajikan
Tabeuiman Tuhan nyang Esa

Keujahatan bek tapeubuet
Bek tareubot manusia
Bahwa ulon bri nasihat
Nyang manfaat akan gata

Supaya bek murka Allah
Supaya leupah bak neuraka
Han tapike nikmat Allah
Neubri mudah dum sigala

Bak jameun nyan jameun murah
Neubri mudah raseuki gata

Bak masa nyan siribee apam
Saboh dirham nyan hareuga

Dumnan keu that keumudahan
Karonya Tuhan yoh nyan masa
Bak masa nyan dumnan nikmat
Buet khianat jikeurija

Jipeusalah dum timbangan
Ngon sukatan dum sineuna
Jikeurija buet nyang jeuheut
Jimeureubot dum sigala

Sabda Nabi han jipateh
Kaom paleh that ceulaka
Meunoe jikheun kaom ’asi
U bak Nabi nyang mulia

Wahe Syuib hareuta kamoe
Ban galak droe meukeurija
Peue nyang suka peubuet jinoe
Hareuta kamoe jai lagoena

Ho nyang suka meuba jinoe
Gata sidroe pakon subra
Teuma seuot Nabiullah
Neupeugah bak kaom dumna

Akan teuka seksa Tuhan
Meunyo meunan bicara gata
Ingat -ingat wahe kaom
Meunyo ulon gata dakwa

Bahwa ulon peusuroh Allah
Neuyue peugah dum bak gata
Buet nyang larang neuyue teugah
Neuyue peugah nikmat syureuga

Lam syureuga nikmat limpah
Karonya Allah keu mukmin dum na
Barangsoe peubuet keubajikan
Balah Tuhan nikmat syureuga

Neuyue peugah sigala azeueb

Soe nyang peubuet darohaka

Soe nyang maksiet lam donya nyoe
Paki dudoe lam neuraka

Neubri azeueb macam-macam
Uroe malam hana reuda

Han tadeungo wahe kaom
Tuhan peutron dum na bala

Miseue karam kaom Nabi Noh
Kaom Nabi Saleh ngon suara
Ngon suara deumpek Jibrail
Habeh mate dum sineuna

Neupeutron angen keu kaom Hud
Kaom Nabi Lut neubalek donya
Goh lom jeuoh ngon kaom Lut
Han taingat bandum gata

Lakee ampon bak Tuhan makbud
Bek le peubuet darohaka

Bek le jinoe dalam sisat

Paleng leugat bandum gata

Supaya gata dum seulamat
Donya akhirat beu sijahtra
Meunan sabda Nabiullah
Neupeugah bak kaom dumna

Seuot kaom Ashabul Aikah
Ahli madinah dum sineuna
Wahe Syuib bek le tuto
Han meudeungo haba gata

Bandum kamoe han meupateh
Le that rinteh tabicara

Lon eu gata pi that daif
Nyang got taweh sinoe gata

Lom ngon mata pi seupot that
Kamoe lihat hana daya

Nyang got minah laju sinoe
Sayang kamoe meupoh gata

Minah leugat lam nanggroe nyoe
Bek ngon kamoe le bicara
Meunan jikheun kaom ’asi
Seuot Nabi nyang mulia

Wahe kaom ingat keudroe

Akan sampoe keunoe bala
Meuhan tapateh ban lon peugah
Siksa Allah keunoe teuka

Bak masa nyan tron Jibrail
Ubak Nabi nyan mulia

Ban sare troh saleuem neubri
Seuot Nabi pantaih sigra

Ya Nabiullah kheun Jibrail
Suroh rabbi akan gata
Minah leugat sinoe Nabi
Siksa rabbi akan teuka

Nabi/Syuib deungo meunan
Feureuman Tuhan po Nyang Esa
Minah laju bak masa nyan

U bak padang bineh rimba

Neuweh dalam nanggroe Madyan
Dalam padang meuseuninya
Aneuk cuco neuba sajan
Sekalian hamba sahya

Leupah Nabi ka neuminah
Po teu Allah peutron bala
Ateueh kaom Ashabul Aikah
Ahli madinah lom seureuta

Meuhat lapar masa nyan phon
Sigala kaom that seungsara
Bandum kaom bak masa nyan
Keulaparan ssumuanya

Han meuteumeung makanan le
Jinoe meusueke hana nyang sa
Teuma troh lom seksa Tuhan
Ka troh awan keunan teuka

Rakyat kalon teuka awan
Akan hujan bak jisangka
Sangka reudok hujeuen datang
Seupeurti ban nyang biasa

Awan jitron troh u bumoe
Hingga rab sampoe bak keupala
Ateueh bumoe awan ka rab
Jeuet keu asap apui pi na

Rhet le keunan ateueh kaom
Habeh tutong seumuanya
Habeh hangoh sikalian

Ban teureundang taeu rupa

Na nyang tinggai hana tutong
Jibrail tron keunan sigra
Troh Jibrail neuduempek le
Habeh mate dum sineuna

Hana tinggai meusidroe le
Nanggroe sunyi ureueng hana
Habeh mate kaom ’asi

Nyang meuungki keu rabbana

Nabi Syuib teutap sinan
Nibak padang bineh rimba
Sinan neuduek ’alaihissalam
Pujoe Tuhan rok-rok masa

Seuntok sabe lam ibadat
Peubuet taat keu rabbana
Padum lawet Syuib sinan
Bzk masa nyan datang Musa

Troh dua thon Musa sinan
Neukheun yoh nyan le tuan Ta
Wahe aneuk deungo kamoe
Lon hareutoe u bak gata

Meung na aneuk kameng dum nyoe
Dalam thon nyoe he aneukda
Sigala nyang bulee hitam

Sikalian milek gata

Nyan keuh upah gata intan
Meunan neukheun le tuan Ta
Hingga teuma keuheundak Tuhan
Bandum hitam neukaronya

Aneuk kameng dalam thon nyan
Bulee hitam seumuanya

Bak thon laen Nabi Syuib

Lom neumarit ubak Musa

Wahe aneuk dalam thon nyoe
Lon hareutoe jeumba gata
Nyang na aneuk bulee puteh
Tueng beuhabeh milek gata

Hingga teuma dalam thon nyan
Puteh bandum aneuk dum na
Dua thon nyan meunan ulah
Neubri upah akan musa

Ka jeuet kameng dum barollah
Han peue peugah laksin laksa
Hingga sampoe troh siploh thon
Teutap sinan Nabi Musa

Geubeue kameng dalam padang
Neuduek sajan ngon tuan Ta
’Oh ka sampoe troh siploh thon
Syuib neukheun meunoe haba

Wahe aneuk nyang samlakoe
Ngo lon kheun proe u bak gata
Jinoe aneuk ulon pulang
Sikalian milek gata

Dum na kameng ulon bri hak
Lon ngon si nyak Siti Safura
Ho nyang suka takeumeung jak
Ho nyang galak jinoe taba

Meungna hajat takeumeungwoe
Ubak nanggroe ayah bunda
Ban nyang, pike bak samlakoe
Ban suka droe he aneukda

Meunyo aneuk taduek 'sinoe
Nibak lon nyoe di jeumala
Meunan sabda Nabi Syuib
Teuma marit Nabi Musa

Neubri izin he ayah droe
Hajat lon woe saweue bunda
Doa beu le keubajikan

He du badan keu aneukda

/Insya Allah he samlakoe
Jak aneuk droe beu seujahtra
Hingga teuima wahe adoe
Peuhase droe Nabi Musa

Deungon judo pi neupeuwoe
Nyang sambinoe Ti Safura
Bak masa nyan tuan Siti
Dalam hame po jroh rupa

’Oh ka hase seuleungkapan
Kheundak beurjalan laju sigra
Nabi Syuib yoh nyan neukheun
Tadeungo lon he aneukda

85




Lakee doa ubak Tuhan

Keu lon tuan uleh gata

Mata ulon ka seupot klam
Neubri beutrang uleh rabbana

Mudah-mudahan cit trang leugat
Deungon beureukat doa gata
Nabi Musa seuot pantaih

Bah le ayah lakee doa

Lon kheun amin wahe ayah
Mohon pantaih bak rabbana
Tatkala nyan dua nabi

Neubeudoh le mohon pinta

Lakee doa ubak Tuhan
Seureuta neuleueng jaroe dua
Nabi Syuib di hadapan

Di beulakang neudong Musa

Mohon yoh nyan ubak Tuhan
Neubri beutrang cahya mata
Masa nyan le keundak Tuhan
Ka meuriwang miseue nyang ka

Badan kuat mata ka trang
Han ubah ban ureueng muda
Yoh nyan sujud dua nabi

U bak Rabbi po Nyang Esa

Sujud syuko pujoe Tuhan

Nyang peujeuet alam dum sineuna
Nabi Syuib bak masa nyan

Deuh neukalon Nabi Musa

Nyang baroe kon wahe teelan
Goh neupandang deungon nyata
Sabab mata ka seupot klam
Goh neueu trang rupa Musa

’0Oh ban neueu that analan
Neudrob rijang neucom neuwa
Ka meucom-com keudeh keunoe
Ka meumoe-moe geumeuwa-wa

Hingga teuma singoh uroe
Neumohon droe Nabi Musa
Neubri izin wahe ayah

Lon meulangkah jinoe sigra

Doa beu le keubajikan

He du badan keu kamoe dua
Tajak aneuk beuseulamat
Beu jeuoh laknat jarak mara

Beu Tuhan bri sampoe hajat

Beu troh bak teumpat ayah bunda
’Oh lheueh izin dum sinaroe
Beudoh jinoe Nabi Musa

Bak masa nyan neubeurjalan
Deungon tuan Siti Safura
Lom ngon kameng sikalian
Neuba sajan uleh Musa

Neubloh alue harong padang
. Dalam hutan rimba raya
Padum uroe deungon malam
Neubeurjalan rot lam rimba

Hingga teuma bak si malam
Teukeudi Tuhan po nyang Esa
Yoh nyan saket tuan Siti
Heundak lahe budak nyata

Teuka hujeuen sangat leubat
Reudok kilat su meutaga
Ngon geulanteue su raya that
seupot pi that glap gulita

Nabi Musa that teuceungang
Neukalon nyan dum sigala
Hingga teuma tatkala nyan
Deuh neupandang saboh cahya

Han that jeuoh leumah neueu
Sang apui hu meucuaca

Teuma neukheun bak sambinoe
Deungo kamoe he adekda

Taduek adek gata sinoe

Lon jak cok nyoe apui raya
Lon cok apui saboh tungoe
Bah le sinoe madeueng gata

Han peue salah tuanku droe
Rijang keunoe lom neugisa

Yoh nyan neujak Nabiullah
Keunan pantaih bak deuh cahya

Deungon kheundak nibak Allah
Lhee boh langkah ka troh Musa
Dua reutoh peusangka jeuoh jalan
Ngon grak Tuhan troh ngon sigra

Ban troh Musa bak buket nyan
Neueu sinan kayee raya
Sibak kayee sangat hijo
Sang apui hu meucuaca

Phon di pucok troh bak uram
Lang geumilang hu meucahya
Nabi Musa hireuen mandang
Neukalon nyan kayee raya

Teuma neucok on naleueng tho
Ikat laju bak tungkatnya
Makeusud cok nyan apui hu
Neungo laju yoh nyan teuma

Tatkala nyan peureuman Tuhan
Neungo yoh nyan uleh Musa
Wahe Musa deungo peureuman
Bahwa ulon Tuhan gata

Nyang peujeuet sigala alam
Jen ngon insan dum sineuna
Keubah ceureupu nibak gaki
Teumpat suci tadong gata

Musa deungo peureuman Tuhan
Neuseuot yoh nyan pantaih sigra
Neusuet ceureupu le neukeubah
Kheundak Allah jadi kala

Nabiullah peuduek tungkat

Jafi leugat uleue raya

Nabi Musa ka teumakot
Neukalon jeuet uleue ngon kala

Bak masa nyan teumakot that
Peureuman hadarat lom bak Musa
Wahe Musa bek teumakot

Tacok leugat tungkat gata

Musa deungo peureuman Tuhan
Neumat rijang uleue raya

Sare neumat deungon tangan
Ka meuriwang miseue nyang ka

Meuriwang lom jadi tungkat
Hireuen sangat Nabi Musa
Lom peuereuman po Hadarat
Yoh nyan leugat u bak Musa

Wahe Musa deungo kamoe

Peue na jinoe bak jaroe gata
Droe neu sidroe nyang keutahui
He ya Rabbi seumbah Musa

Yoh nyan Musa that teuceungang
Lom peureuman Po Nyang Esa
Wahe Musa buang-buang

Jinpe rijang tungkat gata

Musa deungo peureuman Tuhan
Tungkat yoh nyan neusrom sigra
Deungon kheundak po Hadarat
Yoh nyan tungkat jadi naga

Sangat raya lagi hebat

’Ajaib that hana tara

Saboh nanggroe ek peureulan
Dumna teelan badan raya

Sangat bisa lagi juah

Taeu babah sang kuala
Jipruh bisa dum meuhambo
Sang apui hu taeu rupa

Bukon miseue naga laen

Hana bandeng ngon tapeusa
Tamse buket takalon pruet
Tujoh ploh sayeuep bak anggeeta

Saboh sayeuep ’oh jiteueng rata
Saboh nanggroe teutop rata
Tujoh reutoh gaki jih le

Sang apui hu taeu cula

Watee jijak leungo bumoe
Hana bagoe hibat rupa
Panyang naga han peue peugah
Peureuman Allah bak Musa

Wahe Musa tacok tungkat

Cuba tamat laju sigra

Musa deungo peureuman Tuhan
Surung tangan u bak naga

Sare Musa neuteueng jaroe
Tungkat meuwoe miseue nyang ka
Meuriwang lom jadi tungkat

ajaib that buet rabbana

Lom peureuman nibak rabbi
Ubak Nabiullah Musa

Wahe Musa balek lagi

Siblah kiri tungkat gata

Cuba kipah siblah ateueh

Pakri ban deuh taeu rupa

Musa deungo peureuman Tuhan
Laju rijang meukeurija

Balek tungkat bak lhong kiri
Neukipah le u antara

Teubiet cahya sangat that trang
Peungeuh alam meucuaca

Na tamse ban cahya uroe

Peungeuh nangroe jeueb-jeueb donya
Meunyo makeusud Nabiullah
Neukeumeung poh musoh dum na

Ngon cahya nyan bandum mate
Tutong sare hangoh sigra
Barangkadum rame musoh
Bandum hangoh siklep mata

Meunan neubri le hadarat
Mukjizat Nabiullah Musa
Nibak tungkat siribee mukjizat
Karonya hadarat akan Musa

Lom peureuman nibak rabbi
Ubak Nabi nyang mulia
Wahe Musa jak peureugi
Nanggroe Meuse jinoe gata

Raja Firaun tajak lawan

Yue beuiman Tuhan nyang Esa
Musa deungo peureuman Allah
Peuek seumbah yoh nyan sigra

YA ILAHI WA YA RABBI
Nyang keutahui dum sigala
Droe neu sidroe nyang na tukri
Akan siti judo hamba

Ulon keubah dalam padang
Kameng sajan dum seureuta
Tron peureuman nibak Allah
Bek tagundah wahe Musa

Bek teumakot bek na susah
Kupeurintah dum sigala
Jinoe kuyue budiadari
Pangsan Siti judo gata

Budiadari jadi bidan

Nyang peutimang Siti Safura

U bak rimueng jinoe kuyue

Jih nyang geubeue kameng dumna

Musa deungo peureuman Tuhan
Bak masa nyan mohon sigra

Ya Tuhanku po di kamoe
Neubri jinoe akan hamba

Neubri mudah peukeurjaan
Neubri beutrang hate hamba
Neubri hilang jinoe tilo

Lon meututo jipham bahasa

Nak jitupeue uleh kaom

Mangat meuphom lem beurkata
Neubri beujeued jinoe Harun
Meuntroe ulon ya Rabbana

Nyang meunjaga hate ulon

Lon prang Firaun ngon kaomnya
Neubri nubuwwat akan Harun
Miseue ulon neukaronya

Kamoe ikot ban nyang titah
Ban peurintah nibak gata
Meunan seumbah ’alaihissalam
Ubak Tuhan zat Nyang Esa

Tron peureuman nibak Tuhan
Kupeutroh ban pinta gata
Ban talakee ku nyang peutroh
Harun kuboh meuntroe gata

Tajak jinoe u bak Firaun
Deungon Harun gata dua
Yue beuiman akan Allah
Tayue keubah darohaka

Meunyo Firaun jibeuiman
Na lhee macam kukaronya
Nyang peurtama keu jih kubri
Lom keumbali meuwoe muda

Nyang keudua kujadikan

Keurajaan nyang that raya
Dari masyrik troh u magrib
Jih nyang meuhat jadi raja

Keulhee kubri umu panyang
Peuet reutoh thon dum nan lama
Kutamah umu peuet reutoh thon
Meunan takheun u bak raja

Lheueh neudeungo peureuman Tuhan
Beudoh rijang Nabi Musa

U nanggroe Meuse neubeurjalan
Tinggai Tuan Siti Safura

Siti Safura dalam padang
Po ku Tuhan nyang peulara
Bak masa nyan suroh Rabi
Budiadari keunan teuka

Neuyue jaga tuan Siti

Disinan di dalam rimba

Me ngon geuta keuleumbu sajan
Dum pakaian lam syureuga

Budiadari jadi bidan
Nyang khadam Siti Safura

Alat syeureuga geuba keunan
Sikalian indah rupa

Troh lom rimueng teuka keunan
Jaga kameng Nabi Musa

Rimueng kawai dum kameng nyan
Suroh Tuhan po nyang Esa

Siti Safura teutap sinan

Lon karangan Nabi Musa

Nabi Musa neubeurjalan
Neubloh padang ngon beuluka

Neuharong gle lom deungon blang
Neubeurjalan hana reuda

Padum lawet neujak sabe
Nanggroe meuse troh neuhala

Sinja uroe troh u Meuse
Musa woe le u bak bunda
Ban sare troh nibak rinyuen
Geureuhem sinan pura-pura

Jantong pisang klat putik pisang nu
Soe di leupu rumoh raya

Teuma seuot Siti Maryam

Meunoe macam meusuara

Soe bu saleh meuhei kamoe

Lon ngo bunyoe mangat raya
Jaweueb Musa neukheun meunoe
Ulon sidroe jamee teuka

Maryam deungo haba meunan
Neukheun yoh nyan u bak bunda
Wahe po ma deungo kamoe
Jamee sidroe keunoe teuka

Buka pinto he sambinoe
Yue ek keunoe he aneukda
Yue duek sinan di seuramoe
Leueng sambinoe laju tika

Panyot pi ka lheueh geupasang
Meuhei rijang jameel teuka
Musa neuek pantaih rijang
Neuduek sinan rab ngon bunda

Teuma geubeuet le hidangan
Makeuen yoh nyan Nabi Musa
’0Oh lheueh makeuen pinah hidang
Bunda tanyong meunoe haba

Pane teuka he samlakoe
Laen lom soe na ngon gata
Jaweueb Musa cit lon sidroe
Tuhan kamoe na seureuta

Teuma seuot Siti Maryam
Pubuet tuan keunoe teuka
Ubak rumoh ureueng gasien
Nyang miseukin dalam donya

Syeedara ulon han meuho le
Nyang geurasi nama Musa
Padum lawet hana geuwoe

Saleh ho nanggroe ka geubungka




Musa deungo Maryam kheun
Khem teusinyom nyang mulia
Na sikeujab troh woe Harun
Nyan keuh aduen Nabi Musa

U bak bunda tanyong Harun
Pane ureueng keunoe teuka
Ureueng jamee he aneuk droe
Ban troh keunoe bunoe sinja

Bukon jamee ma teungku droe
Nyan keuh adoe ulon Musa

Hail deungo meunan bagoe
Neudrob le nyoe neucom neuwa

Neucom le saboh badan

That sukaan hana tara

Yoh nyan teuma ban sinaroe
Geumeumoe-moe geumeuwa-wa

Gemeucom-com keudeh keunoe
Hana bagoe suka cita

Lheueh nibak nyan teuma dudoe
Neukheun meunoe uleh Musa

Yoh nyan Musa le neupeugah
Masa neuweh nibak raja

Neuplueng nibak raja Firaun
Dalam huteuen meudiwana

Hingga troh u nanggroe Madyan
Sikalian neucalitra

Siti Safura dalam padang
Kameng sajan dum seurueta

Dalam hame tuan Siti

Sama seukali neucalitra

Hingga sampoe keunan neuwoe
Neuhareutoe seumuanya

Ban geudeungo dum haba nyan
Sikalian moe meu’a-"a

Bandum yoh nyan ka meumoe-moe
Sang geumanoe ro ie mata

Keureuna ka treb tan meuteumeung
Ka siploh thon lamia masa
Geumeucom-com keudeh keunoe
Geumeumoe-moe geumeuwa-wa

"Oh seb geumoe sikalian
Neukheun yoh nyan uleh Musa
Musa peugah ubak Harun
Neubri maklum haba nyang ka

Wahe Harun deungo kamoe
Meuntroe kamoe jinoe gata
Suroh Tuhan wahe Harun
. Meuntroe ulon jinoe gata

Sare Musa meunan neukheun
Bak dhoe Harun ka na tanda
Bak masa nyan troe nubuwwat
Keu Nabiullah Harun muda

Harun deungo haba meunan
Beudeh yoh nyan pantaih sigra
Harun beudoh duek meunghadap
Neubri horeumat akan Musa

’0Oh lheueh Harun neubri horeumat
Neuduek leugat miseue nyang ka
Musa peugah u bak Harun

Deungo lon kheun he kakanda

Tuhan peujeuet nibak tungkat
Siribee mukjizat neukaronya

Ban nyang nafsu peue nyang hajat
Hase leugat ban nyang pinta




Mukjizat bak tangan kiri
Tuhan jadi saboh cahya
’Oh kukipaih blah u ateueh
Cahya peungeuh hana tara

Na tamse ban cahya uroe

Peungeuh nanggore jeueb-jeueb donya

Meunyo hajat tapoh musoh
Tutong hangoh jeuet keu sira

Barangkadum rame musoh
Bandum hangoh deungon sigra
Harun deungo dum haba nyan
That sukaan hana tara

Musa peugah lom bak Harun
Neudeungo lon he kakanda
Suroh Tuhan wahe Harun
Bak Firaun tajak sigra

Yue beuiman akan Tuhan

Nyang peujeuet alam dum sineuna
Meunan Musa kalamullah

Dum neupeugah bak syeedara

Masa nyan keuh wahe teelan
Keusukaan akan teuka
Akan kaom Bani Israil
Wasiet nabi dilee masa

Peusan Nabiullah Yusuf
Nyang ka makruf indah rupa
U bak sigala Bani Israil
Manok neubri dilee tanda

Manok ku’uek bak masanyan
Tanda datang Nabi Musa
Hingga teuma bak siuroe
Neujak jinoe le ban dua

,Nabi Musa deungon Harun
Bak Firaun neujak sigra
-Lingka pageue raja Firaun
Meuikat dum rimueng bangka

Keureuna sabab jiikat rimueng
Bek rab ureueng keunan teuka
Baranggasoe keunan peurab
Jikab leugat juah raya

Tujoh uroe sigo bri ie
Deungon rante u krueng jiba
Nyang jipula dum disinan
Dalam taman bdk kuruma

Sangat indah hana lawan

Nyan keuh rimueng sinan jaga
Lingka taman le that rimueng
Jikab bandum soe nyang teuka

Nabi Harun troh le keunan
Ubak taman deungon Musa
Ban sare rab deungon rimueg
Sujud bandum rimueng bangka

Ka jisujud yoh nyan bandum
Ubak Harum deungon Musa
Nabiullah laju neujak

Hingga troh bak pinto kuta

Neueu pinto yoh nyan teutop
Musa beuet le neubuka

Habeh meugrak dum sinaroe
Leungo bumoe miseue geumpa

Pageue-pageue meugrak leugat
Sangat kuat Nabi Musa

Musa tamong deungon Harun
Seureuta neukheun meunoe haba




Bahwa ulon peusuroh Tuhan
Nyang peujeuet alam dum sineuna
Deuh jideungo le Firaun

Jiyue ureueng jak pareksa

Soe meututo lon deungo su
Cuba jak eu laju sigra
Teuma jijak sidroe urueng
Jieu Harun deungon Musa

Bak masa nyan raja laknat
Jihadap le rakyat dumna
Musa pi troh keunan leugat
Ka meuhadap deungon raja

Ban jikalon le Firaun

Laju jikheun meunoe haba
Wahe Musa aneuk ulon

Yoh manyak phon lon peulara

Bapak gata nyoe keuh ulon
Pakon taplueng he aneukda
Sigala rakyat nanggroe Meuse
Horeumat sare akan gata

Pakon aneuk taboh nanggroe
He samlakoe pue kareuna

Ka meuploh thon hana tawoe
Ulon sidroe that beurcinta

Jinoe pi that rindu deundam
Wahe intan lon keu gata
Pakon aneuk tapoh Kubti
Ngon Samiri dilee masa

Lheueh nyan taplueng han tawoe le

He boh hate bak ayahda
Jaweueb Musa kalamullah
Dum neupeugah u bak raja

Sabet beuna lagee takheun

Nyang jeuet lon plueng nibak gata
Keureuna lon poh sidroe Kubti
Ngon Samiri dilee masa

Nyang keuh sabab lon plueng leugat
Teumakot that lon keu gata
Teuma jinoe wahe duli

Lon neujadi uleh rabbana

Ulon jinoe jadi nabi

Suroh Rabbi po nyang Esa
Lon peusuroh nibak Allah
Neuyue peugah dum bak gata

Tabeuiman akan Tuhan

Nyang peujeuet alam dum sineuna

Jinoe takheun nyoe kalimah

He khalifah uleh gata »

LA ILAHA ILLALLAH WA ANA MUSA
KALIMULLAH WA NABIYYUHU WA RASULUHU
Seuot raja laknat Allah

Peu keu upah wahe Musa

Beukit lon kheun nyan kalimah
Peue na upah bak Tuhan gata
Jaweueb Musa kalamullah

Ngo lon peugah wahe raja

Meunyo gata tabeuiman
Akan Tuhan po nyang Esa
Nyang peujeuet’sigala alam
Na lhee macam neukaronya

Nyang pgurtama wahe duli
Tuhan jadi gata muda
Meuwoe muda lom keumbali
Karonya Rabbi akan gata

Nyang keudua he Solutan
Keurajaan nyang that raya
Masyrik magrib takeurajeuen
He Firaun uleh gata

Keulhee umu neutamah lom
Peuet reutoh thon lama masa
Hana saket meusikeujab
Dalam sehat sabe gata

Hana peuneng reuneng siat
Cit lam sehat nantiasa
Dalam donya masyeuhu that
Di akhirat lam syureuga

Meunan neubri uleh Tuhan
He Solutan akan gata
Meunyo gata tabeuiman
Keubajikan takeureuja

Keureuna gata bapak kamoe
Ulon teu nyoe aneuk gata
Lon ba gata he Firaun

Sajan ulon lam syureuga

Meunan sabda Nabiullah

Dum neupeugah u bak raja
Musa marit mangat that su
Sang ie madu mameh raya

Ngon suara leumoh leumbot
Teuma seuot si ceulaka
Wahe Musa beukit meunan
Tapreh kaman sikutika

Lon krah wazi deungon meuntroe

Jinoe jak woe dilee gata
Ulon meukeusud meusyawarat
Dudoe meuhat lon bri haba

Meunan jikheun le Firaun
Ubak Harun deungon Musa
Tatkala nyan Nabiullah
Neuwoe pantaih le bam dua

Ubak bunda neuwoe pantaih
Piyoh payah nyang mulia
Leupah Nabi ka neujak woe
Raja pindoe lon calitra

Jikrah yoh nyan wazi meuntroe
Dum sinaroe deungon sigra
Troh le keunan dum meusapat
Jak meuhadap deungon raja

Troh le sabda nibak daulat
Meusyawarat haba nyang ka
Ka jipeugah awai akhe
Jideungo le meuntroe dum na

Dudoe jikheun le Firaun
Nyang suka lon meuwoe muda
Meuwoe muda ingin lon that
Nyang na hajat nafsu hawa

Seuot Haman meuntroe mal’un
Meunoe jikheun u bak raja
Deelat ampon syahi alam

Jiyub kadam nyang mulia

Padum lawet nyang ka zaman
Droe neuyue kheun Tuhan Esa
Gata Tuhan kamoe bandum
Pakri takheun meunan haba

Meuwoe muda buet mangat that
Ulon deelat jeued keurija
Meunyo raja na meuhajat
Deungon siat meuwoe muda

Nyan tuanku buet mangat that

Keubah leugat dum peurmata

Nibak janggot dum sinaroe

Ulon peuwoe jinoe muda |

Meunan jikheun meuntroe Haman

Keubah yoh nyan dum peurmata .

Nibak janggot raja Firaun ‘_
Jisuet bandum yoh nyan sigra

Lheueh nibak nyan jiboh ubat
Laju jilhab janggot raja

Ngon ie arang laju jilhab

Ka hitam that miseue baja

Raja kalon janggot hitam
That sukaan hana tara

Bak jisangka ka meuriwang
Bak masa nyan meuwoe muda

Keureuna Firaun'sangat beubai
Hana akai ngon bicara

Sangat beubai raja laknat

Troh that sisat si ceulaka

Hingga na lheueng padum uroe
Troh lom sampoe neujak Musa
Ban troh Musa deungon Harun
Laju neukheun u bak raja

Wahe raja seubut pantaih

Nyoe kalimah uleh gata

LA ILAHA ILLALLAH MUSA KALIMULLAH
WANA BIYYUHU WA .RASULUHU

Meuhan takheun nyoe kalimah
Jinoe leupah wahe raja

Sigala kaom Bani Israil

Hana rab le deungon gata

Teuma tanyong raja pindoe
Jikheun meunoe u bak Musa
Lon eu gata gapiet jaroe

Cuba kheun proe peu bu makna

Jaweueb Musa teuma leugat
Nyoe mukjizat wahe raja
Neukaronya uleh hadarat
Mukjizat bak jaroe hamba

Meunyo kugrak blah u bumoe
Teubiet sinoe saboh cahya
Barangkadum musoh kamoe
Ngon cahya nyoe tutong sigra

Meunyo kugrak blah u ateueh
Cahya peungeuh hana tara
Leubeh nibak cahya uroe

Peungeuh nanggroe jeueb-jeueb donya

Meungna hajat kupoh musoh
Tutong hangoh'jeuet keu sira
Lom jitanyong le Firaun

Laen peue lom mukjizat gata

Peue lom laen na mukjizat
Seuot leugat Nabi Musa
Na lom laen wahe deelat
Nibak tungkat jadi naga

Jadi naga nyang raya that

Tujoh ploh sayeueb bak anggeeta
Tujoh reutoh dua gaki

Hana sakri hibat rupa

Saboh nanggroe jipeureulan
Raya panyang hana nyang sa
Sangat bisa hana peue kheun
Mate naleueng jipruh bisa

Mate kayee deungon naleueng
Meunyo ureueng han jan jihei ma
Lom jitanyong le Firaun

Bit takheun wahe Musa

Kadang hana ban tapeugah
Sang beurakah haba gata

Musa deungo meunan jikheun
Tungkat meutreung neugeulawa

Jeuet Je naga nyang raya that
Sangat hibat hana tara
Firaun kalon meunan ulah
Teuhah babah si ceulaka

Ban nyang Musa dum neupeugah
Hana ubah jieu rupa

Raja Firaun ka teumakot
Leungo atot miseue geumpa

Yoh nyan naga jihah babah
Sangat luah hana tara

Sang jimeunguet nanggroe Meuse
Hibat kon le taeu rupa

Bak masa nyan Bani Israil

U bak Nabi jikheun sigra

Ya Nabiullah pakri meunoe
Meung poh kamoe dum sineuna

Neukeumeung poh bandum makhluk
Nyang sinoe duek dalam donya
Atawa neupoh raja Firaun

Meunan jikheun u bak Musa

Musa deungo meunan jikheun
Jaroe neuteueng u bak naga
Sare Musa surong tangan

Ka meuriwang miseue nyang ka

Meuriwang lom jadi tungkat
Ajaib that hana tara

Sabda Musa bak Firaun
Tadeungo lon wahe raja

Sabab gata bapak ulon
Ta peutimang lon le gata
Masa dilee wahe Firaun
Yoh ubit lon ta peulara

That ta gaseh deungon sayang
Keu lon tuan wahe raja

Sang kira kon kuingat nyan
Cit kuyue lhan nibak naga

Jinoe laju jipeureulan

Seureuta deungon meuligoe gata
Meunan sabda Nabiullah

Dum neupeugah u bak raja

Firaun deungo meunan ulah
Laknat Allah han le haba

Hana sapeue jeued jipeugah
Teuhah babah mantong nyang na

Teuma neuwoe Nabiullah
Laju pantaih le ban dua
Deungon Harun woe keumbali
Ubak umi nyang mulia

Jiireng le Bani Israil

Hana sakri rame raya
Sigala kaum Bani Israil
Meuhimpon le ubak Musa

Jak meuhadap deungon Nabi
Leubeh kati ribee laksa
Singoh uroe wahe akhi

Bani Israil hadap raja

Jak meunghadap raja Firaun
Teuma jikheun meunoe haba
Nyan neukalon wahe sultan
Pakri ban mukjizat Musa

Teuma seuot raja Firaun

Na lon kalon sihe Musa

Nyan keuh sabab jijak keunoe
Meung peureunoe ureueng dum na

Ileumee sihe meung peureunoe
Bak geutanyoe uleh Musa
Nyan meukeusud teuka keunoe
Jitanyong soe tem beulaja

Cit jroh sangat barang gasoe
Tem meureunoe keupadanya
Bak lon pi na hikeumat nyan
Nyang ek lawan sihe Musa

Supaya that teumakot ureueng
Akan ulon dum seumua
Meunan jikheun raja laknat

U bak rakyat jipeuhaba

Hingga teuma bak siuroe
Jikheun meunoe u bak Musa
Wahe Musa deungo kamoe
Meukeusud jinoe lawan gata

Bak lon pi na ureueng sihe
Nyang that ahli hana nyang sa
Jinoe kuyue bak ureueng nyan
Kuyue lawan sihe Musa

Bak masa nyan raja Firaun
Jiyue himpon sihe dum na
Dum na sihe jikrah bandum
Seureuta lom raja-rajaa

Hingga teuma ka meuhimpon
Keunan bandum habeh teuka
Raja-raja deungon sihe

Ka meuhimpon ubak raja

Dalam kawan sihe bandum
Sidroe ureueng siblah buta
Nyan keupala bandum sihe
Utoh kon le hikeumat donya

Tujoh ploh ribee ka meuhimpon
Keunan jitron ubak raja

Tron le sabda raja Firaun

Ubak ureueng sihe dumna

He sigala sihe bandum

Lhee reutoh thon ku peulara
Macam-macam nikmat kubri
Wahe sihe akan gata

Peue nyang nafsu hantom kutheun
Kubri bandum peue nyang suka
Ban nyang nafsu peue nyang hajat
Kubri leugat hana dakwa

Teuma jinoe deungo lon kheun
Meukeusud ulon nibak gata

Ta peutroh ban nyang lon hajat
Lawan leugat sihe Musa

Ta peutalo Musa sidroe
Lawan jinoe uleh gata
Kareuna Musa utoh han soe
Bak Tuhan droe jibeulaja

Meung ek talo Musa sidroe
Kubri jinoe peue nyang suka
Teuma seuot hakim sihe
Jipeugah le ubak raja

Tujoh ploh ribee sihe sinaroe
Hakim sidroe nyang keupala
Deelat ampon syahi alam
Kamoe lawan sihe Musa

Sihe Musa kamoe lawan

Bek susahan po meukuta

Teuma meunyo kamoe meunang
Peue balasan nibak raja

Peue tuanku bri keu kamoe
Peugah jinoe po meukuta
Seuot raja laknat pindoe
Kubri jinoe peue nyang suka

Gata nyang duek rab ngon kamoe
Nibak meuntroe ngon panglima
Lom sigala hareuta kamoe
Peugot jinoe ban nyang hawa

Peu nyang galak peue nyang hajat
Tacok leugat kutham hana

Bak masa nyan sigala sihe
Jipeugot le hikeumat donya

Troh peuet buleuen peugot sabe
Hingga hase seumuanya

Teuma suroh raja Firaun

Jiyue himpon rakyat dumna

Wazi meuntroe uleebalang
Sikalian jiseuranta

Troh le keunan dum meuree-ree
Meuploh ribee nyang ek guda

Laen nyang jak deungon gaki
Leubeh kati ribee laksa

Han teuhisab rame ureueng
Keunan bandum ka troh teuka

Dong meusaf-saf jroh meurintang
Kiri kanan leuen istana

Han teupeugah rame ureueng
Han lot mideuen troh u lua

Oh ka hase seuleungkapan
Jiyue peusan Nabi Musa
Troh le Musa deungon Harun
Ubak mideuen keunan teuka

Jiireng le Bani Israil
Hana sakri rame raya
Sigala kaum Bani Israil
Likot nabi dong seumua

Musa neudong tatkala nyan

Di hadapan khalayak dum na
Seureuta neungui bak uroe nyan
Peukayan nyang that mulia

Peukayan nyang that indah
Ngui akillah di keupala
Ngui ceureupu nibak gaki
Hana sakri indah rupa

Nibak jaroe neumat tungkat
Sangat hibat hana tara

Bak masa nyan dumna sihe
Jitanyong le ubak Musa

Wahe Musa cuba takheun
Jinoe soe tron dilee mula
Gata dilee atawa kamoe
Peugah jinoe laju sigra

Tatkala nyan troh Jibrail
Neupeugah le ubak Musa
Bah le jih tron dilee jinoe
Teuma dudoe tatron gata

Musa deungo kheun Jibrail
Neupeugah le meunoe haba
He sigala kaum mal’un
Bah le tatron dilee gata

Yoh nyan Musa ka teumakot
Leungo teuot jeueb anggeeta
Teuma neukheun le Jibrail
Ubak Nabiullah Musa

Wahe Musa bek teumakot
Tuhan makbud tulong gata
Harap akan janji Tuhan
Bek susahan wahe Musa

Bahwa sihe sikalian
Jimeuiman deungon gata
Dudoe bandum jimeuiman
Beureukat deungon mulia gata

Meunan neukheun le Jibrail
Ubak Nabi nyang mulia
Bak masa nyan dum na sihe
Jiamai le hikeumat donya

Yoh nyan sinan dalam padang
Ka jireuntang taloe dum na
Watee pi ka troh cot uroe
Amai jinoe dumna mantra

Uroe tarek maken suuem
Taloe bandum jadi naga

Ka jeuet uleue han teubilang
Sihe bandum hafai mantra

Peunoh padang deungon huteuen
Uleue bandum deungen naga
Ladom raya han peue tanyong
Na miseue krong meuploh gunca

Ladom taeu sang bak sagee
Panyang teuntee meuploh deupa
Taeu jidong jangak ulee

Taeu lagee hibat raya

Padang huteuen peunoh sarat
Uleue le that deungon naga
Raya-raya lom ngon hibat
Oh talihat hate lia

Sigala teuntra raja Firaun
Surak bandum that meutaga
Bandum yoh nyan ka jisurak
Suka galak hana tara

Surak deumpek that meuguncang
Rasa karam reuloh donya

Siulah sang ka meunang prang
Sangat garang dum sineuna

Laen nyang gong deungon canang
Jipeh yoh nyan ngon meutaga
Meusu tambo deungon geundrang
Sare kiam tango subra

Yoh nyan kaum Bani Israil
Ka meunyum gli hate lia
Bak jipike dum uleue nyan
Han ek lawan uleh Musa

Pakri untong dum geutanyoe
Bak uroe nyoe jeuet binasa
Musa kalon dum uleue nyan
Leungo badan nyang meulia

Padang huteuen bandum peunoh
Han deuh tanoh uleue ngon naga
Raya-raya lom ngon juah

Jisuet lidah dum u lua

Lom ngon mata han tajeuet eue
Sang apuj hu meucuaca
Nabiullah ka teumakot

Leungo atot jeuet angeeta

Tatkala nyan firman rabbi
Ubak Nabiullah Musa

Bek teumakot wahe Nabi
Leubeh lagi nyang bak gata

Nyang na jinoe nibak tangan
Leubeh nibak nyan wahe Musa
Barangkadum rame musoh
Bandum jipoh ek binasa

Lom firman Rabbul Izzah
Tarhom tungkat wahe Musa
Musa deungo firman Tuhan
Tungkat yoh nyan neugeulawa

Di teungoh padang rhot le tungkat
Sangat kuat Nabi Musa

Dalam padang teuglong meuhat
Nibak teumpat uleue ngon naga

Deungon kheundak po Hadarat
Yoh nyan tungkat jadi naga
Sangat raya lagi hebat

Sayeuep meuhat tujoh ploh dua

Tujoh reutoh dua gaki
Hana sakri hibat raya
Raya panyang hana lawan
Tan teuladan ngon tapeusa

Jipruh bisa dum meuhambo
Sang apui hu di udara

Habeh peunoh nanggroe Meuse
Hibat kon le peungeuh donya

Sangkira jipruh ateueh bumoe
Habeh nanggroe dum binasa
Jihah babah luah han ban

Jipeureulan uleue dum na

Naga sihe ngon uleue dum

Ka jitaluem seumuanya

Sigo jiued habeh bandum

Meung bak rukueng han mumada

Lheueh nyan jijak dalam padang
Ka teureuban kayee dum na
Rumoh Qubti nyang rab padang
Hanco yoh nyan dum seumua

Wie ngon uneuen dum teureuban
Meukuran ngon badan naga
Leungo bumoe that meuguncang
Siulah sang geumpa raya

Naga jijak keunan ka toe

Bak meuligoe Firaun raja
Sangat raya nyan meuligoe
Saboh nanggroe sang-sang rupa

Ban sare troh rab meuligoe
Jihah jinoe babah naga

Bibi ateueh pucak meuligoe
Taeu gigoe tan ngon peusa

Bibi rot yub jab bak bumoe
Keumeung ’uet nyoe meuligoe raja
Bak masa nyan raja Firaun

Laju jiplueng si ceulaka

Jieu naga jihah babah

Jicok langkah seun lhee deupa
Teumakot that laknat Allah

Nyum aruah ka keulua

Bandum ureueng lam meuligoe
Ban sinaroe jiplueng sigra
Habeh jiplueng keudeh keunoe
Jiseumpon droe lam-lam paya

Rakyat laen pi ka jiplueng

Hana peue kheun cukop subra
Ladom reubah dum teugageueng
Meukaleueng ngon pinto kuta

Ladom teueh keudeh lam krueng
Keunong reuleueng reuloh muka
Teumakot that bandum ureueng
Seurasa nyum kiamat donya

Ladom pangsan ka teugageueng
Keunong ateueng dum teuhanta
Bandum jicok langkah jareueng
Ladom jiplueng deungon guda

Nyang patah pha han soe tudum
Nyang teupluek rueng han ek kira
Rioh subra hana peue kheun
Lam-lam huteuen jiplueng sigra

Ho-ho nyang roh laju jiplueng

Apa keumuen han le kira

Patah luka le that ureueng

Bak meuplueng-plueng dum binasa

Nyang that gura raja Firaun
Keunan lam krueng jiplueng sigra
Sinan jisom droe bak reuleueng
Bek jiteumeung uleh naga

Yo that hate kafe bajeueng
Seurasa nyum kiamat donya
Adat meungkon sigra jiplueng
Ka jitaluem uleh naga

Nyang hana plueng Bani Israil
Likot Nabi dum seumua
Naga ka troh bak meuligoe
That seureuloe hana tara

Teuma jikab nyan meuligoe
Keudeh keunoe jigeulawa
Habeh hanco dum sinaroe
Leungo bumoe mise geumpa

Sang han jitheun uleh bumoe
Meunan keu proe geuumpama
Batee di wie nyan meuligoe
Jiproh jinoe uleh naga

Ateueh buket ji peusampoe
Hana bagoe hibat raya

Dumna kayee bak buket nyan
Ka teureujan dum sineuna

Saboh kubah di teungoh padang
Sangat manyang hana tara

Lom ngon raya miseue buket
Firaun peugot dilee masa

Jeuneh batee dum jipeugot
Laju jikreut uleh naga

Habeh hanco miseue teupong
Hanco bandum miseue sira

Tron firman nibak Tuhan
Ka seb dum nan wahe Musa
Ka mumada dilee dun nan
Tacok rijang tungkat gata

Musa deungo firman Tuhan
Surung tangan Ubak naga
Sare Musa neuteueng tangan
Naga yoh nyan ubit sigra

Mulai phon jitob babah
Subhanallah ajaib raya

Lheueh nyan ubit laju keudroe
Hingga meuwoe miseue nyang ka

Ka meuriwang jadi tungkat
Ajaib that hana nyang sa

Bak masa nyan dumna rakyat
Keunan leugat lom jigisa

Jieu naga ka hana le

Jiriwang le keunan sigra

Bandum ureueng hireuen mandang
Jikalon nyan dum buet naga

Bak masa nyan hakim sihe
Jipeugah le meunan haba
Muwafakat deungon rakan
Pakri padan he syeedara

Beutaingat wahe rakan

Nyoe peurbuatan sangat raya
Padum na lé hikeumat geutanyoe
Ban sinaroe ka seurafa

Sigo jilhan habeh bandum
Meung bak rukueng han mumada
Dum na raya nyan meuligoe
Sudah sampoe han meuho ka

Han jeuet buet nyoe tapeumudah
Sibeuna sah ban kheun Musa
Patot geutanyoe tameuiman
Akan Tuhan nyang sibeuna

Tuhan Musa deungon Harun

Nyan keuh Tuhan Po Nyang Esa
Nyang peujeuet dum na geutanyoe
Langet bumoe dum sineuna

Bek tadeungo raja Firaun
Bukon Tuhan si ceulaka

Jih pi saban ngon geutanyoe
Baranggapeue hana bida

Makeuen minom dum sinaroe
Ban geutanyoe laen dum na
Sifeuet Tuhan bukon meunan
Hana saban miseue hamba

Jih nyan kafe laknat Allah
Bek tapateh he syeedara
Bek tapateh raja syeetan
Tameuiman deungon Musa

Meung tapateh raja laknat
Geutanyoe meuhat asoe neuraka
Hingga teuma dum ureueng nyan
Jimeuiman seumuanya

Tujoh ploh ribee ureueng sihe
Jisujud pi yoh nyan sigra
Ubak Tuhan Rabbul alamin
Hate yakin hana tara

Raja Firaun kalon meunan
Dum ureueng nyan sujud sigra
Ka jitamong agama Islam
Jimeuiman deungon Musa

Han jipateh le jih sidroe
Raja pindoe beungeh raya
Bak masa nyan raja laknat
Jiyue ikat seumuanya

Lheueh nibak nyan jiyue gantung
Nibak cabeueng dum keureuma
Tujoh ploh ribee bandum ureueng
Ka jigantung yoh nyan sigra

Dum ureueng nyan yoh nyan jikheun
He Firaun nyang ceulaka

Keumbali kamoe ubak Tuhan

Nyang peujeuet alam dum sineuna

Bahwa gata he Firaun

Jeuet keu umpeuen apui neuraka
Nyan keuh gata asoe jahannam
Sitree Tuhan Po Nyang Esa

He Firaun nyang that beubai
Hana akai ngon bicara

Han ka iman akan Allah
Nyang jeuet kah he ceulaka

Hingga troh bak watee luho
Habeh umu seumuanya

Mate syahid seukalian

Woe bak Tuhan azza wa jalla

Seureuta pangkat waliullah
Meunan|geupeugah lam calitra

INNA LILLAHI WA INNA ILAIHI RAJIUN
Woe bak Tuhan ka troh masa

Musa kalon meunan ulah
That amarah akan raja
Tatkala nyan alaihissalam
Ubak Tuhan mohon pinta

YA ILAHI WA YA RABBI
Nyang keutahui dum peukara
Droe neu sidroe nyang na Tuhan
Peukeurjaan bandum hamba

Dumnan neubri keu Firaun
Jikeurajeuen dalam donya
Neukaronya keukayaan
Keurajaan nyang that raya

Seureuta neubri keubeusaran
Han jiiman akan gata

Han cit jitem bawa iman
Kafe jahannam darohaka

Jinoe neubri ya Tuhanku
Keujih laju azeueb seksa
Hareuta jih le han teukhimat
Neubri beujeuet keu batee sira

Kareuna hate jih kreueh sangat
Neubri laknat ya Rabbana

Bak masa nyan tron Jibrail
Ubak Nabiullah Musa

Ban sare troh saleuem neubri
Seuot Nabi Pantaih sigra

Ya Nabiullah kheun Jibrail
Saleuem Rabbi keunoe lon ba

Ka neukabui uleh Tuhan
Seukalian doa gata

Tapi uroe mantong lanjot

Troh peuet thon treuk wahe Musa

Peukeurjaan deungon Firaun
Umu peuet thon ka seumporna
Lheueh neupeugah firman Rabbi
Jibrail pi ka neugisa

Bak masa nyan Nabiuliah
Neumeulangkah lom bak raja
Musa neujak deungon Harun
Bak firaun troh le sigra

Ban sare troh laju neukheun
He Firaun deungo hamba
Jinoe gata tameuiman
Akan Tuhan Po Nyang Esa

Nyang peujeuet sigala alam
Jen ngon insan dum sineuna
Nyang bri mate deungon hudep
Nyang bri saket deungon teuga

Nyang bri seunang deungon susah
Nyang bri meugah deungon hina
Nyan keuh Allah Poku Rabbi
Nyang bri reuzeuki dum keu hamba

Neubri keu gata keukayaan
Keurajaan nyang that raya
Nanggroe Meuse takeurajeuen
He Firaun uleh gata

Neubri meugati lam donya nyoe
Teuma jinee wahe raja
Tameuiman -akan Tuhan

Hana laen sibagoenya

Nyang keuh Tuhan nyang taseumbah
Nyang keuh Allah nyang sibeuna
Meunan sabda Nabiullah

Dum neupeugah ubak raja

Firaun deungo dum haba nyan
Seungab kalam jaweueb hana
Hana sapeue jibri jaweueb
Jiiem seungab si ceulaka

Tatkala Nabiullah
Neumeulangkah neuwoe sigra
Teutap Nabi ka leupah woe
Raja pindoe lon calitra

Raja meuhei meuntroe Haman
Troh le keunan teuma sigra
Sabda raja ubak Haman
Deungo lon kheun ubak gata

Tayue peugot saboh teumpat
Nyang manyang that hana tara
Jeuneh batee tayue peugot
Nyang indah that dum wareuna

Taboh wareuna macam-macam
Puteh hitam jeuneh rupa

Hijo kuneng mirah hitam
Sigala macam sinan beuna

Teumpat meuen ngieng tanaman
Teudong sinan bak meunara
Tayue peugot nyang that indah
Mangat meugah ubak Musa

Mangat jieu keubeusaran
Keurajaan lon that raya
Mangat jithee lon meugah that
Timu barat hana nyang sa

Meunan suroh raja laknat
Haman peugot teuma sigra
Jikrah tukang dalam nanggroe
Peugot jinoe ban meunara

Jipeugot le yoh nyan leugat
Nyang manyang that hana tara
Jeuneh batee peugot rijang
Uroe malam jikeurija

Jiboh wareuna le that macam
Puteh hitam sigala rupa

Troh tujoh thon jipeugot nyan
Sangat manyang ka lam hawa

Sang han soe le ek u ateueh

Goh lom cit lheueh nyan meunara
Troh tujoh thon peugot sabe

Ka rab hase jikeurija

Firman Tuhan bak Jibrail
Neuyue pari reuloh sigra
Troh le keunan dum na pari
Jireuloh le nyan meunara

Jiantok le jirhom batee
Ka meuseubee rakyat dum na

Dum na ureueng nyang peugot nyan

Sikalian habeh fana

Badum tukang ka meuseubee
Deungon batee pari timpa
Hana tinggai le meusidroe
Jieumpoe le pari dum na

Bak masa nyan raja laknat
Susah jih that hana tara

Han troh nafsu ban nyang hajat
Lom ngon rakyat ka seurapa

Bermula jinoe meuwoe kisah
Putroe Asiah judo raja
Nyang peulara Nabiullah
Rupa indah ban meutia

Asiah kaum Bani Israil
Hana sakri indah rupa
Ilok pareh that juhari

Budiadari meutapeusa

Putroe Asiah cit iseulam
Yoh manyak kon that taqgwa
Ka iseulam yoh manyak kon
Tapi neusom ubak raja

Putroe Asiah jimak han tom
Ngon Firaun suaminya
Walee Asiah judo Firaun
Jimak han tom deungon raja

Keureuna Asiah ureueng Iseulam
Uleh Tuhan neupeulara

’0Oh jipeurab ubak putroe

Tuhan gantoe ngon jen rimba

Deungon syeetan Tuhan gantoe
Peurupa droe putroe muda
Peurupa droe ban Asiah
Meunan ulah rok-rok masa

Meunan keuh hai raja lain

Jimak ngon jen nantiasa

Putroe Asiah nyang analan
Mantong peurawan troh ngon raya

Meunurot kheun bak riwayat
Deungo sahbat lon calitra
Dudoe teuma oh kiamat
Judo Muhammad Asiah muda

Jeuet keu judo Nabi Muhammad
Di akhirat lam syureuga

Meunan teuseubut lam riwayat
Pham he sahbat dum beurata

Masa Musa deungon Harun

Bak Firaun phon troh teuka
Neuyue meuiman akan Tuhan
Nyang peujeuet alam dum sineuna

Putroe Asiah bak masa nyan
Neumeuiman deungon sigra
Asiah masok lam Iseulam

Neumeuiman deungon Musa

Padum lawet teuma dudoe
Bak siuroe putroe muda
Bak siuroe Asiah duek
Neuseugot ok aneuk raja

125




Aneuk Firaun nan Masitah
Teukeudi Allah Po Nyang Esa
Nibak jaroe rhot le sugot

Ka teukeujot putroe muda

Sare putroe ka teukeujot
Rhoh neuseubut meunoe haba
He Firaun laknat Allah

Paki di kah lam neuraka

Neucok sugot teuma pantaih
Deungon bismillah lom neubaca
Ban jideungo le Masyitah
Tanyong pantaih jipareksa

Wahe bundaku Asiah

Peue neupeugah nyang kon haba
Peue na Tuhan lom nyang laen
Nibak Firaun ayah hamba

Lon ngo bunda meunan takheun
Ka neutamong agama Musa

Jih nyan musoh ayah ulon
Deungon Harun nyan ban dua

Bukon bunda nyang peuhudep
Padum na treb neupeulara

Cit keumeung poh uleh ayah
Neutham pantaih uleh bunda

Macam-macam neupeudaleh
Nak bek jadeh neupoh Musa

Ek troh hate he ma badan
Neutueng jih nyan pangulee gata

Jaweueb putroe Ti Asiah
Rahmat Allah keupadanya

He Masyitah deunge lon kheun
Raja Firaun ayah gata

Jih nyan~kafe laknat Allah
Haram jadah som cilaka

Jih pi saban he Masyitah
Hamba Allah miseue hamba

Bahwa hana laen Tuhan
Meulaenkan Allah Taala
Nyang peujeuet sigala alam
Tuhan Harun deungon Musa

Ban jideungo le Masyitah
Putroe Asiah meuseurapa
Jibeudoh le yoh nyan pantaih
Jijak peugah bak ayahda

Firaun deungo meunan ulah
That amarah si cilaka

Bak masa nyan laknat Allah
Bak Asiah jikheun sigra

He Asiah pakon meunan

Ka tatamong agama Musa
Meuhan taubah iktikeued nyan
Kuyue rajam jinoe gata

Kupoh mate he Asiah
Meuhan ubah iktikeued gata
Seuot putroe Ti Asiah
Ngon amarah meusuara

He Firaun kafe beubai

Hana akai ngon bicara

Ka dakwa droe kah nyan Tuhan
Kafe jahannam asoe neuraka

Han kapateh Rasui Tuhan
Jinoe karam he ceulaka
Dumnan tarek dum mukjizat
Nibak tungkat jadi naga

Han cit katem bawa iman
Akan Tuhan nyang sibeuna
Kreueh that hate kah he laknat
Teukabo that hana nyang sa

Ka meulawan he Firaun

Tuhan harun deungon Musa
Nyang peujeuet kah he binatang
Han kaiman he ceulaka

Nyang peujeuet sigala alam
Jen ngon insan dum sineuna
Asiah beungeh meupot-pot
Ka neucarot hana reuda

Bit pi meunan Asiah kheun
Di Firaun khem teurtawa
That jigaseh keu Asiah

Ka jipeugah laen haba

Firaun bujok putroe Asiah
Meunoe ulah jibeurkata
He keukasehku Asiah

Got takeubah agama Musa

Tapateh lon wahe putroe
Meuligoe nyoe milek gata
Sigala na hareuta dum nyoe
Pulang jinoe akan gata

Ulon pulang ban sinaroe
Ban suka droe takeurija
Tuan putroe laju seuot
Han kuikot haba gata

Agama Musa nyang kuturot
That kutakot keu Rabbana
Kutakot that murka Tuhan
Nyang peujeuet alam sineuna

Meung kuikot kah he laknat
Ulon meuhat asoe neuraka
Adat tabri nyan meuligoe
Hareuta dum nyoe han kubawa

Di akhirat Tuhan gantoe
Leubeh bak nyoe lam syeureuga
Leubeh indah lagi keukai

Han kutinggai agama Musa

Gata kafe nyang that beubai

Hana akai ngon bicara

Han tathee droe peuneujeued Tuhan
Jinoe karam he ceulaka

Pasoe teumpat lam jahannam
Keukai sinan rok-rok masa
Firaun deungo kheun Asiah
Yoh nyan susah hana tara

Sabab jigaseh keu Asiah
Habeh ilah jibicara

Jihei bunda deungon ayah
Putroe Asiah keunan sigra

Yue bri nasihat keu Asiah
Nibak ayah deungon bunda
Supaya Asiah beu neuikot
Beu neuturot si ceulaka

Troh le bunda putroe Asiah
Deungon ayah keunan teuka
Jak peureunoe putroe Asiah
Geuyue ubah iktikeuednya

Geuyue ikot raja Firaun

Ban nyang jikheun bek tadakwa
Lagee iblih peureunoe Adam
Yoh saboh jan dilee masa

Han neupateh putroe Asiah
Han neuubah agama Musa
Asiah sangat kuat iman
Ubak jalan nyang sibeuna

Hingga teuma he teungku droe
Tuan putroe Asiah muda
Sabab hana pateh Firaun
Bak masa nyan ka jiseksa

Ka jipateng deungon beusoe
Paleuet jaroe putroe muda
Jipeubleut bak matauroe
Sayang putroe ka jiseksa

Lom jiyue coh ubak cicem
Sangat lalem si ceulaka

Matauroe pi that seuuem

Yoh nyan neukheun putroe muda

Putroe seubut yoh nyan leugat
Ahad-ahad lhee go saja

Yakni makna neukheun ahad
Rabbul Izzah sidroe saja

Lheueh nyan teuma putroe indah
Ubak Allah mohon pinta
Ya Tuhanku Po di kamoe
Neubri jinoe akan hamba

Neukaronya akan lon nyoe
Saboh meuligoe dalam syeureuga
Neupeulara jinoe ulon

Nibak Firaun nyang ceulaka

Meunan pinta putroe Asiah

Ubak Allah zat nyang Esa

Bak masa nyan keuheundak Allah
Hijab teuhah nibak mata

Putroe kalon yoh nyan pinto
Cit deuh leumah lam syeureuga
Asiah kalon saboh meuligoe
Indah han soe neukaronya

Karonya Tuhan keu Asiah
Sangat indah hana tara
Sare leumah putroe lihat
Masa nyan that sukacita

Tuan putroe yoh nyan lazat
Neueu teumpat lam syeureuga
Dum na seksa bak Firaun
Hana meunyum neupeurasa

Hana saket putroe intan

Beu that dum nan azeueb seksa
Keureuna putroe sangat lazat
Neungieng teumpat lam syeureuga

Meunan keu hai tuan putroe
Hingga sampoe ajai teuka

Keumbali keu rahmat Allah
Habeh langkah dalam donya

INNA LILLAHI WA INNA ILAIHI RAJIUN
Woe bak Tuhan ka troh masa

’0Oh ka han le putroe Siti

Yoh nyan Nabiullah Musa

Lakee doa hana khali
Akan Siti Asiah muda
Teutap putroe dalam lazat
Raja laknat lon calitra

Bak masa nyan ka teupike
Kupoh mate jinoe Musa
Agama lon ka jireuloh
Bah le kupoh jinoe sigra

131




Agama laen jipeureunoe
Miseue putroe Asiah muda
Bah le kupoh Musa sidroe
Meuhat paloe akhe masa

Meunan pike kafe asi

Kaum Qubti jikrah sigra
Troh le teuka lasyeuka Qubti
Ka jiile ubak raja

Sabda raja bak Qubti

Kapoh mate jinoe Musa
Teuma beudoh biek Qubti
Meung drob nabi nyang mulia

Lingka taman raja Firaun
Meuikat dum rimueng bangka
Bak masa teukeudi Allah
Teuploh bagah rimueng dum na

Habeh bandum teuploh ikat
Jikab leugat dum lasyeuka
Dum na lasyeuka biek Qubti
Nyang meupoh Nabiullah Musa

Habeh mate sikalian

Jikuran le rimueng bangka
Firaun kalon meunan macam
That syugoilan hana tara

Meutamah-tamah susah hate
Habeh mate lasyeuka dum na
Meukeusud jih hana hase
Rakyat han le ka binasa

Lheueh nyan teuma lom jipike
Bani Israil rame raya
Kadang-kadang dudoe meuhat
Jimupakat deungan Musa

Jimupakat jiprang nanggroe
Ulon sidroe jeuet binasa
Keureuna Imran kaum Bani
Ayah Nabiullah Musa

Meunan pike kafe asi
Biek Qubti jihei sigra
Suroh raja bak Qubti
Kapoh mate aneuk dum na

Sigala aneuk Bani Israil
Kapoh mate seumuanya
Mangat bek le kaum Bani
Rab bek tabri ngon judonya

Bek tabri rab lakoe binoe
Larang jinoe laju sigra
Nyang jipeugah uleh nujum
Sitree ulon nyan keuh Musa

Aneuk cut-cut kapoh bandum
Bek le ureueng kaum Musa
Meunan jiyue le Firaun

Ubak kaum Qubti dum na

Bak masa nyan Bani Israil
Meuhimpon le ubak Musa
Ya Nabiullah pakri kamoe
Hana bagoe that seungsara

Seulama troh Nabi keunoe
Le That bagoe keunong seksa
Macam-macam azeueb jibri
Lawet Nabi keunoe teuka

Nyang got jinoe ya Nabiullah
Minah pantaih sinoe gata

Minah leugat lam nanggroe nyoe
Bek le kamoe keunong seksa

JaweuebMusa kalamullah
Dum neupeugah bak kaum dum na
Bandum gata bek le susah
Insya Allah akan teuka

Akan datang keusukaan
Nibak Tuhan Po Nyang Esa
Neupeubinasa uleh Tuhan
Sikalian musoh gata

Neupeulupot nibak sitree
Rab troh watee jih binasa
Bak masa nyan alaihissalam
Ubak Tuhan mohon pinta

Ya tuhanku neubri jinoe
Keu sinaroe kaum raja
Qubti lapar neubri jinoe
Sitree kamoe nak binasa

Tuhan kabui pinta Nabi

Masa nyan le susah teuka

Bak masa nyan meuseuke that
Hana sapat makanan na

Ka meuhai that dum makanan
Nyang baroe kon murah raya
Raja Firaun bak masa nyan
That susahan hana tara

Keureuna Firaun seutok watee
Jipeujamee manusia

Na tujoh ploh laksa ureueng
Jibri makeuen uleh raja

Nyan keuh sabab kaum nyan dum
Jipateh kheun si ceulaka
Tiep-tiep uroe dum nan ureueng
Sinan umpeuen nibak raja

Hingga sampoe troh padum thon
Raja Firaun ka rab fana

Ka susah that raja laknat

Jijak leugat ubak Musa

Wahe Musa ulon harap
Mohon leugat bak Tuhan gata
Qubti lapar beuek hilang
Ubak Tuhan lakee doa

Meunyo mudah dum makanan
Lon meuiman deungon gata
Seureuta jinoe ulon pulang
Nyan nanggroe Syam gata raja

Sigala kaum Bani Israil
Jinoe kubri hukom gata
Musa deungo haba meunan
Ubak Tuhan mohon pinta

Neumeulakee ubak Tuhan
Seureuta neuleueng jaroe dua
Nyang kheun amin Nabi Harun
Sinan neudong likot Musa

Teukeudi Allah bak masa nyan
Teuka hujeuen sajan raya
Hingga karam nanggroe Meuse
Hibat kon le hujeuen teuka

Jeueb-jeueb gampong ie ka peunoh
Yoh nyan susah rakyat dum na
Bandum ureueng sangat susah
Jijak bagah ubak Musa

Wahe Musa mohon rijang

Ubak Tuhan uleh gata

Beu surot ie jinoe bandum

Bek ngob gampong kamoe dum na

Hingga surot bandum ie nyan
Mumeuiman deungon gata
Bandum kamoe mumeuiman
Akan Tuhan dan Nabinya

Musa mohon ubak Tuhan
Surot yoh nyan deungon sigra
Tho ngon gampong laju rijang
Dum tanaman hudep rata

Teuka makmu thon nyan leugat
Deungon beureukat doa Musa
Musa neukheun ubak kaum
Tadeungo lon bandum gata

Tameuiman akan Tuhan

Seubut rijang kalimat mulia
LA ILAHA ILLALLAH MUSA KALIMULLAH
WA RASULUHU WA NABIUHU

Yoh nyan seuot kaum kafe
Jimeuungki deungon Musa

Nibak thon nyoe dumpeue mudah
Han le susah kamoe dum na

Bandum yoh nyan jimeuungki
Lom Tuhan bri teuka bala
Bala daruet teuka keunan
Jikab tanaman rakyat dum na

Dum boh kayee habeh jikab
Daruet le that keunan teuka
Habeh mate dum tanaman

Rakyat yoh nyan susah raya

Kheun Firaun deungon kaum
Jibri maklum ubak Musa
Meunyo gadoh bala daruet
Kamoe ikot ban kheun gata

Mumeuiman akan Tuhan

Nyang peujeuet alam.dum sineuna
Meupateh kheun gata sidroe

Han le kamoe peugot dakwa

Musa deungo haba meunan
Ubak Tuhan mohon doa
Deungon beureukat doa Nabi
Masa nyan le angen teuka

Teuka keunan angen ribot
Ka jibapot daruet dum na
Hana tinggai le meusaboh
Habeh gadoh seumuanya

Sabda Musa ubak Firaun
Seureuta dengon dum kaumnya
Wahe raja nyang sulotan
Tameuiman jinoe gata

Seubut laju nyoe kalimat

Deungon ikheulaih hate gata

LA ILAHA ILLALLAH MUSA KALIMULLAH
WA RASULUHU WA NABIUHU

Bak masa nyan raja Firaun
Meunoe jikheun si ceulaka
Bandum kamoe ka na nikmat
Hana hajat ikot gata

- Hana sapeue le sukaran
Troh bala nyan sabab gata
Sabab ceulaka gata sidroe
Nyang keunoe teuka baia

Meunan jikheun raja asi
Jimeuungki deungon Musa
Padum na treb lheueh nibak nyan
Lom troh keunan teuka bala

Bala tuma deungon gutee
Peunoh bajee rakyat dum na
Han sapat bla tuma gutee
Bak-bak ulee peunoh rata

Jikab tuboh dum na rakyat
Gutee le that deungon tuma
Saboh jipoh nibak tuboh
Meureutoh-reutoh laen teuka

Sigala rakyat sangat susah
Gadoh ilah ngon bicara
Kheun Firaun deungon kaum
Jiyue mohon ubak musa

Wahe Musa mohon rijang
Ubak Tuhan beugadoh bala
Beugadoh tuma deungon gutee
Talakee bak Tuhan gata

Supaya kamoe mumeuiman
Meuturot ban nyang kheun gata
Musa deungo haba meunan
Mohon rijang bak Rabbana

’Oh lheueh Musa neumeulakee
Gadoh gutee deungon tuma
Nibak tuboh bandum rakyat
Deungon siat han meuhoka

Sabda Nabi ubak Firaun
Seureuta deungon kaum dum na
Neuyue meuiman akan Tuhan
Jaweueb rijang si ceulaka

Wahe Musa deungo kamoe
Troh bala nyoe sabab gata

Sihe gata dum sinaroe

Nyang jeuet keunoe teuka bala

Han cit jitem bawa iman
Jipeugah nyan sihe Musa
Padum uroe lheueh nibak nyan
Tuhan peutron cangguek sira

Bala cangguek Tuhan peutron

Peunoh gampong dum sineuna
Nibak langet keunan troh dum
Tamse hujeuen rhet u donya

Jeueb-jeueb teumpat peunoh cangguek
Hana pat duek rakyat dum na

Lam tika eh lam tika duek

Peunoh cangguek han sapat bla

Jeueb-jeueb teumpat rata rumoh
Cangguek peunoh troh u para
Saboh mate cangguek saboh
Sireutoh boh laen teuka

Lam-lam kanot bak makanan
Peunoh sinan cangguek sira
Sangat susah bandum rakyat
Cangguek le that han sapat bla

Yoh nyan jikheun uleh rakyat
Bit susah that hana tara

Dalam tangan raja Firaun

Le that bangon teuka bala

’Oh gadoh nyoe laen lom troh
Hana teudoh bala teuka

Raja Firaun deungon kaum
Ka jijak lom ubak Musa

Wahe Musa kamoe harap
Mohon leugat uleh gata
Beugadoh cangguek sikalian
Mumeuiman jinoe sigra

Meunan jikheun raja laknat
Musa leugat lakee doa
Deungon beureukat doa Nabi
Tuhan neubri gadoh bala

Gadoh cangguek sama sikali
Sabda Nabi ubak raja

Wahe raja tameuiman

Akan Tuhan azza wajalla

Supaya gata dum seulamat
Donya akhirat lam sijahtra
Bak masa nyan raja pindoe
Ka jiiem droe jaweueb hana

Hana sapeue jibri jaweueb

Han jiikot ban kheun Musa
Padum uroe lheueh nibak nyan
Tuhan peutron bala raya

Tuhan peutron bala darah
Peunoh limpah ban keusumba
Di dalam krueng di dalam mon
Darah bandum han sapat bla

Dalam guci dalam tayeuen
Hana peue kheun peunioh rata
Dalam kanot bak makanan
Darah sinan han sapat bla

Jeueb-jeueb teumpat peunoh darah
Rakyat ka grah dum sineuna

Hana le ie bandum darah

Rakyat susah hana nyang sa

Bak masa nyan dum na kaum
Bak Firaun jijak sigra

Rakyat jikheun bak Firaun
Deelat ampon Po Meukuta

Dum na.kamoe susah han soe
Le that bagoe azeueb teuka
Kon simacam dua macam
Meuribee ban bala teuka

Pakon gata han taiman
Akan Tuhan nyang sibeuna
Bek le raja teukabo that
Ikot leugat ban kheun Musa

Dun nan taeu dum mukjizat
Deuh talihat deungon nyata
Beudoh raja jinoe rijang
Tameuiman deungon Musa

Tameuiman jinoe bandum
Ban Musa kheun tapeucaya
Teuma seuot raja laknat
Ubak rakyat jipeuhaba

Bit kataeu dum bala nyan
Sikalian sihe Musa

Deungon sabab Musa sidroe
Nyang keunoe dum troh bala

Meunan jikheun raja laknat
Hana jitem cit peucaya

Jipeugah nyan ileumee sihe
Kreueh that hate si ceulaka

Hingga gadoh dum bala nyan
Nabi mohon bak Rabbana

Padum na treb lheueh nibak nyan
Tron firman Allah Taala

Wahe Musa firman Rabbi
Rab troh janji Firaun raja
Deungon kaum dum sinaroe
Umu lhee uroe troh keutika

Lhee uroe treuk sampoe janji
Tapeureugi jinoe gata
Tapeugah bak Bani Israil
Rab troh janji siceulaka

Bak Firaun talak rijang

Lakee pinjam dum hareuta
Nabi deungo firman Tuhan
Beudoh yoh nyan nyang mulia

Neukrah kaum Bani Israil
Nyang ikot Nabiullah Musa
Ureueng lakoe Bani Israil
Nam ploh kati seumuanya

Laen aneuk deungon binoe
Ban sinaroe han teukira

- Bak masa nyan sikalian
Geujak pinjam bak kaum raja

Bak sigala kaum Qubti
Geupinjam le dum hareuta

Meuh ngon pirak dum geupinjam
Na nyang intan ngon mutia

Raja Firaun bak masa nyan
Ubak Haman yue bri sigra
Jiyue bri bak meuntroe Haman
Jibri pinjam dum hareuta

Meureutoh peutoe jibri pinjam
Pirak intan meuh suasa

Akan sigala Bani Israil

Kaum Nabiullah Musa

Troh lom keunan tren Jibrail
' Ubak Nabi keunan teuka
Ban sare troh saleuem neubri
Seuot Nabi laju sigra

Ya Nabiullah kheun Jibrail
Jinoe yue se bak kaum gata
Keubeue leumo dum tayue se
Kameng biri kibah unta

Tayue me bak kaum Qubti
Keureuna janji akan teuka
Malam nyan tren Malaikat

~ Ubak teumpat Qubti dumna

Jak tueng nyawong aneuk Qubti
Hingga mate dum sineuna

Musa deungo kheun Jibrail
Neupeugah le bak kaumnya

Bak masa nyan Bani Israil
Mangat hate hana tara
Jime kameng leumo bubiri
Ubak Qubti jime sigra.

Uroe pi ka malam leugat
‘Malaikat tren u donya
Neutueng nyawong aneuk Qubti
Habeh mate dum sineuna

Bak masa nyan kaum Qubti
Jieu mate aneuk dum na
Hana meukon dum ka mate
Susah hate hana nyang sa

Sangat susah dum sinaroe
Dawok jimoe rho ie mata
Yoh nyan kaum Bani Israil
Meuhimpon le u bak Musa

Hingga watee teungoh malam
Beudoh Harun deungon Musa
Bak masa nyan neubeurangkat
Deungon rakyat dum sineuna

143




Teubiet dalam nanggroe Meuse
Hareuta kafe bandum geuba

Hareuta Firaun nyang geupinjam
Sikalian habeh geuba

Nyang jak di keue Nabi Harun
Kaum bandum nyan panglima
Keupanglima Nabi Harun

Di teungoh kaum neujak Musa

Umu lhee uroe neubeurangkat
Hingga troh rab laot raya
Malam Jumat phon beurangkat
Uroe Ahad troh seumua

Ubak bineh laot Khalzum
Bak ulee krueng Ne nyang raya
Raja Firaun tupeue leugat
Neubeurangkat Nabi Musa

Deungon seugala Bani Israil
Jiyue krah le rakyat dum na
Bak masa nyan jiyue peh gong
Su meuong-ong that meutaga

Timu barat leugat jitren

Dum meuron-ron rakyat teuka
Tunong baroh habeh jitren

Ka meuhimpon u bak raja

Ka meusapat biek Qubti
Hana sakri rame raya

’0Oh meuhimpon kaum Qubti
Siploh kati nyang keupala

Sidroe keupala nyang ka jiboh
Siribee tujoh reutoh lasyeuka
Dum nan rame aneuk bioh
Keunan ka troh dum jiteuka

Bandum jingui peukayan hitam
Sangat garang taeu rupa
Raja-raja uleebalang

Pahlawan nyang teuga-teuga

Wazi meuntroe panglima prang
Sikalian habeh teuka

Bandum taeu hibat-hibat
Cukop leungkap ngon seunjata

Nyang mat cakcoe beusoe bulat
Ladom rakyat jimat khanja
Ladom peudeueng meukilat-kilat
Ban nyang babat maseng kada

Han peue panyang lon riwayat
Cukop leungkap dum sigala
Nyang panglima lam kawan nyan
Nyan keuh Haman meuntroe raja

’Oh ka habeh troh dum keunan
Beuet tangan di jeumala

Deelat ampon syahi alam
Keupeue laman seuranta

Neukheun jinoe he jonjongan
Tren le yoh nyan sabda raja
He lasyeuka sikalian

Jak drob rijang kaum Musa

Sigala kaum Bani Israil
Ka ikat le keunoe kaba
’Oh troh keunoe tapoh mate
Beh tinggai le ateueh donya

Hareuta le that ka jibaplueng
Jak drob bandum laju sigra
Meunan sabda raja Firaun
Ubak kaum Qubti dum na

Bak masa nyan kaum Qubti
Jiseutot le|kaum Musa
Sangat rame hana sakri
Biek Qubti ssumuanya

Meuntroe Haman di hadapan
Rakyat sajan hana teukira
Ban peukayan bandum hitam
Tarek alam dum bandira

Raja Firaun di likot that
Seutot leugat kaum Musa
Troh lhee uroe jibeurangkat
Hingga ka rab troh bak Musa

Tatkala Israil tatkala nyan
Deuh jikalon dum bandira
Deuh bandira raja Firaun
Laju jikheun u bak Musa

Ya Nabiulah pakri kamoe
Rab troh keunoe sitree dum na

Meuhat jipoh dum geutanyoe
Pakri jinoe ilah daya

Sabab di keue pi ka laot

Ho tasurot kapai hana

Ho keuh jinoe tapeulheueh droe
Nyang got tawoe lom tagisa

U nanggroe Meuse lom tariwang
Taikot ban peurintahnya

Ban nyang jikheun bah taturot
Meuhat mawot geutanyoe dum na

Jipoh mate hana jisayang
Sangat keujam si ceulaka
Seuot Musa kalamullah

Dum neupeugah bak kaumnya

146



Saba gata sikalian

Bek le kiam rioh subra
Ingat akan janji Tuhan
Sitree dum nyan rab binasa

Bek teumakot bek le susah
Po teu Allah tulong kita
Tatkala nyan firman Tuhan
Neungo yoh nyan uleh Musa

Wahe Musa seupot tungkat
Ubak laot laju sigra

Troh lom keunan tren Jibrail
Ubak Nabi neukheun lanja

Na tadeungo firman Tuhan
Seupot rijang tungkat gata

Nabi Musa seupot tungkat

Ubak laot Ne nyang raya

Deungon kheundak Rabbul Izzah
Yoh nyan laot beukah sigra
Beukah laot miseue jurong

Ie ka teudong ban gunong raya

Tuhan peujeued dua blaih jurong
Ulah bangon jalan raya

Miseue batee ie nyan ka kreueh
Lom ngon peungeuh miseue kaca

Sabda Musa ubak Harun

Yue jak lam krueng rakyat dum na
Bani Israil dua blaih kaum

Maseng jurong tamong sigra

Maseng-maseng tamong jurong
Saboh kaum sidroe panglima
Bandum jurong luah-luah
Geujak pantaih dum sineuna

Mangat hate han peue peugah
Siulah-ulah tamong syeureuga

Keudeh keunoe geukalon deuh
Ie that peungeuh miseue kaca

Yoh nyan kaum Bani Israil
Hana sakri sukacita

Yoh nyan marit dum keudroe-droe
Bak siseuen nyoe lheueh bak bahaya

Laju geujak dum sinaroe

Hana bagoe hate suka

Raja Firaun pi troh keunan

Bak bineh krueng deungon guda

Ka troh keunan sikalian
Rame han ban dum lasyeuka
Jikalon ie ka meureuleueng
Dua blaih cabeueng jalan raya

Bak masa nyan raja Firaun
Sangat hireuen hana tara

Han jijeuet tren u dalam krueng
Leugat jitheun keukang guda

Raja tanyong u bak Haman
Peue jalan nyan lam krueng raya
Teuma seuot meuntroe Haman
Tuanku nyan sihe Musa

Bak masa tren Jibrail

Suroh Rabbi Po Nyang Esa
Jibrail giduek guda inong
Madeuban Harum nama guda

Lom sidroe troh Malaikat
Troh le leugat u bak raja
Peurupa droe uleebalang
Neukheun rijang meunoe haba

Wahe raja kheun droe Tuhan
Tajak keunan lam krueng raya
Han tajeuet jak dalam laot
Tajak seuiot kaum Musa

Guda Jibrail jijak lam krueng

Guda Firaun Seutot sigra

Lheueh nyan seutot bandum rakyat
Han teuhisab rame raya

Ka jitamong jeueb-jeueb jurong
Di dalam krueng dum jihala
Hana tinggai le di darat

Ka lam laot seumuanya

Musa kalon bak masa nyan
Ka rab keunan kaum raja
Nabi Musa neugrak tungkat
Keumong seupot laot raya

Mangat karam kaum firaun
Jibrail kheun teuma sigra
Ya Nabiullah pioh leugat
Bek taseupot uleh gata

Jinoe pulang akan ulon

Raja Firaun ngon kaumnya
Ulon nyang poh kaum Firaun
Di dalam krueng nyoe binasa

Musa deungo kheun Jibrail

Ka neujak le pantaih sigra
Hingga sampoe beuladeh krueng
Teungoh bandum kaum Musa

Kaum Qubti di dalam krueng
Dalam jurong jalan raya

Bak masa nyan ie pi ka rhet
Nab ngon likot teutop sigra

Kaum Firaun ka meukurueng
Di dalam krueng miseue guha
Bak masa nyan dum na kaum
Ka jireungkong hana reuda

Bandum jimoe lakee tulong
Su meuong-ong that meutaga
Ya Nabiullah tapeuampon
Keusalahan lon ube nyang ka

Meunan jikheun bandum kaum
Lakee tulong/ubak Musa
Jibrail cok yoh nyan surat
Neujak leugat ubak raja

Surat janji raja Firaun

Di dalam krueng dilee masa
Seureuta neukheun yoh nyan leugat
Nyan keuh surat janji gata

Sabab gata ubah janji

Lam sungai Ne nyoe binasa
Jibrail cok sireugam tanoh
Teuma neuboh bak babah raja

Raja firaun kalon surat

Jikheun leugat meunoe haba

AMANTU ANNAHU LA ILAHA ILLAL LAZI
AMANTU BIHI BANU ISRAIL

WA ANA MINAL MUSLIMIN
Firaun meuiman keu Allah Taala
Bak masa nyan ka jiiman

Akan Tuhan Po Nyang Esa

Yoh nyan teuma Jibrail kheun
He Firaun nyang ceulaka

Baro jinoe tameuiman
Keusaketan ka tarasa

Iman gata iman munafik
Watee saket tapeurasa
Iman yais lagi mardud
Han le meukeusud sia-sia

Teutap gata bilangan asi
Nyang meuungki keu Rabbana
Dalam donya han seulamat

Di akhirat lam neuraka

Teutap gata he Firaun

Jeuet keu umpeuen apui neuraka
Miseue gunong ie meusumpom
Laju meugom kaum dum na

Banaum habeh sikalian

Sinan karam lam krueng raya
Habeh buhuek di dalam krueng
Kaum bandum deungon raja

Yoh nyan kaum Bani Israil
Ubak Nabi jipareksa

Ya Nabiullah bit ka karam
Sikalian kaum raja

Han troh hate kamoe bandum
Kadang mantong goh binasa

Meunan tanyong Bani Israil
Seuot Nabiullah Musa

Cuba tajak gata bandum

Bak bineh krueng tapareksa
Ban jideungo meunan neukheun
Bak bineh krueng jijak sigra

Yoh nyan jieu kaum Qubti

Di dalam ie laot raya

Lham ngon timue meugantoe-gantoe
Luroh asoe dum meuleua

i

Teupluek kulet luroh asoe
Hana bagoe azeueb seksa
Nyang goh mate lakee tulong
Meuapong-apong lam ie raya

Ya Nabiullah neupeuampon
Salah ulon ube nyang ka
Meunan jimoe lakee ampon
Lakee tulong ubak Musa

Sigala kaum Bani Israil

Hana sakri suka cita

Ka teukhem-khem mangat hate
Jieu kafe dum binasa

Laot pi ka meugeulumbang
Meuyub manyang hana tara
Jibeudoh bakat ngon geulumbang
Siulah sang bade raya

Meusu riyeuek dalam laot
Bagoe ribot that meutaga
Bani Israil jijak kalon
Raja Firaun jijak mita

Hingga teuma ka meuteumeung
Janggot Firaun jieu rupa

Nibak janggot raja Firaun
Meugantung dum na peurmata

Jeuneh peurmata nyang meuhai that

Jicok leugat dum sineuna
Jicok janggot raja laknat
Jiikat bak gaki guda

Lom geukalon meuntroe Haman
Lam kawan nyan sapat hana
Ka geukalon ban saboh nyan
Meuteumeung han si ceulaka

Bak masa Nabiullah

Peuek seumbah bak Rabbana
Ya Tuhanku meuntroe Haman
Lam kawan nyan lon eu hana

Pat keuh jinoe meuntroe Haman
Hana karam lam ie raya

Tatkala nyan firman Tuhan
leeungo yoh nyan uleh Musa

Wahe Musa akan Haman
Laen Macam azeueb seksa
Bala laen keujih kubri
Sangat keuji hana tara

Meunan firman nibak Rabbi
Ubak Nabi nyang mulia
Hingga teuma kaum Firaun
Habeh bandum ka binasa

Lam sungoe Ne bandum karam
Firman Tuhan lahe nyata

WA AGHRAQNA ALA FIRAUN
WA ANTUM TANZURUNA

Nabi Musa ulon peugah

Ngo kafilah dum sineuna

’0Oh lheueh karam raja Firaun
Neuwoe bandum yoh nyan sigra

U nanggroe Meuse ka neuriwang
Rakyat sajan dum sineuna

’Oh troh neuwoe bandum keunan
Neueu Haman meuntroe raja

Nibak takue jih meungantung
Saboh baluem ija tuha

Nibak jaroe sikrak tungkat
Ka laeh that si ceulaka

Jak geumade ban saboh nyan
Lakee apam deuek lagoena

Nyan keuh seksa di jih pruet deuek
Keunong kutok Allah Taala

Nabi Musa kalon meunan
Ubak Tuhan sujud sigra
Sibeuna ban Firman Tuhan
Laen macam dijih seksa

’Oh troh Musa woe u Meuse
Tron Jibrail keunan sigra
Suroh Tuhan maha suci
Ubak Nabi nyang mulia

‘oh sare troh saleuem neubri
Seuot Nabi pantaih sigra

Ya Nabiullah keun Jibrail
Saleuem Rabbi keunoe lon ba

Sigala buet ngon Firaun
Jinoe bandum ka seumporna
Nanggroe Meuse jinoe pulang
Sikalian hukom gata

Lom sigala hareuta Firaun
Jinoe hukom Tuan hamba
Musa deungo firman Tuhan
That sukaan nyang mulia

Hingga teuma masa nyan phon
Mat keurajeuen uleh Musa

Musa keurajeuen nanggroe Meuse
Hukom ade hana tara

Hareuta Firaun sama seukali
Neuyue bagi yoh nyan sigra
Keu sigala Bani Israil
Neuyue bagi uleh Musa

Meuh ngon pirak peurmata intan
Beulian zamrut meutia

Neuyue bagi sikalian

Bak masa nyan uleh Musa

Dum na kaum Bani Israil
Sama sikali|habeh kia
Hana sidroe nyang gasien le
Hareuta kafe jai lagoena

Le that hareuta raja Firaun
Habeh ureueng bandum kia
Kaum Firaun nyang tinggai dum
Neuyue tamong bak ugama

Nyang na tinggai dalam gampong
Na cit ladom kaum raja

Habeh bandum jimeuiman
Akan Tuhan Po Nyang Esa

’0Oh ka masok bak iseulam
Neubagi lom dum hareuta
Seunang hate dum kaum nyoe
That jipujoe Nabi Musa

Jieu ade hana bagoe

Rakyat sinaroe hate suka
Teutap Musa mat keurajeuen
Jhroh ngon mideuen rame banda

Hukom ade hana peue kheun
Lawet keurajeuen nyang mulia
Seuntok sabe lam ibadat
Peubuet taat keu Rabbana

Padum na treb lheueh nibak nyan
Tren firman ubak Musa

Neuyue jak tueng Tuan Putroe
Nyang sambinoe Ti Safura

Musa deungo firman Tuhan
Bak masa nyan neujak sigra
Musa leugat neujak sidroe

Jak teueng putroe dalam rimba

Padum na treb neubeurjalan
Troh lam padang dilee masa
Teumpat tinggai Tuan Siti
Ka troh Nabi keunan teuka

Musa kalon Tuan Siti
Budiadari dum seureuta
Budiadari dum disinan
Peungon Tuan Siti Safura

Lom ngon geuta sinan neueu
Tire keuleumbu indah rupa
Siti Safura aneuk dua droe
That sambinoe hana tara

Ban dua droe ureueng binoe
Hana bagoe indah rupa

Neueu kameng dalam padang
Rimueng sinan dum nyang jaga

Rimueng geubeue dum kameng nyan
Suroh Tuhan Po nyang Esa

Nabi Musa that sukaan

Neukalon nyan dum sigala

Ucap syuko pujoe Tuhan

Nyang peujeued alam dum sineuna
Yoh nyan teuma ka neupuwoe
Tuan putroe Siti Safura

Deungon kameng dum sinaroe
Ka neupuwoe yoh nyan sigra
Hingga sampoe troh u Meuse
Tuan Siti deungon Musa

Teutap Musa di Meuligoe
Deungon putroe Ti Safura
Nyan keuh raja nanggroe Meuse
Lagi Nabi nyang mulia

Nanggroe Meuse mat keurajeuen
Jroh ngon mideuen rame banda
Peudana meuntroe Nabi Harun
Nyan keuh aduen Nabi Musa

Hukom ade hana peue kheun
Lawet keurajeuen nyang mulia
Ureueng nanggroe seunang hate
Hukom ade hana tara

Padum lawet hingga akhe
Ngo boh hate lon calitra
Bak siuroe Musa neujak
Keunan u bak buket Tursina

Musa neuek ateueh buket
Kheundak meunajat ngon Rabbana
Tren firman nibak Tuhan

Ubak Ridwan kawai syeureuga

‘Bak malaikat Malek Ridwan
Firman Tuhan yoh nyan teuka
Bahwa Musa ka troh langkah
Kheundak peugah bak lon rahsia

Meukeusud marit deungon ulon
Tajak peutren akan Musa
Saboh kursi nibak zamrut
Ubak buket keunan taba

Malaikat Malek Ridwan
Deungo firman Allah Taala
Neupeuteubiet saboh kursi
Bak Jibrail neujok sigra




Kursi zamrut indah han ban
‘Mutu manikam meutatah ratna
Seureuta leungkap sikalian
Jeuneh paukayan lam syeureuga

IJA SUNDOS WA ISTIBRAKEN
Seureuta laen lom mahkota
Ubak buket jibrail peutren

Ka neusalen Nabi Musa

Musa neuduek bak kurusi

Hana sakri indah rupa
Deungon kudrat Khalikul alam
Bak masa nyan buket Tursina

Jibeuet droe troh u langet
That ajaeb hana tara

Hingga sampoe u yub arasy
Kheundak Allah Po Nyang Esa

Bak masa nyan Alaihissalam
Neumeukalam ngon Rabbana
Musa marit deungon Tuhan

Nyang peujeued alam dum sineuna

Yakni seupeureuti firman Tuhan
Dalam Quran nyang mulia
WAKALLAMAHU MUSA TAKLIMAN
Meunan firman Allah Taala

Hana makhluk marit ngon Tuhan
Meulaenkan Nabi Musa

Lom pangulee Nabi Muhammad
Nyang na marit ngon Rabbana

Masa mekreuej u langet tujoh
Ubak arasy Allah Taala

Wahe Musa firman Allah

Ngo kupeugah u bak gata

Di hadapan hadarat ulon
Cit han jeued han tapuasa
Nabi Musa junjong firman
Bak uroe nyan phon puasa

Dari uroe keu si uroe

Musa jinoe neupuasa

Maken meutamah kuat badan
Bak masa nyan Nabi Musa

Padum na treb lheueh nibak nyan
Musa riwang neuwoe sigra

’Oh troh neuwoe u bak kaum
Neubri maklum meunoe haba

Sabda Musa u bak kaum
Tadeungo lon bandum gata
Jinoe neubri kitab Taurat
Uleh Hadarat akan hamba

Nyang meunyatakan alam kitab
Hukom syariat dum sigala
Meunan sabda Nabiullah

Seuot pantaih kaum dum na

Ya Nabiullah bak masa nyoe
Kamoe tupeue neukaronya
Uleh Tuhan Po Hadarat
Kitab Taurat u bak gata

Neupeuleumah leugat jinoe
Supaya kamoe meung peucaya
Nam ploh sikureueng ureueng lakoe
Nyang pateh nyoe Nabi Musa

Yusak aneuk Nun teuma sidroe
Tujoh ploh droe seumuanya
Nyang jak ireng Nabiullah
Neumeulangkah u buket Tursina




Musa neujak ubak buket
Kheundak meunajat ngon Rabbana
Yusak yoh nyan hana neujak
Keunan ubak buket Tursina

Nabi Musa tanyong yoh nyan
Pakon jeuet han tajak gata
Seuot Yusak meunoe neukheun
Nyang jeued ulon hana seureuta

Sabab ureueng nyan na meukeusud
Haba jeuheud jibeurkata

Kheun ureueng nam ploh sikureueng
Lake kalon Allah Taala

Nyan meukeusud dum ureueng nyan
Nyang jeuet ulon han seureuta
Yakni seupeureuti firman Tuhan
Dalam Quran nyang mulia

WAIIZ QULTUM YA MUSA LAN NUKMINA LAKA
LAKA HATTA NARAL LAHA JAHRATAN

Apabila jikheun uleh kaum
Lakee kalon Allah Taala

Hana kamoe mumeuiman
Hingga meukalon deungon nyata
Sare jikheun haba meunan

Troh le keunan deungon sigra

Nibak langet apui turon

Habeh tutong seumuanya

Ka keuh mate yoh nyan bandum
Nam ploh sikureueng kaum Musa

Musa pi troh ateueh buket
Jak meunajat ngon Rabbana
Troh le keunan tren Jibrail
Me Kurusi lam syeureuga

Kurusi zamrut indah han ban
Lom peukayan nyang mulia
Musa cok on kayee sion
Kayee zaiton geukheun nama

Laju neusak dalam babah
Nabiullah buka puasa

Tren firman nibak Tuhan
Neungo yoh nyan uleh Musa

Wahe Musa ka tatupeue
Gata kuyue tapuasa

’0Oh troh keunan u hadapan
Jinoe pakon jeuet tabuka

Nabi Musa peuek seumbah
Ubak Allah zat nyang Esa

Ya Ilahi Poku Rabbi

Nyang keutahui dum peukara

Babah lon nyoe ka meubee that
Lon meunajat deungon gata
Ubah that bee babah lon nyoe
Nyang jeuet kamoe buka puasa

Tren firman nibak Allah

Dum neupeugah u bak Musa
Wahe Musa ngo kupeugah
Haba bee babah ureueng puasa

Leubeh harum nibak kasturi
U bak kami Tuhan gata
Wahe Musa puasa jinoe
Siploh uroe lom taganda

Supaya geunap peuet ploh uroe
Teuma keunoe lom tagisa

Nabi Musa junjung firman
Teuma yoh nyan neuwoe sigra

Ateueh buket laju neutren
Neueu kaum habeh fana
Ureueng neuba nam ploh sikureueng
Yoh nyan bandum ka binasa

Habeh mate sikalian

Ubak Tuhan mohon sigra

Ya Tuhanku pakri hai lon
Deungon kaum keunoe lon ba

Habeh mate sikalian

Pakri jalan oh lon gisa

Peue lon peugah u bak kaum
Teuntee ulon han jipeucaya

Neubri hudep ya Tuhanku

Jinoe laju dum sineuna
Neupeuhudep dum ureueng nyoe
Supaya kamoe jipeucaya

Tren firman nibak Tuhan
Kupeutroh ban pinta gata
Tatkala nyan ngon grak Tuhan
Sikalian hudep sigra

Ka hudep ban nam ploh sikureueng
Yoh nyan bandum inseueh rata
Baro inseueh bandum keudroe
Teuma geuwoe yoh nyan sigra

Hingga geunap peuet ploh uroe
Musa sidroe neupuasa

Bak masa nyan lom ka neujak
Keunan u bak buket Tursina

Ngon ureueng nyan dum sinaroe
Tujoh ploh droe ireng Musa

Nyang jeued geunap tujoh ploh droe
Yusak jinoe ka seureuta

Musa neukheun u bak kaum
Di likot lon tajak gata

Bah le lon jak di hadapan
Dilikot lon seutot sigra

NabiMusa neuek leugat
Ubak pucak buket Tura
Tren firman nibak Tuhan
Neungo yoh nyan uleh Musa

Wahe Musa gata awai

Keupeue tinggai kaum gata
Musa deungo firman Allah
Peuek seumbah yoh nyan sigra

Ya Tuhanku nyang jeued awai lon
Kheundak junjong firman gata
Keureuna suka hate lon nyoe
Lon meudeungo firman gata

Di likot nyan jijak kaum
Jiseutot lon keunoe sigra
Yoh nyan Musa layoh leugat
Sangat lazat hana tara

Neungo firman Rabbul izzah
Sangat lazat nyang mulia
Makna lazat kalam mangat
Sampoe nekmat jeueb anggeta

Nabi Musa peuek seumbah
‘Ubak Allah zat Nyang Esa
Ya Tuhanku Po di kamoe

Ka lon deungo firman gata

Teuma jinoe Ya Tuhanku
Ulon meueu tajalli gata
Meunan seumbah Alaihissalam
Neulakee kalon Allah Taala

Tren firman nibak Tuhan
Cuba kalon wahe Musa
Keudeh u yub u bak bumoe
Kalon jinoe uleh gata

Musa deungo firman Tuhan
Neungieng yoh nyan laju sigra
Nabiullah ngieng u meuyub
Deuh makheuluk jai lagoe na

Hingga tujoh lapeh bumoe
Ban sinaroe leumah nyata
Neukalon dum makheuluk Tuhan
Macam-macam neueu rupa

Lom firman nibak Allah
Ngieng u ateueh wahe Musa
Nabi Musa neungieng pantaih
Langet tujoh deuh seumua

Hingga sampoe u yub arasy
Habeh leumah deungon nyata
Neueu makheuluk dum sinaroe
Ulah bagoe neueu rupa

Macam-macam makheuluk Tuhan
Musa pandang dum sineuna

Nabi Musa peuek seumbah

Ubak Allah zat Nyang Esa

Habeh leumah bandum lon eu
Ya Tuhanku dum sigala
Sakalian ya Tuanku

Bandum baro peueneujeued gata

Musa neudong bak kurusi

Ubak Rabbi mohon pinta

Ya Tuhanku ILAHUN GANI
RABBI ARINI ANZUR ILAIKA

Neupeuleumah ya Tuhanku
Ulon méung eu tajalli gata
Tren firman nibak Tuhan
Taduek rijang wahe Musa

Musa duek lom bak kurusi
Neukalon le yoh nyan sigra
Tujoh reutoh laksa malaikat
Tren bak langet nyang peurtama

Seureuta ngon deumpek surak
Sangat hibat hana tara

Sang geulanteue jiplah bumoe
Tango bunyoe that meutaga

Ucap taseubeh deungon takdis
Bagoe guruh geulanteue raya
Sidroe-droe raya malaikat
Sang buket Qaf taeu rupa

Sangat hibat han peue peugah
Geukheun pantaih u bak Musa
TAYYABAL LAHU ’AYSYAKA
TAYYABAL LAHU WAQTAKA

Yakni amat baik seukali
Tuhan jadi keutika gata
Keusukaan Tuhan neubri
Wahe Nabiullah Musa

Teutapi gata luba sangat
Kheudak lihat Allah Taala
Musa teudong bak kurusi
Ubak Rabbi mohon pula

Ya Tuhanku ILAHUN GANI
RABBI ARINI ANZUR ILAIKA,
Neupeuleumah ya Tuhanku

Ulon meueu tajalli gata

Tren firman nibak Rabbi
Bak kurusi duek he Musa
Musa neuduek bak kurusi
Neukalon le yoh nyan sigra

Han teurkhimat malaikat
Tren bak langet nyang keudua
Surak deumpek sangat hibat
Geukheun leugat ubak Musa

Wahe Musa aneuk Imran

Bak tanoh klam jadi gata
Kheundak kalon tajalli Tuhan
Seudang nyang jeuet nibak cahya

Han kuasa seukalian

Tajalli Tuhan jieu rupa
Musa kalon malaikat

Han teurkhimat keulilingnya

Ucap tasbih deungon takdis
Nyum sang runtoh alam donya
Beuthat meunan dum neupandang
Ubak Tuhan sujud pula

Musa neudong bak kurusi
RABBI ARINI ANZUR ILAIKA
Neupeuleumah ya Tuhanku
Ulon meueu tajalli gata

Tren firman nibak Rabbi
Bak kurusi duek he Musa
Musa neuduek bak kurusi
Neukalon le yoh nyan teuka

Han teurhisab malaikat

Tren bak langet nyang keutiga
Ngon suara bagoe tufeuen

Yoh nyan geukheun ubak Musa

Wahe Musa gata jadi

Inong nyang meuhad meuaneuk gata

Pakri kheundak kalon Tuhan
Nyang peujeud alam dum sineuna

Musa kalon malaikat

Han teurhisab keulilingnya
Beuthat meunan dum neukalon
Neusujud lom bak Rabbana

Musa neudong bak kurusi
RABBI ARINI ANZUR ILAIKA
Y a Tuhanku neupeuleumah

Lon eu beudeuh tajalli gata

Tren firman nibak Allah

Taduek pantaih wahe Musa

Nabi Musa neuduek laju

Deuh lom neueu yoh nyan teuka

Nibak langet nyang keu tujoh
Malaikat troh han teukira
Ucap tasbih deungon takdis
Nyum sang reuloh alam donya

Ngon suara sangat hibat
Hingga troh rab deungon Musa
Nabi Musa ka teumakot
Leungo atot miseue geumpa

Hate lia sangat ngeri

Teudong meuriti bulee roma
Teumakot that yoh nyan Nabi
Sangat ngeri hana tara

Beuthat meunan ngilu ngeri
Ubak Rabbi sujud pula

Ya Tuhanku ILAHUN GANI
RABBI ARINI ANZUR ILAIKA

Neupeuleumah ya Tuhanku
Ulon meueu tajalli gata
Hamba teu nyoe sangat rindu
Ya Tuhanku akan gata

Lom firman nibak Rabbi
Bak kurusi duek he Musa
Musa neuduek laju rijang
Kiri kanan neungieng sigra

Lom u likot ngon hadapan
Neueu yoh nyan uleh Musa
Malaikat han teurkhimat
Asoe langet tujoh tangga

Dari masyrik troh u magrib

' Han teurhisab had ngon hingga
Deungon rupa macam-macam
Hireuen mandang nyang mulia

Ladom rupa lang geumilang
Suara lom mangat raya
Lagi warna le that macam
Han ek teelan lon calitra

Maseng-maseng han lakuan
Ladom na nyang peuet boh muka
Ajaeb that hana lawan

Musa pandang dum seumua

Yoh nyan bandum malaikat

Ka meungucap sama rata

SUBBUHUN QUDDUSUN RABBUNA WA RABBUL
MALAIKATI WAR RUHI ABUL BAUTI

Musa kalon dum sinaroe
Leungo asoe nyang mulia
Leungo tuboh geunta badan
Ubak Tuhan sujud sigra

Ya Tuhanku Po di kamoe
Akan lon nyoe neukaronya
Neubri rahmat akan ulon
Ulon junjong firman gata

Lom firman nibak Rabbi
Bak kurusi duek he Musa
Musa neuduek laju pantaih
Firman Allah ubak Musa

Wahe Musa ka talihat
Malaikat uleh gata
Baro taeu malaikat
Sangat hibat takot gata

Takalon ku leubeh lagi

Han ek theun le diri gata
Lheueh nyan teuma na sikeujab
Malaikat troh lom teuka

Malaikat nyang di yub arasy
Cahya limpah hana tara

Rupa indah hana lawan
Hireuen mandang nyang mulia

Supan santun lang geumilang
Peungeuh alam limpah cahya
Ngon suara pi mangat that

Gheukeun leugat ubak Musa

THAYYABALLAHU ’AINAIKA
WA THAYYABALLAHU WAQTAKA

Bahwa mat baik seukali
Karonya Rabbi akan gata

Lagi sangat -sangat baik seukali
Tuhan jadi keutika gata
Tatkala nyan Alaihissalam

Ka teuka lom hate lubha

Neusujud lom yoh nyan Nabi
(Ubak Rabbi zat Nyang Esa

Ya Tuhanku ILAHUN GANI
RABBI ARINI ANZUR ILAIKA

Neupeuleumah ya Tuhanku
Ulon meung eu tajalli gata
Hamba teu nyoe beureuhi that
Kheundak lihat hadarat gata

Neukaronya he ya Makbud
Ban meukeusud hamba gata
Tren firman nibak Rabbi
LAN TARANI wahe Musa:

Han kuasa takalon kee

Ngon mata ulee gata nyang fana
Wahe Musa cuba pandang

Bak buket nyan uleh gata

Meunyo teutap taeu buket
Ek talihat aku le gata
Tajalliku jinoe leumah
Ube sidrah u bak gata

Musa deungo firman Tuhan
Bak buket nyan heungieng sigra
Yoh nyan buket bicah laju

Ka keuh hanco miseue sira

Ube saboh drah tajalli Tuhan
Hanco yoh nyan deungon sigra
Luloh lantoe yoh nyan buket
Jipo leugat keu udara

Nabi Musa yoh nyan laloe
Taeu keudroe nyang mulia
Rhet le laju bak kurusi

Teuhanta le ateueh donya

Teukapa-kapa ban manok geusie
Ka hanco le tuboh Musa

Hanco tuboh miseue ie mbon
Gaib rijang han meuho ka

Buket Tursina pi ka cre bre
Meuhambo le yoh nyan sigra
Asoe alam ka teukeujot

Sang langet rhet u bak donya

Su geumuroh sang hana lawan
Sigala alam jingo rata

Sigala nanggroe keudeungaran
Habeh pangsan makhluk dum na

Sangat hibat hana lawan
Leungo alam jeueb-jeueb donya
Tren firman nibak Rabbi

He Jibrail tamat sigra

Buket Tursina tamat rijang
Deungon tangan gata dua
Supaya kalam ku bek cre bre
Jibrail mat le laju sigra

Neumat deungon dua blah tangan
Bak masa nyan buket Tursina
Adapun Musa gaib bunoe
Umpama nyoe ie bak donya

Miseue ie mbon hana ile
Meunan tamse keu umpama
Deungon tilek Khalikul alam
Tilek rahmat neukaronya

Yoh nyan Musa ka meuriwang
Seupeureuti ban miseue nyang ka
Buket Tursina pi keumbali

Ban aseuli dilee mula

'Oh ban Musa teuingat keudroe
Sujud jinoe bak Rabbana

Ya Ilahi wa ya Rabbi

Ku ek saksi Po keu gata

Bahwa han ek sikali-kali

He ya Rabbi lon eu gata

Ngon mata lon nyang fana nyoe
Lam donya nyoe han kuasa

Gata sidroe nyang suci that
Ulon teebat jinoe sigra
Meunan seumbah Alaihissalam
Ubak Tuhan Po Nyang Esa

Tren firman nibak Tuhan
Neungo yoh nyan uleh Musa
Wahe Musa gata pilihan
Nibak laen makhluk dum na

Jinoe kubri kitab Taurat
Sambut leugat uleh gata

Bak masa nyan Tuhan seurah
Keu Nabiullah kitab mulia

Nabi Musa sambut surat
Deungon kudrat Allah Taala
Ateueh ulee junjong leugat
Deungan sangat sukacita

Hana panyang lon riwayat
Bacut sapat lon calitra

'Oh Iheueh Musa neucok kitab
Neuwoe leugat nyang mulia

Ateueh buket leugat neutren
Neueu kaum ka binasa
Ureueng ireng tujoh ploh droe
Ban sinaroe habeh fana

Habeh hangoh sama sikali
Keunong tajalli Tuhan Nyang Esa
Sabab keunong nur tajalli

Hanco ile seumuanya

Miseue abee hanco bandum
Sangat hireuen nyang mulia
Nabi Musa that teuceungong
Neukalon nyan ureueng neuba

Bak masa nyan Alaihissalam
Ubak Tuhan mohon pinta |
Ya Tuhanku Po di kamoe

Neubri jinoe hudep sigra

Neubri hudep dum ureueng nyoe
Supaya lon nyoe jipeucaya

Uleh kaum Bani Israil

Bek jicaci ateueh hamba

Droe neu sidroe nyang keutahui
Nyang na turi dum peukara
Meunan seumbah Alaihissalam
Ubak Tuhan zat Nyang Esa

Tren firman nibak Tuhan

Ku peutroh ban pinta gata

Bak masa nyan kheundak Tuhan
Dum ureueng nyan hudep sigra

Hudep laju seun-seun sidroe
Hingga sampoe seumuanya
Habeh hudep dum sinaroe
Miseue peue roe lom meugisa

'Oh ka puleh sikalian

Han jeued pandang muka Musa
Keureuna beukaih tajalli Tuhan
Soe nyang pandang buta mata

Bak masa nyan Nabiullah
Neutop pantaih laju muka
Neupeutudong muka yoh nyan
Ngon ija dam geukheun nama

’Oh ban sare neupeutudong
Habeh tutong laju ija

Nabi kalon ija tutong
Peugot tudong laen sigra

Nabi peugot tudong beusoe
Nyan pi rangoe miseue ija
Jeuneh nibak beusoe Khurasani
Hanco ile laju sigra

Lheueh nyan teuma firman Tuhan
Neuyue peutudong muka Musa
Deungon peurca puteh darweh
Meunan geupeugah lam calitra

Ngon nyan teuma neupeutudong
Han le tutong miseue nyang ka
Lheueh nibak laju neuwoe

Hana bagoe suka cita

Ngon ureueng nyan dum sinaroe
Tujoh ploh droe ireng Musa
Kitab Taurat pi neupeuwoe
Leugat neuwoe nyang mulia

Teutap Nabi teungoh neuwoe

Laen jinoe lon calitra

Bungong Rom ngon bungong Riham
Campuran ngon meunyeuk ata

Hana that jeued lon keumarang
Han got reumbang pakhok rika
Kayee raya jroh ijo on
Meuhimpon cicem lam rimba

Bek teuhaloh teungku ampon
Sabab ulon dungoe raya
Puteh-puteh bungong murong
Rhet meukeupong ateueh donya

Teuduek oh noe saboh suson
Ulon peuphon laen teuma
AMMA BAKDU LAEN ULAH
MEUWOE KISAH KEU SAMIRI

Sidroe Samiri ngo lon peugah
Masa leupah neujak Nabi
Musa neujak ubak buket

Jak meunajat deungon Rabbi

Bak masa nyan Samiri laknat
Jihei leugat Bani Israil

Wahe kaum dum sinaroe
Deungo jinoe lon peugah kri

Ngo lon peugah saboh rahsia
Ubak gata sama sikali

Bani Israil deungo meunan
Laju yoh nyan le jisudi

Peue rahsia keumeung peugah
Takheun pantaih he Samiri
Kheun Samiri teuma sigra
Jiboh daya Bani Israil

Na tatupeue bandum gata
Nabi Musa ka troh janji
Seureuta ureueng ireng Musa
Ka binasa sama sikali

Ban tujoh ploh ka binasa

Ka treb lama peuet ploh hari
Teuma jinoe suroh Tuhan
Ulon Tuan gantoe Nabi-




_Neuyue peugah ubak gata
Keu hai Musa ka troh janji
Bani Israil deungo meunan
Leugat yoh nyan jitanyong kri

Meunyomeunan ban kheun gata
Peue bicara jinoe tabri

Kheun Samiri nyang ceulaka
Jiboh daya Bani Israil

Sidroe tukang tajak mita

Keunoe sigra yue peureugi
Meukeusud peugot saboh leumbaga
Miseue rupa aneuk sapi

Hingga teuma ka jiikot

Ban meukeusud bak Samiri
Yoh nyan jihei sidroe tukang
Troh le rijang jipeureugi

Jipeugot le saboh leumbaga
Miseue rupa aneuk sapi
Miseue leumo taeu rupa
Indah raya hana sakri

Nibak lilen nyan jipeugot
Tanom leugat dalam bumi
Lheueh jitanom dalam bumoe
Jitot jinoe le Samiri

Kheun Samiri laknat Allah
Meunoe ulah jipeugah kri
Baranggasoe nyang na tem rhom
Meuh Firaun keunoe jibri

Sidroe ube mata daruet
Keunan jitot dalam api
Han le saket baranggajan
Sihat badan hana sakri

Meunan jikheun Samiri laknat
Ubak rakyat Bani Israil
Hingga nyan pi ka jiturot

Ban meukeusud bak Samiri

#Sidroe ube mata daruet
Meuh ka jitot dalam apui
Meusapat meuh keunan jiba
Kira-kira saboh guni

Meuh nyan tutong ile sigra
Bak leumbaga aneuk sapi
Hingga na lheueng padum uroe
Jicok jinoe le Samiri

Miseue leumo bangon rupa
Indah raya hana sakri
Masa karam raja Firaun
Na jikalon le Samiri

Yoh nyan Jibrail giduek guda
Ka jitanda sama sikali

Jicok tanoh nyan saboh cak
Beukaih tapak guda Jibrail

Lam babah leumo keunan jisak
Hudep ngon grak nibak Rabbi
Ka na darah ka na asoe

Miseue bagoe laen sapi

Miseue leumo nyang biasa
Meusuara sama sikali
Bani Israil kalon rupa
Hireuen raya hana sakri

Troh le keunan dum meuhimpon
Jijak kalon aneuk sapi
Kheun Samiri u bak kaum
Tadeungo lon wahe akhi




Nyan keuh Tuhan dum geutanyoe
Ka troh keunoe neupeureugi
Musa neujak mita Tuhan

Tan meuriwang padum lawi

Tuhan ka troh keunoe neujak

Tan meurumpok deungon Nabi
Tan meuteumeung deungon Tuhan
Salah jalan neujak Nabi

Tuhan ka troh keunoe langkah
Sia payah neujak cari

Nyan keuh Tuhan nyang taseumbah
Hana payah tamita le

Ka troh keunoe neujak keudroe
Seumbah jinoe wahe akhi

Bani Israil deungo meunan

Laju yoh nyan meureudah diri

Jisujud le yoh nyan sigra
Bak beurhala aneuk sapi
Ka jiseumbah leumo meuh nyan
Jikheun Tuhan le Samiri

Nam ploh kati oh meuhimpon
Bandum kaum Bani Israil

Nyang ka seumbah beurhala meuh
Na dua ploh limong kati

Tiep-tiep uroe keunan jitren
Jak keulileng aneuk sapi
Hingga na lheueng padum uroe
Ka troh neuwoe laju Nabi

Deungon kaum dum sinaroe
Tujoh ploh droe ireng Nabi

’Oh troh keunan u bak teumpat
Neungo umat seumbah sapi

Neungo umat seumbah beurhala
Beungeh raya hana sakri

Musa beungeh hana peue kheun
Ubak Harun le neusudi

Peue keuh sabab wahe Harun

Tabri kaom seumbah sapi

Keupeue tabri seumbah beurhala
_Bak seugala Bani Israil

Lon seurah umat ubak gata
Lon yue jaga bak buet 'asi
Seuot Harun ’Alaihissalam
Meunan macam jaweueb neubri

Han jipateh lon peureunoe
Ulon teuh nyoe jipeukeuji
Jikeumeung poh ulon tuan
Sabab lon tham seumbah sapi

Musa beungeh that meupot-pot
Neumat janggot Harun Nabi
Teugon ulee mat bak janggot
Neukeumeung ruet sama sikali

Seureuta neukheun meunoe ulah
That amarah hana sakri

Sinoe gata ulon keubah

Lon yue teugah Bani Israil

Lon jok umat ubak gata

Lon yue jaga bak buet ’asi
Sijeuheut-jeuheut peukeurjaan
Han talarang bak buet keuji

Ka jilaloe suroh Allah

Jijak seumbah aneuk sapi

Han tadeungo nyamg kupeusan
Kuyue larang bak buet ’asi

179




Pakon tabri seumbah beurhala
Nyang tan guna sikali-kali
Seuot Harun wahe adek

Bek tatarek janggot kami

Keupeue tareuet janggot ulon
Hana meukon wahe akhi
Deungon hana sapeue sabab
Saket ku that hana sakri

Musa peulheueh janggot Harun
Teuma lheueh nyan le neusudi
Soe peugot beurhala meuh
Takheun beu deuh lon deungo kri

Seuot Harun peugah rijang
Nyang peugot nyan buet Samiri
Jiyue seumbah ubak kaom
Jikheun Tuhan aneuk sapi

Han jipateh ka ulon tham
Ulon Tuan jipeukeuji
Musa deungo haba Harun
Neuyue jak tueng le Samiri

Jijak tueng le teuma yoh nyan
Jiba keunan ubak Nabi

Troh le keunan jiba leugat
Teumakot that hana sakri

Leungo tuboh yo meutat-tat
Ka meuhadap deungon Nabi
Musa tanyong neupareksa
He cilaka cuba kheun kri

Soe nyang peugot meunan rupa
Pane bicara di kah soe bri

Musa tanyong ngon amarah
Meujipeugah le Samiri

Ya Nabiallah lon keurija
Ngon bicara lon seundiri
Masa keurajeuen raja Firaun
Na lon kalon wahe Nabi

Lon cok tanoh nyan saboh cak
Beukaih tapak kuda Jibrail
Ulon pasoe dalam babah
Hudep pantaih aneuk sapi

Kana asoe kana darah
Miseue ulah laen sapi

Lon peugot nyoe dum sigala
Ngon bicara lon seundiri

Musa deungo meunan ulah
Peuek seumbah ubak Rahbi

Ya Tuhanku Po di kamoe

Droe neuh sidroe nyang keutahui

Soe peuhudep leumo meuh nyoe
Darah asoe soe nyang jadi

Soe nyang peujeued meusuara
Miseue rupa laen sapi

Tren firman nibak Tuhan
Neungo yoh nyan uleh Nabi

Wahe Musa deungo jinoe

Dum sinaroe ku nyang jadi

Ban neudeungo firman Tuhan
Sujud rijang yoh nyan Nabi
Ya Tuhanku hana laen
Sikalian nyang meunjadi

Meulaenkan deungon milek gata
Dum sigala he ya Rabbi
TUZILLU BIHA MAN TASYA’
WA TAHDI MAN TASYA’




Jalan peutunyok ngon jalan sisat
Kheudak Hadarat sama sikali
Tren firman nibak Allah

Dum neupeugah ubak Nabi

Wahe Musa ubak Harun
Taseurah kaom Bani Israil

Kon taseurah ubak ulon

Nyang jeuet kaom seumbah sapi

Nyan keuh sabab sia-sia
Han ek jaga bak buet "asi
Adat bak ku gata seurah
Han jiseumbah aneuk sapi

Kupeulara nibak sisat

Miseue umat Muhammad Nabi
Jidong meuseueh-seueh jroh meuato
Sangat that le hana sakri

Siribee dua reutoh seueh meureuntang
Sikalian jroh meuriti

Tiep-tiep saboh seueh nyang panyang
Limong reutoh thon jak ngon gaki

Bak masa nyan kujok pulang
Sikalian umat Nabi

Ya Muhammad nyang keuh umat
Ka seulamat nibak ’asi

Nyang taseurah ubak kamoe
Pulang jinoe lom keumbali
Deungon sijahtra seumuanya
Bak agama nyang that suci

Yoh nyan seumbah Rasulullah
Ubak Allah nyang that ghani
Ya Tuhanku Po di kamoe
Neubri jinoe he ya Rabbi

Akan sigala umat hamba
Neukaronya syeureuga tinggi
Neubri jieu zat di gata

Uleh sigala umat kami

Lheueh nyan pulang ubak hamba
Ngon sijahtra sama sikali

Meunan seumbah Nabi Muhammad
’Oh kiamat ubak Rabbi

Lheueh nibak nyan Nabi Musa
Bak Rabbana neupeugah kri
Ya Tuhanku neupeuampon
Keusalahan umat kami

Beu neukaboi jinoe teebat
Bandum umat he ya Rabbi
Firman Tuhan wahe Musa
Pinta gata jinoe kubri

Tayue teebat umat gata

Nibak sigala buet nyang ’asi

Yue meupoh-poh sabe keudroe-droe
Meunan bagoe teebat kubri

Nabi Musa junjong firman
Teuma lheueh nyan wahe akhi
Lheueh teuma nyang mulia
Hadap muka bak Samiri

He cilaka laknat Allah
Jinoe pantaih kapeureugi
Kaweh sinoe kah he laknat
Bek seulamat barangjan le

Bek le meurab ngon umat kee
Bek meuteumee sidroe abdi
Nabi peugah lom bak umat
Han neubri rab ngon Samiri

Hingga teuma siceulaka

Laju sigra timoh kude
Meunan keuh hai di jih sidroe
Geunab uroe susah sabe

Sabab sumpah Nabi Musa
That seungsara Tuhan neubri
Teutap di jih saboh ulah
Meuwoe kisah ubak Nabi

Bak masa nyan neuyue himpon
Bandum kaom Bani Israil

Nyang ka seumbah beurhala meuh
Na dua ploh limong kati

Hingga troh le dum meuron-ron

Ka meuhimpon ubak Nabi

Dum meuseueh-seuch jroh meureuntang
Ban lakuan jroh meuriti

Bak masa nyan bandum rakyat
Teumakot that hana sakri
Sabda Nabi ngon amarah

Cuba peugah he abdi

Keupeue gata seumbah beurhala
Takeurija buet nyang keuji
Sigala rakyat dum: jiseuot

Ngon teumakot jaweueb jibri

Ya Rasulullah ngo lon peugah
Masa leupah neujak Nabi
Masa neujak ubak buket

Le that saket Bani Israil

Bak masa nyan cit saket dum
Teuma jikheun le Samiri
Sabab hareuta raja Firaun
Tarampaih dum le han sakri

Nyang jeued saket dum sinaroe
Teuma jinoe ngo lon kheun kri
Supaya bek le saket gata
Keunoe taba ube bayi

Sidroe ube mata daruet
Meuh nyan tatot dalam api
Han le saket baranggajan
Sihat badan hana sakri

Lupot gata nibak bala
Meunan haba dum jirawi
Hingga kamoe ka mupakat
Meubri leugat ban nyang janji

Sidroe ube mata daruet
Meuh nyan jitot dalam api
Jipeugot le saboh leumbaga
Miseue rupa aneuk sapi

Nibak lilen nyan jipeugot
Teuma jitot le Samiri

Hingga na lheueng padum uroe
Hudep jinoe aneuk sapi

Teuma jiyue ubak kamoe
Seumbah jinoe wahe akhi
Hana meutem kamoe bandum
Teuma jikheun le Samiri

Nyoe keuh Tuhan Nabi Musa
Tuhan gata sama sikali

Musa neujak mita Tuhan
Meurumpok tan deungon Nabi

Tan meuteumeung deungon Tuhan

Salah jalan neujak cari
Tuhan neujak rot jalan nyoe
Ka troh keunoe neupeureugi




Meukeusud jak ubak Musa
Meurumpok hana deungon Nabi
Nabi Musa pih ka mate

Di dalam gle sampoe janji

Seureuta ureueng ireng Musa
Habeh fana sama sikali
Nyoe keuh ulon badai Musa
Meunan haba dum jirawi

Hingga kamoe ka meupateh

Ban jipeugah le Samiri
Meungieng leumo pih nyan hudep
Bukon ajab hana sakri

Ka meupateh ban jipeugah
Kamoe seumbah aneuk sapi
Musa deungo meunan ulah
That amarah hana sakri

Bak masa nyan neucok tungkat
Neurhom leugat uleh Nabi
Ubak bumoe rhet le meuhat
Beukah leugat ngon grak Rabbi

Beukah bumoe laju teuhah
Teukeudi Allah nyang that ghani
Rhet le keunan dum meutanom
Bandum kaom nyang ka ’asi

Laot ngon buket pih ka teuhah
Ajab leupah buatan Rabbi
Bumoe beukah lhok that dalam
Rhet dum keunan kaom ’asi

Siteungoh kaom na nyang mukmin
Rot beukah nyan jipeureugi
Hingga sampoe bak buket Qaf
Tulong Allah nyang that ghani

Hana mate ureueng mukmin

Troh dum keunan jipeureugi
Bak bineh buket jiduek sinan
Pujoe Tuhan hana khali

Peugot rumoh peugot gampong
Peugot duson, jroh han sakri
Hingga sampoe ka jeuet nanggroe
Meunan adoe dalam rawi

Nyan keuh ureueng nyang sinan duek
Hana paneuk hana tinggi

Sama rata dum ureueng nyan

Paneuk panyang hana meuri

Malam mikreuej Nabi Muhammad
Deuh neulihat uleh Nabi

Nabi kalon di udara

Saboh cahya tren u bumi

’Oh ban sare leumah neueu
Tanyong laju bak Jibrail
Ya Jibrail peue meucahya
Lon eu rupa jroh han sakri

Kheun Jibrail teuma pantaih
Ya Rasulullah ngo lon rawi
Cahya ureueng nyang ibadat
Pubuet taat akan Rabbi

Nyan keuh kaom Nabi Musa
Nibak bangsa Bani Israil
Masa Musa neurhom tungkat
Beukah laot deungon bumi

Rhet le keunan dum meugule
Habeh mate kaom ’asi

Na cit ladom ureueng mukmin
Troh dum keunan jipeureugi

187




Sinan jiduek bak buket Qaf
Pujoe Allah hana khali

Nabi Muhammad deungo meunan
Neukheun yoh nyan bak Jibrail

Ya Jibrail neuba ulon
Ubak kaom Bani Israil
Hajat ulon kalon rupa
Teuma neuba le Jibrail

Ban jikalon le ureueng nyan
Tanyong rijang bak Jibrail
Pane ureueng keun- = neuba
Lon eu rupa that juhari

Jaweueb Jibrail neukheun leugat

Nyan Muhammad panghulee Nabi
HAZAR RASULUL ARABIL HASYIMI
AL QURAISYI AQBILU MINHU

Ban jideungo le ureueng nyan
Neukheun meunan le Jibrail
Meuhimpon le keunan leugat
Jak meunghadap deungon Nabi

Seureuta yoh nyan bandum rakyat
Jimeungucap di keue Nabi

LA ILAHA ILLALLAH
MUHAMMADUR RASULULLAH

Bandum ucap kalimat nyan
That sukaan hana sakri

Bak masa nyan dum sinaroe
Neupeurunoe uleh Nabi

Neupeurunoe baca Fatihah

Alhamdulillah maha suci

Seureuta QUL YA AYYUHAL KAFIRUN
Dum neuyue kheun uleh Nabi

Seureuta lom neuyue baca
Surat TABA RAKAL LAZI

Bak masa nyan dum ureueng nyan
Jimeuiman deungon Nabi

Ka jiikot Nabi Muhammad
Meunan sahbat dalam rawi
Teutap ’o nan saboh leua
Nabi Musa lon peugah kri

Masa Musa neurhom tungkat
Beukah laot deungon bumi
Hingga rhet le teuma keunan
Seubagian kaom ’asi

Kaom nyang seumbah beurhala meuh
Na dua ploh limong kati

Limong kati nyang ka karam

Ka habeh lham dalam bumi

Dua ploh kati tinggai mantong
Nyang rab sinan deungon Nabi
Nyang na tinggai bandum kaom
Lakee ampon hana khali

Seureuta jimoe lakee ampon
Lakee tulong ubak Nabi

Ya Rasulullah neupeuampon
Sikalian deesya kami

Teuka sayang Nabi Musa
Mohon sigra ubak Rabbi
Seureuta neuleueng jaroe dua
Bak Rabbana neupeugah kri

Ya Tuhanku Po di kamoe

Droe neuh sidroe nyang keutahui
Neupeuampon keusalahan
Seukalian Bani Israil




Beuneukabui jinoe teebat
Bandum rakyat nyang ka ’asi
Tren firman nibak Tuhan
Neungo yohnyan uleh Musa

Tayue tebat umat gata

Wahe Musa sama sikali

Yue meucang-cang sabe keudroe-droe
Meunan bagoe teebat kubri

Tren firman nibak Tuhan
Neungo yoh nyan uleh Nabi
Tayue teebat umat gata
Wahe Musa sama sikali

Yue meucang-cang sabe keudroe
Meunan bagoe teebat kubri
Peuduek samsar nibak takue
Yue ngieng u keue sama sikali

Teuma meunyo jipeulikot
Meunan teebat hana rasi

Han neukabui meunyo meunan
Meunan firman nibak Rabbi

Nabi Musa junjong sabda
Hingga teuma wahe akhi
Singoh teuka tujoh ploh droe
Ureueng lakoe Bani Israil

Jimat samsar nibak jaroe
Jikoh jinoe takue abi

Takue aneuk takue adoe
Jikoh sampoe barangkari

Jimeupoh-poh sabe keudroe-droe
Aduen adoe han paduli

Tujoh ploh ribee nyang ka mate
Darah ile tan beuranti

Bak masa nyan Nabi Musa
Bak Rabbana neupeugah kri
Neukeubah ngon tudong ulee
Neumeulakee ubak Rabbi

Ya Tuhanku neupeuampon
Bandum kaom Bani Israil

Droe neuh sidroe nyang peuampon
Keusalahan dum abdi

Firman Tuhan wahe Musa
Pinta gata jinoe kubri

Ka kukaboi jinoe teebat
Bandum rakyat nibak ’asi

Ubak kaom nyang na tinggal
Tayue meungui sama sikali
Peukayan puteh yue ngui bagah
Sampoh darah bek beuranti

Nibak simsar sampoh darah
Firman Allah ubak Nabi
Nabi deungo firman Tuhan
That sukaan hana sakri

Ka neukaboi uleh hadarat
Sigala teebat Bani Israil
Bandum rakyat pubuet pantaih
Ban nyang titah nibak Rabbi

Lheueh nibak nyan bandum rakyat
Ka meusapat ubak Nabi
Meuhimpon le keunan leugat
Bandum rakyat Bani Israil

Bak masa nyan Nabiullah
Neucok pantaih kitab suci
Neupeuleumah ubak umat
Kitab Taurat uleh Nabi

Sabda Nabi ubak umat

Nyoe keuh kitab karonya Rabbi
Tameureunoe gata bandum

Ban nyang hukom kitab suci

Dalam kitab dum geupeugah
Suroh teugah deungon janji
Soe han ikot kitab Allah
Keu Potallah dijih meuungki

Kon keuh Allah dijih Tuhan
Kafe jahanam sitree Rabbi
Uroe page lam neuraka
Hana reuda azeueb neubri

Neubri azeueb macam-macam
Uroe malam tan beuranti
Tameureunoe bandum gata
Beutabaca sama sikali

Ban nyang hukom dalam kitab
Pubuet leugat bek meuungki
Meunan sabda Nabiullah

Dum neupeugah bak umati

Siteungoh umat pubuet sigra
Ban nyang sabda nibak Nabi
Meurunoe le dum jibaca
Jipeucahya kitab suci

Siteungoh kaom jipeujaeh
Han jipateh sabda Nabi

Kaom nyang han tem peucaya
Jikheun sigra ubak Nabi

Ya Nabiullah han kuasa
Kamoe baca kitab suci

Han ek kamoe meung beulaja
Meung keurija ban yue Nabi

Meunan jikheun siteungoh kaom
Troh le jitren tan beuranti

Bak masa nyan tanoh jitren
Ateueh kaom nyang meuungki

Tanoh teuka sangat hibat

Na sang buket nyang that tinggi
Hingga rab troh deungon ulee
Rab meuseubee sama sikali

Nabi Musa yoh nyan neukheun
Ubak ureueng nyang meuungki
He kaom nyang han peucaya
Nyan ka teuka seksa Rabbi

Meuhan neupateh kitab Allah
Nyan keuh balah jinoe neubri
Seuot kaum meunoe jikheun
Ek kamoe theun wahe Nabi

Buket nyang rhet meutheun ulee
Han meuseubee jaweueb jibri
Hingga rab le keunan laju

Ka jiteukui sama sikali

Buket jitren seun-seun bacut
Habeh jicrueb ubak bumi
Siblah mata jingieng u ateueh
Hate that kreueh Bani Israil

Sabda Musa kalamullah
Teebat pantaih he abdi
Jinoe mate sikalian
Meuhan taiman kitab suci

Bak masa nyan ka teumakot
Buket ka rhet rab han sakri
Yoh nyan bandum ka teumakot
Leungo atot jeueb-jeueb seundi

Rab meuseubee deungon buket
Han le hudep bak jipike

Bak masa nyan ka jiteebat
Jikheun leugat ubak Nabi

Kamoe junjong firman Allah
Ban nyang titah han meuungki
Na cit ladom nyang han iman
Suroh Tuhan bak Jibrail

Neuyue timpa deungon buket
Mate leugat kaom ’asi

Habeh mate sikalian

Nyang han iman kitab suci

Nyang peucaya kitab Taurat
Seulamat sama sikali
Meurunoe le sikalian
Jipeubuet ban suroh Rabbi

Ban nyang hukom dalam kitab
Peubuet keugat amar ngon nahi
Siteungoh kaom lon calitra
Nyang eu beurhala aneuk sapi

Bak siuroe jak meunghadap
Ka teuikat nibak hate

Nabi deungo meunan haba
Beungeh raya hana sakri

Neuyue jak cok le beurhala
Neutot teuma ngon Jibrail
Beurhala meuh Jibrail tet
Abee lam laot neupeuili

Lam sungoe Nil abee neurhom
Soe nyang minom laju mate

Bandum mate nyang jeb ie krueng

Keumeung tulon beukah hate

Keumong ngon pruet laju cateueng
Ka teugageueng sampoe janji
Sabda Nabi ubak kaom

Neuyue iman kitab suci

Neuyue hafai neuyue meudraih
Suroh teugah deungon janji
Ban nyang hukom kitab Allah
Peubuet pantaih sama sikali

Hingga teuma sigala kaom
Hafai bandum kitab suci
Meurunoe le dum jibaca
Hate suka hana sakri

Ngon daweuet meuh dum meéusurat
Nyang galak that Bani Israil

Nyang meusurat ngon daweuet meuh
Kheuet pih that jroh hana sakri

Bandum kaom galak jithat
Baca leugat hana khali
Nabi kalon meunan ulah
Peuek seumbah ubak Rabbi

Ya Tuhanku neupeutroh hajat

Lon meusurat kitab suci

Meukeusud surat ngon daweuet meuh
Hana lon troh meung sibayi

Meunan Nabi peuek seumbah
Troh le pantaih tren Jibrail
Neuyue peureunoe uleh Allah
Yue peugot meuh ubak Nabi

Nibak naleueng na lhee macam
Neupeugah nan le Jibrail

Abee naleueng nyan lhee macam
Geusok rijang bak barang ri

Bak barang peue geusok leugat
Meuh le meuhat laju jadi
Beuthat batee deungon tanoh
Jeuet le keu meuh Tuhan neubri

Nan naleueng nyan na lhee macam
Surat rijang uleh Nabi

Sion keureutah saboh macam
Teuma lheueh nyan neuyue cari

Nabi yue jak Ihee droe ureueng
Mita naleueng laen nanggri
Sabab hana lam nanggroe nyan
Sidroe sion surat neubri

Nama ureueng mita naleueng
Deungo lon kheun wahe akhi
Nyang peurtama Yusa’ aneuk Nun
Meunan geukheun dalam rawi

Beudoh yoh nyan lhee droe ureueng
Mita naleueng lua nanggri

Sidroe ureueng saboh surat

Geujak leugat tan beuranti

Troh ulua nanggroe Meuse
Karun kheun le meunoe cakri
- U bak Kalut jikheun leugat
Lon eu surat siat tabri

Lon meukalon pakri rupa

Peue na haba dum geurawi

Yoh nyan Yusa’ deungon Kalut
Surat geujok laju geubri

Karun kalon yoh nyan surat
Galak jithat hana sakri

Ka jitupeue nama naleueng
Habeh meuphoni dum jitukri

Surat Qarun pih jikalon

Le ureueng nyan sama sikali

Lheueh nyan teuma lhee droe ureueng
Laju naleueng geujak cari

Hingga teuma ka meuteumeung
Ban lhee ureueng woe keumbali
" *Oh ka sampoe troh u Meuse
Geuseurah le ubak Nabi

Bak masa nyan meuh neupeugot
Naleueng neutet uleh Nabi
Neucok abee leugat neuboh
Jeuet le keu meuh Tuhan neubri

Bak barang peue neuboh leugat
Meuh Ie meuhat laju jadi
Teuma neucok ubak rakyat
Neuyue surat kitab suci

Karun kalon meunan macam
That sukaan hana sakri

Bak masa nyan ka Jjiingat
Meuh neupeugot uleh Nabi

Habeh jieu sikalian

| Ka jituban dum jitukri

I Teutap Musa lam ibadat
Peubuet taat hana khali

| Dalam taat barangkajan
Neupeubuet ban suroh Rabbi
Mat keurajeuen nanggroe Meuse |,
Hukom ade hana sakri

Bungong rom ngon bungong peukan
Campuran bungong kasturi
Ya Tuhanku Khalikul Alam

Keu lon neubri trang hate nurani

Beuek hase ulon surat
Lon riwayat haba Nabi
Neubri tuboh lon beusihat
Neubri kuat lon ya Rabbi

Puteh-puteh bungong meulu
Bee meuharu hana sakri
Teduek ’oh noe saboh laku
AMMA BAKDU lom mulai

AMMA BAKDU teungku ampon
Jinoe Karun lon calitra

Kisah Karun aneuk Isfan
Syeedara ngon Nabi Musa

Aneuk mama Nabiullah
Meunan geupeugah lam calitra
Asai Karun cit saleh that
Dalam taat nantiasa

Suntok sabe lam ibadat

Hafai Taurat kitab mulia
Hukom kitab habeh meuphom
Lagi Karun that wara’a

’0Oh Karun jikalon deuh
Neupeugot meuh uleh Musa
Jeuneh nibak lhee macam naleueng
Masa nyan phon jih ceulaka

Karun jiwoe ubak teumpat
Jipeusapat peue-peue nyang na
Beusoe batee kayee tanoh
Jipeugot meuh yoh nyan sigra

Abee naleueng keunan jiboh
Jeued le keu meuh seumuanya
Padumna treb jipeugot meuh
Han soe tu’oh had ngon hingga

Baranggasoe han jitudum
Hareuta Karun jai lagoena

Meulaenkan Allah nyang na tudum

Nyang ek bileueng deungon kira

Maken kaya Karun laknat
Maken sangat teukabo ria
Meutamah kikir deungon tamak
Keureuna sabab le hareuta

Zakeuet hareuta pih han jibri
Suroh Rabbi ka jituka

Ka jilaloe hukom kitab
Teykabo that hana nyang sa

Hareuta Karun han teupeugah
Meulaenkan Allah thee sibeuna
Aneuk gunci peutoe Karun
Ngon geudong nyang raya-raya

Teumpat simpan sigala meuh
Tujoh reutoh ureueng bawa
Saboh gunci brat sidirham
Hana lawan le hareuta

Ho nyang hajat jijak Karun
Ureueng bandum jikeue jiba
Nyang me aneuk gunci Karun
Bandum ureueng teuga-teuga

’Oh ka kaya Karun ’asi
Ubak Nabi jareueng teuka
Bak siuroe Karun jijak
Keunan ubak Nabi Musa

Sabda Nabi ubak Karun
Tadeungo lon he syeedara
Wahe Karun ingat keudroe
Bek that laloe ngon hareuta

Bek teukabo lam donya nyoe
Taingat droe sangat kaya
Bahwa hana gaseh Tuhan

Keu ureueng nyang teukabo ria

Beutapike dum sinaroe
Nyang donya nyoe akan fana
Nanggroe donya akan hilang
Akhirat nyang keukai baka

Jeundrong gata keu akhirat

Bek laloe that ngon hareuta
Peubuet nyang got sabe makhluk
Nyang sabe duek dalam donya

Beutapeubuet keubajikan
Supaya Tuhan neukaronya
Keubeusaran di akhirat

Nyang leubeh that nibak donya

Nyan keuh nikmat nyang that keukai
Laen tinggai dum seumua

Wahe Karun beutaingat

Walee le that hareuta gata

Meuhan tapeubuet keubajikan
Sikalian sia-sia

Lam donya nyoe pih that rugoe
Paki dudoe lam neuraka

Donya akhirat han seulamat
Meungtapeubuet darohaka
Hareuta gata walee le that
U akhirat han jeued taba

Bandum tinggai lam donya nyoe
Dum sinaroe gob tueng jeumba
Uleh hareuta han ek tulong
Wahe Karun nibak neuraka

Meulainkan amai nyang keubajikan
Nyang jak sajan deungon gata
Amai saleh nyang ek tulong

Nyang peutamong lam syureuga

Beutapike sikalian

Bahwa Tuhan neupeujeued donya
Teumpat geutanyoe peubuet taat
Beukai akhirat sinoe tamita

‘ Keureuna donya keusudahan

‘ Akan hilang dum binasa £

i Tuhan peujeuet nanggroe akhirat
Nyang keukai that silama-lama

Beutapateh wahe Karun

Ban wasiet lon bek talupa
Nyang ka neubri uleh Tuhan
Keukayaan akan gata

Peubuet jinoe keubajikan
Ban surohan Po Nyang Esa
Supaya gata lam seulamat
Donya akhirat that bahgia

Meunan sabda Nabiullah

Neupeugah bak Karun muda
‘ Karun deungo dum sinaroe
Ka jiiem droe sikutika

‘ Hana sapeue jaweueb jibri
Nyang na meuri masam muka
Na sikeujab sepngap Karun
‘ Teuma jikheun meunoe haba

Ya Nabiullah deungo kamoe
Hareuta lon nyoe kon gob peuna
Hareuta ulon sikalian

Bukon Tuhan nyang karonya

Ngon usaha ulon keudroe
Nyang jeuet na nyoe dum hareuta
Bukon neubri uleh Tuhan
Hareuta ulon jai lagoena

Ho nyang suka ho nyang galak
Ho nyang kheundak jinoe lon ba
Meunan jikheun Karun ’asi
Jimeuungki keu Rabbana

Jikheun hareuta kon Tuhan bri
Jih seundiri dum nyang fana
Musa deungo meunan jikheun
Sangat hireuen nyang mulia

Jimeuungki hareuta jih nyan
Bukon Tuhan nyang karonya
Tatkala nyan firman Tuhan
Neungo yohnyan uleh Musa

Wahe Musa diketahui
Uleh Rabbi zat Nyang Esa
Sigala kaom nyang salahan
Lagi akan dibinasa

Padum-padum kaom ’asi
Nyang meuungki keu Rabbana
Nyang that kuat lagi gagah
Nyang that meugah lagi kaya

Nyang leubeh that nibak Karun
Habeh bandum ka binasa
Miseue Namrut kafe mal’un
Miseue Firaun nyang ceulaka

Ka binasa sama sikali
Seureuta neubri azeueb seksa
Lam neuraka ban teubiet le
Sinan sabe rok-rok masa

Meulaenkan kaom nyang meuiman
Akan Tuhan Po Nyang Esa

Lom jiiman akan Nabi

Tuhan neubri nekmat syureuga

Nyang keuh kaom nyang meutuah
Tuhan balah nekmat meuganda
Uroe page nekmat limpah

Gaseh Allah neubri syureuga

Nyoe lon peugah Karun laknat
Jiharap that droe jih kaya
Hana bandeng baranggasoe
Jithee that droe le hareuta

Teukabo that hana bagoe
Peuraya droe po ceulaka
Ka jihimpon uleh Karun
Sigala kaom keuluarganya

Laen nibak nyan dum jihimpon
Bandum ureueng nyang kaya-kaya
Jipeugot le peurjamuan

Makan minom meusuka- suka

Meunan sabe geunap uroe

Daok laloe nantiasa

Faki miseukin han jipakoe
Ban sinaroe ureueng kaya

Seuntok sabe beusukaan
Makeuen minom dum sigala
Bak siuroe Karun la’in
Jimeukawen siceulaka

Jihimpon le wareh kaom
Seureuta ureueng kaya-kaya
Jiyue peugot peurjamuan
Karun yohnyan meukeurija

Troh le keunan dum meuhimpon
Wareli kaom ureueng kaya
Habeh keunan sikalian
Beursukaan dum sineuna

Makan minom dum sinaroe
Karun pindoe meukeurija

Ureueng gasien han jipakoe
Dum sinaroe ureueng kaya

Seureuta jibri peursalinan

Keu ureueng nyan dum sineuna
Ka jisalen dum peukayan
Indah han ban taeu rupa

Jeuneh paukayan nyang indah that
Jibri leugat dum sineuna

Laen nibak dum peukayan

Ka jibri lom dum hareuta

Meuh ngon pirak lom ka jibri
Sama sikali ureueng kaya
Dua laksa ribee ureueng

Ka meuhimpon keunan teuka

Bandum jibri peursalenan
Dum peukayan ngon hareuta
Faki miseukin tan meusidroe
Ban sinaroe ureueng kaya

Karun jitren di meuligoe

Ngon sinaroe rakyat nyang na
Jijak meuen ubak taman

Ngon ureueng nyan dum seureuta

Peuet ribee namiet Karun
Jipeungui dum jroh lagoena
Peukayan jroh nibak badan
Sikalian jingui rata

Lom mahkota indah han ban
Mutu manikam meutatah rakna
Wie ngon uneun dum jiyue jak
That bit lagak hana tara

Bandum jimat deungon payong
Jipeutudong si ceulaka

Laen nibak nyan namiet Karun
Han soe tudum jai lagoena

Bandum jingui ngon peukayan
Nyang analan hana tara
Bandum jijak ireng Karun
Deungon ureueng laen dum na

Dum nan nikmat Karun laknat
Meugah jih that dalam donya
Sigala darwis Bani Israil

Karun ’asi jieu rupa

Kaom darwis yoh nyan jikheun

Nyan keuh Karun nyang that kaya

Meugah jih that hana lawan
'Keubeusaran dalam donya

Sangkira neubri uleh Tuhan
Neunan macam neukaronya
Keu geutanyoe jinoe bandumn
Miseue Karun neubri kaya

Han le susah dum geutanyoe
Lam donya nyoe seunang raya
Bandum geutanyoe han le gasien
Meunan jikheun dum peundita

Sabda Musa ubak kaom
Tadeungo lon bandum gata
Wahe darwis sikalian
Nibak Tuhan that mulia

Faki miseukin gaseh Tuhan
Sikalian nyang na saba
Ureueng saba gaseh Allah
Bek na susah bandum gata

Tuhan balah di akhirat

Nyang leubeh that nibak donya
Adat neubri uleh Tuhan
Keukayaan akan gata

Miseue neubri akan Karun
Hareuta nyan dum keukai hana
Meuhat gata roh lam rugoe
Daok laloe ngon hareuta

Han meuteumeung keubajikan
Meuhat karam dalam donya
Keureuna donya keukai jih tan
Sikalian cit binasa

Saba gata sikalian

Keubajikan takeurija

Peubuet suroh peujeuoh teugah
Tuhan balah akan gata

Keusukaan di akhirat

Nyang keukai that silama-lama
Meunan sabda Nabiullah
Neupeugah bak darwis dumna

Tren firman nibak Allah
Dum neupeugah ubak Musa
Wahe Musa jinoe tajak
Keudeh ubak Karun sigra

Tayue peubuet keubajikan
Akan Tuhan zat Nyang Esa
Suroh Tuhan tayue ikot

Yue boh zakeuet dum hareuta

Lam siribee yue bri peuet ploh
Dumnan yue boh zakeuet hareuta
Akan darwis tayue bagi

Miseukin faki dum sineuna

Nabi deungo firman Tuhan
Neujak yoh nyan pantaih sigra
Ubak Karun Nabi peugah

Ban nyang titah Po Nyang Esa

Karun deungo dum haba nyan
Pike yoh nyan dalam dada
Yoh nyan Karun meunoe pike
Dalam hate kira mira

Meunyo kubri dum nan zakeuet
Ka le that yuek dum hareuta

Ka habeh meuh meuribee geudong

Hareuta ulon dum keudua

Ube nyang na faki miseukin
Han le gasien bandum kaya
Meunan leumah dalam hate
Meujikheun le ubak Musa

Ya Rasulullah meunyo meunan
Neupreh kaman sikutika

Lon meutanggoh meusiuroe
Teuma dudoe lon bri haba

Meunan Karun jaweueb jibri
Ubak Nabi nyang mulia

Nabi Musa deungo meunan
Neuwoe yoh nyan le u tangga

Neupreh Karun keunan sampoe
Tanggoh bunoe singoh teuka
Hingga sampe troh lhee uroe
Karun pindoe hana teuka

Nabi Musa ka neujak, lom
Ubak Karun neupareksa
Pakon hana taboh zakeuet
Karun jaweueb meunoe haba

Ya Nabiullah neupreh dilee
Hareuta kee jai lagoena
Dang lon peugot peurkiraan
Pakri macam lon keulua

Sabda Nabi ubak Karun
Tadeungo lon wahe syeedara
Lam siribee tabri peuet ploh
Meunan taboh zakeuet hareuta

Keu sigala miseukin faki
Tayue bagi laju sigra
Keureuna zakeuet wajeb tabri
Suroh Nabi Po Nyang Esa

Supaya neubri meutamah beureukat
Uleh hadarat hareuta gata

Seureuta umu neubri panyang
Gaseh Tuhan akan gata

Dalam donya meusyeuhu that
Troh akhirat lam syureuga
Seuot Karun teuma-pantaih
Ya Rasulullah deungo hamba

Sabab hareuta ulon le that
Neupreh siat ulon kira

Lon meutanggoh meulhee uroe
Lheueh nyan dudoe lon bri haba

Nabiullah yoh nyan neuwoe
Tanggoh lhee uroe neupreh saja
Sampoe tanggoh troh lhee uroe
Karun pindoe hana teuka

Hingga neupreh troh sibuleuen
Tan meubayeuen bulee mata
Musa neujak lom bak Karun
Ka neutanyong neupareksa

Goh lom lagoe tajok zakeuet
Karun jaweueb pantaih sigra
Ya Rasulullah pakri jinoe

Hareuta lon nyoe jai lagoena

Bak lon pike lon timang-timang

Meunyo dum na zakeuet keulua

Ka habeh meuh meureutoh geudong
- Hareuta ulon dum keulua

Dum na darwis faki miseukin
Han le gasien habeh kaya
Faki miseukin kaya bandum
Hana ureueng le nyang hina

Meunan Karun jaweueb jibri
Seuot Nabi nyang mulia
Wahe Karun ngo lon peugah
Hak Potallah takeulua

Meunyo gata taboh zakeuet
Tuhan peujeued le hareuta
Hareuta gata neubri beureukat
Uleh hadarat Po Nyang Esa

Lom meutamah keumuliaan
Karonya Tuhan akan gata
Keureuna sabab miseukin faki
Gata nyang bri dum hareuta

Habeh kaya dum sinaroe
Gata sidroe that mulia
Meusyeuhu ban saboh alam
Ureueng gasien tapeukaya

Dalam donya meusyeuhu that
Di akhirat meuribee ganda
Keubeusaran di akhirat

Nyang leubeh that nibak donya

Meunan sabda Nabiullah

Karun pantaih jaweueb haba
Ya Rasulullah meunyo meunan
Neupreh kaman lon bicara

Ulon peugot peurkiraan
Dudoe akan lon bri haba
Meunan Karun jaweueb jibri
Yoh nyan Nabi neuwoe sigra

Musalneuwoe troh u rumoh
Neupreh-preh troh Karun teuka
Preh siuroe teuoh sibuleuen

Tan meubayeuen bulee mata

Hingga sampoe peuet ploh uroe
Karun pindoe tan cit teuka
Tatkala nyan Nabiullah

Lom neulangkah keunan sigra

Ubak Karun sabda Nabi
Hana tabri zakeuet hareuta
Pakon hana taboh zakeuet
Karun jaweueb meunoe haba

Ya Rasulullah pakri jinoe
Nibak lon nyoe hana daya
Padum na treb ka kupike
Han troh hate lon keulua

Keureuna le that jiteubiet meuh
Meunyo lon boh zakeuet hareuta
Padum-padum ulon pike
Han cit hase lon bicara

Nabi deungo meunan ulah
Peuek seumbah bak Rabbana
Yakni bahwa Karun ’asi

Han jitem bri zakeuet hareuta

Tatkala nyan firman Rabbi
Ubak Nabiullah Musa
Wahe Musa tapeurunoe
Karun jinoe uleh gata

Nyang bri zakeuet baranggasoe
Hareuta jih nyoe kupeulara
Dalam donya kubri beureukat
Troh akhirat kubri pahla

Baranggasoe nyang theun zakeuet
Jih nyan meuhat asoe neuraka
Ubak Karun peugah beutroh
Jinoe yue boh zakeuet hareuta

Lam siribee saboh jiboh

Bek le peuet ploh lagee nyang ka
Yue bagi keu faki miseukin
Ureueng gasien dalam donya

Nabi deungo firman Tuhan
Laju yoh nyan neupeuhaba
Wahe Karun ngo lon peugah
Bek ngon Allah darohaka

Beutapateh ban nyang titah

Ban peurintah Tuhan Nyang Esa
Supaya gata lam seulamat
Donya akhirat that bahgia

Meuhan tabri sampoe peuet ploh
Jinoe taboh saboh saja

Lam siribee saboh taboh

Bek le peuet ploh miseue nyang ka




Nabi peugah sikalian

Ban surohan Po Nyang Esa
Ngon suara mangat han soe
Neupeurunoe Karun muda

Karun deungo dum sinaroe
Ka jicem droe jaweueb hana
Hana sapeue jaweueb jibri
Ubak Nabi nyang mulia

Y oh nyan Musa kalamullah
Neumeulangkah neuwoe sigra
Leupah Nabi ka neujak woe
Karun pindoe lon calitra

Bak masa nyan leumah pike
Dalam hate kira mira

Bah kupeugot saboh lagee
Mangat malee Nabi Musa

Meuhan sabe geujak bak kee
Geujak tunggee zakeuet hareuta
Bah le jinoe kupeukeuji

Nak beuranti keunoe teuka

Meunan leumah dalam hate
Jimita le saboh daya

Jihei sidroe inong peureudeh
Nyang that areh bak beurkata

Rupa pih jroh sangat cantek
That ceuredek lagi muda
Dalam hame rab troh buleuen
Karun jikheun meunoe haba

Wahe inong ngo kupeugah
Kubri upah akan gata
Nabi Musa tapeukeuji
Upah kubri siribee dinar

Jinoe gata tapeureugi
Ubak Nabiullah Musa
’Oh meuhimpon Bani Israil
Takheun Nabi geumeuzina

Meunoe takheun dikeu rakyat
Upah meuhat ulon peuna

Nyang jeuet ulon ka meungandong
Zina deungon Nabi Musa

Inong peurdeh seuot pantaih
Han peue salah ban kheun gata
Asai ulon tabri upah

Ban tapeugah lon seureuta

Habeh janji deungon pakat
Jicok leugat siribee dinar

Bak masa nyan beudoh Karun
Ngon inong nyan laju dua

Jijak laju ubak Nabi
Mangat hate hana tara
Bak jisangka sang ek hase
Jipeukeuji Nabi Musa

Masa nyan Nabi di meuseujid
Deungon umat dum sineuna
Nabi teuduek nibak meuhrab
Jihadap le rakyat dumna

Nabi peurunoe dumna umat
Karun laknat keunan teuka
Musa kalon Karun datang
Pike yoh nyan nyang mulia

Pike Nabi Karun ka troh
Keumeung jak boh zakeuet hareuta
Karun pih troh keunan leugat
Jiduek sapat sinan sigra

Sajan rakyat dum bahrollah
Jikheun pantaih meunoe haba
Ya Nabiullah gata sidroe

Nyang peureunoe kamoe dum na

Nyang suroh bak keubajikan

Lom nyang larang bak buet mungkar

Teutapi bunoe ka troh sidroe
Ureueng binoe bak lon teuka

Jijak peugah nibak ulon

Jih meungandung sabab zina
Zina deungon Nabiullah
Jijak peugah ubak hamba

Nibak kamoe bandum neutham
Buet nyang larang bek keurija
Nabiullah jeuet neupubuet

Ban meuekeusud peue nyang suka

Kamoe dum na neupeurunoe
Peubuet keudroe ban nyang hawa
Meunan jikheun Karun laknat
Dikeue rakyat dum sineuna

Musa deungo haba meunan
Mirah padam le ie muka
Laju neuhei keunan inong
Nabi tanyong neupareksa

Musa tanyong ngon amarah
Muka mirah miseue saga
Jinoe kakheun he beudeubah
Cuba peugah nyang sibeuna

Soe peurunoe meunan bak kah
Soe yue peugah meunan haba
Inong peureudeh that teumakot
Leungo atot jeueb anggeta

Jieu Nabi beungehneu that
Ka meutat-tat miseue geumpa
Teuma laju le jiseuot

Ngon teumakot jaweueb haba

Ya Nabiullah tadeungo lon
Suroh Karun ubak hamba
Geuyue peugah uleh Karun
Gata ngon lon tameuzina

Siribee dinar geubri upah
Geuyue peugah meunan haba
Musa deungo meunan ulah
That amarah hana tara

Musa beungeh han peue tanyong
Ubak Karun hadap muka

Tan kusangka wahe Karun
Ateueh ulon meunan rupa

Ka talaloe suroh Allah

Lom fiteunah ateueh hamba
Karun deungo dum haba nyan
Seungab yoh nyan han le haba

Hana sapeue jeuet. jisuot
Ka teumakot si ceulaka

Bak masa nyan ’alaihissalam
Ubak Tuhan mohon pinta :

YA ILLAHI WA YA RABBI
Nyang keutahui dum peukara
Neubri jinoe Karun ’asi

He ya Rabbi beu binasa

Troh le keunan tren J ibrail
Ubak Nabiullah Musa

"Oh sare troh saleuem neubri
Seuot Nabi pantaih sigra

Ya Nabiullah kheun Jibrail
Saleuem Rabbi keunoe lon ba
Ka neukabui oleh Tuhan
Sikalian do’a gata

Tuhan seurah jinoe bumoe
Ban hajat nyoe tayue sigra
Peue meukeusud tayue jinoe
Ubak bumoe uleh gata

Musa deungo firman Tuhan
Tungkat yoh nyan neurhom sigra
Ateueh bumoe neurhom rijang
Teukeudi Tuhan Po Nyang Esa

Y oh nyan bumoe ka meuguncang
Meulinggang meugisa-gisa

Ngon suara bagoe tufeuen

Sangat hireuen taeu rupa

Sabda Nabi ubak bumoe

Ka drob jinoe siceulaka
Bandurn ureueng ikot Karun
Sigala kaum keuluarganya

Sigala hareuta keukayaan

Pirak intan ngon istana

Bek na tinggai pih meung sidroe
Ka’uet jinoe seumuanya

Lheueh meusabda Rasulullah
Bumoe pantaih le keurija
Laju bumoe jidrop Karun
Seureuta kaum keuluarganya

Sigala ureueng ikot Karun
Sigala geudong ngon istana
Sigala hareuta keukayaan
Meuh ngon intan dum sineuna

Bandum yoh nyan ka meukeumat
| Hingga bak tumet lham bak donya
' Hana sidroe le jeued meugrak
| Ka meukumat kong lagoena

‘ Bak masa nyan Karun laknat
Jikheun leugat ubak Musa
Ya Nabiullah junjungan lon
Neupeuampon sigala deesya

Bek neuyue mat lon bak bumoe
Peulheueh jinoe ya Maulana
Sabda Nabi lom bak bumoe
Ka’uet jinoe si ceulaka

Lheueh meusabda Nabiullah
Bumoe pantaih lom keurija
Yoh nyan bumoe leugat ji’uet
Hingga tuot lham lam donya

Sigala ureueng ikot Karun
Sigala kaum keuluarganya
Sigala hareuta keukayaan
'Oh tuot lham dalam donya

' Yoh nyan jikheun uleh Karun
Lakee ampon hana reuda

| Ya Nabiullah ya Panghulee
Batee ulee kamoe dumna

Neupeuampon dum deesya kee
He Panghulee ube nyang ka
Sabda Nabi Ubak bumoe

Ban sinaroe ka’uet sigra

Lom ka ji’'uet hingga keuieng
Karun 1a’in lom sigala

- Wareh kaum sikalian
Nyang ikotan si ceulaka

Karun jikheun ya Nabiullah
Neupeumeu’ah sigala deesya
Neupeuampon he junjungan
Gaseh sayang akan hamba

Ka’uet leugat wahe bumoe
Ban sinaroe sabda Musa
Lheueh meusabda Nabiullah
Bumoe pantai le keurija

Tatkala nyan ji’uet laju

Hingga takue lham dum rata
Yoh nyan Karun deungon kaum
Lakee ampon hana reuda

Seureuta jimoe lakee ampon
Su meuong-ong that meutaga
Ya Nabiullah neupeuampon
Deesya ulon ube nyang ka

Ngon ie mata ro meugrum-grum
Meunan jikheun dum jirata
Sabda Nabi ubak bumoe

Ka’uet jinoe seumuanya

Lheueh meusabda Nabiullah
Ji’uet pantaih dum sineuna
Laju bumoe ji’'uet Karun
Seureuta kaum keuluarganya

‘Habeh bandum ka jitaluem
Sigala ureueng kaya-kaya
Bandum ureueng ikot Karun
Sigala geudong ngon istana

Sigala hareuta keukayaan

Meuh ngon intan dum sineuna
Bandum voh nyan.ka habeh lham
Habeh karam hain meuho ka

Yakni seupeureuti firman Tuhan
Tinggai matan lon cok makna
Ubak bumoe suroh Tuhan
Neuyue peulham Firaun raja

Neuyue peukaram raja Firaun
Ubak ie krueng Nil nyang raya
Neuyue "uet Karun ubak bumoe
Ngon sinaroe hareuta beunda

’Oh ka han le Karun 1a’in
Faki miseukin dum beurkata
Sigala darwisy faki miseukin
Meunoe jikheun dum jirata

Sangkira donya teumpat aman
Teumpat sukaan nyang seum purna
Karun laknat hana karam

Hana jilhan uleh donya

Bahwa donya teumpat sukaan
Sikalian kafe ceulaka
Keureuna pike kafe jahanam
Keusukaan akhirat hana

Han meuteumeung keusukaan
Keubeusaran dudoe teuma
Jikheun hana nikmat akhirat
Kafe laknat darohaka

Meunan pike musyrikun
Miseue Karun nyang ceulaka
Wahe kaum rakan sahbat
Tueng ibarat dum beurata

Sukaan donya cit sikeujab
Han treb lambat sikutika
Bandum teuma akan hilang
Keusudahan dum binasa

Nyang meuteumeung keubajikan
Sikalian nyang tagwa

Nyang meuiman akan Allah

Ban nyang titah jikeurija

Peubuet suroh peujeuoh teugah .
Tuhan balah nikmat meuganda
Dalam donya neubri beureukat
Di akhirat neubri syureuga

Firman Tuhan saboh ayat
Nyoe lon surat dua banja

MAN JAA BIL HASANATI FA LAHU
A SYRU AMSALIHA WA MAN JAA BISSAIYIATI

FALA YUJZA ILLA MISLUHA
WA HUM LA YUZLAMUNA
Baranggasoe meung seudeukah
Keureuna Allah jikeulua

Ateueh jalan keureuna Allah
Siploh balah dalam donya
Saboh jibri siploh balah
Karonya Allah Po Nyang Esa

Di akhirat balah sireutoh
Barangsoe boh zakeuet hareuta
Soe nyang kikir zakeuet han jibri
Balah Rabbi azeueb siksa

Dalam donya neubri laknat
Di akhirat lam neuraka
Miseue Karun laknat Allah
Suroh Allah ka jituka

Sabda Nabi han jipateh
Jipeujaeh teukabo raya
Ka jilaloe suroh Tuhan
Pateh syeetan tipee daya

Jithee that droe kaya meugah
Nabiullah jipeuhina

Nyan Keuh balah di jih jinoe
Dalam bumoe lham seumua

Lam donya nyoe dumnan laknat
Di akhirat meuribee ganda

Lam neuraka han teubiet le
Sinan sabe rok-rok masa

Neubri azeueb macam-macam
Uroe malam hana reuda
Donya akhirat han seulamat
Soe nyang pubuet darohaka

Wahe kaum rakan sahbat
Tueng ibarat dum beurata
LA ILAHA ILLALLAH
Nyang meutuah cit jikira

Muhammad Rasulullah
Balek kisah laen punca
Sidroe kaum Israili
Nyang geurasi Amil nama

Sangat kaya lagi meugah
Hareuta limpah hana tara
Nyang na bacut keusalahan
Aneuk badan sidroe hana

Gob nyan male aneukgeuh tan
Soe peutimang dum hareuta
Teukeudi Amil umu habeh
Nyang na wareh tueng pusaka

Nyang na wali jadi wareh
Sidroe darwisy aneuk syeedara
Darwis pike bak siuroe
Teuringat nyoe dalam dada

Meunyo mate Amil sidroe
Meuhat lon nyoe tueng pusaka
Bah le kupoh Amil dilee
Kucok keu kee dum hareuta

Kutueng hareuta bandum keu kee
Lon nyoe teuntee kaya raya
Meunan leumah dalam hate
Jipubuet le teuma sigra

Jijak nibak watee sunyi

Ka jitob le lalu fana

’Oh lheueh jipoh Amil mate
Jipeugah le gob enanya

Jikheun kaum Bani Israil

Nyang poh mate Amil kaya

Dua kaum ka meusukang

Hingga jeuet prang bak meudawa

Dua kaum ka meupake

Na nyang mate na nyang luka
Teuma ladom Bani Israil
Ubak Nabi jijak sigra

Ya Nabiullah pakri jinoe
Dumna kamoe ka meudawa
Sabab mate Amil sidroe
Hana meusoe nyang enanya

Hingga jeued prang keudeh keunoe
Le that paloe dum binasa

Ya Nabiullah pakri jinoe

Supaya kamoe bek meudawa

Nabi deungo haba meunan
Ubak Tuhan mohon pinta
Ya Tuhanku Po di kamoe
Neupeugah soe nyang enanya

Neupeuleumah he ya makbud
Soe nyang pubuet meunan ru pa
Bak masa nyan tren Jibrail
Ubak Nabiullah Musa

Ya Nabiullah kheun Jibrail
Saleueum Rabbi keunoe lon ba
Peugah ubak Bani Israil

Saboh sapi tayue mita

Saboh leumo tayue jak bloe
Tacok asoe boh bak luka
Bok bak luka Amil sidroe
Jipeugah soe nyang enanya

"Oh ka habeh neuhareutoe

Jibrail woe laju sigra

Nabi deungo firman Tuhan
Peugah rijang bak kaumnya

Bani Israil deungo meunan
Jikheun yoh nyan meunoe haba
Ya Nabiullah sabet meunan
Kadang cit nyan wayang seunda

Ek hudep lom ureueng mate
Kamoe piké ajab raya
Sabda Nabi ubak kaum
Bukon ulon kumeuseunda

Meunan suroh nibak Tuhan
Bek syok waham bandum gata
Ya Nabiullah neukheun rijang
Pat leumo nyan tajak mira

Pakri bangon pakri macam

Bulee badan pakri rupa

Jaweueb Nabi meunoe neukheun
Nyang hana tom ie jibawa

Lagi hantom jikueh tanoh
Bulee pih jroh that wareuna
Lom ngon rupa pih indah that
Hana cacat hana ceula

Tajak mita laju jinoe

Na bak sidroe inong tuha
Aneuk pih na di jih sidroe
Ureueng lakoe that takwa

Bani Israil deungo meunan
Laju yoh nyan jijak mita
Hingga troh le bak inong nyan
Jieu sinan leumo kana

Rupa jroh that hana lawan
Tan teuladan ngon tapeusa
Di inong nyan aneuk sidroe
Ureueng lakoe that wara’a

Asai leumo dilee geubloe

Uleh lakoe inong tuha

Saboh manok phon-phon geubloe
Teuma dudoe geupeulara

Ngon hareuta saboh dirham
Manok agam jroh that rupa
’Oh ka rayek manok agam
Publoe yoh nyan teuma sigra

Geubloe saboh aneuk leumo
Yum manok nyoe asai mula
Geupeulara jroh han bagoe
Uleh lakoe inong tuha

Padum na treb teuma dudoe
Gob nyan sidroe rab troh masa
Yoh nyan leumo ka geuseurah
Ubak Allah zat Nyang Esa

Kupeumilek keu aneuk droe
Kuseurah nyoe bak Rabbana
Padum lawet teuma dudoe
Mate lakoe inong tuha

Ka troh keunan Bani Israil
Jitanyong le meunoe haba
Wahe inong deungo kamoe
Tabri lon bloe leumo gata

Siribee dirham jinoe lon bloe
Ka geuiem droe inong tuha
Hana sapeue jaweueb geubri
Bani Israil lom beurkata

Dua ribee dirham jinoe lon bloe
Bri keu kamoe leumo gata
Seuot inong ngon aneuk droe
Meunyo tabloe leumo hamba

Tabayeue yum jinoe beutroh
Deungon limong ploh ribee dinar
Tabloe ngon meuh Ibrahimi
Jinoe lon bri akan gata

Meung kon dum nan han lon peubloe
Keureuna kamoe sayang raya
Sayang-lon that keu leumo nyoe
Sang aneuk droe meunan rasa

Han le dakwa ban nyang jikheun
Jibayeue yum laju sigra

Jicok leumo jipuwoe le

Ubak Nabiullah Musa

Nabi yue sie le leumo nyoe
Yue cok asoe boh bak luka
Sare jiboh ubak Amil

Cit hudep le deungon sigra

Amil beudoh nibak teueh
Keunoe keudeh pandang mata
Teuma geukheun laju meuceh

Nyan keuh Darwisy nyang poh hamba

Nyan keuh Darwisy nyang poh ulon

Meukeusud tueng dum hareuta
’Oh lheueh jipoh ulon mate
Jipeugah le gob enanya

Darwisy yoh nyan pih ka pucat
Ka meutat-tat jeueb anggeeta
Bani Israil deungo meunan
Darwisy yoh nyan jidrop sigra

Bak masa nyan laju jipoh
Takue jikoh jitueng bila

Ka keuh mate Darwisy laknat
Sabab tamak keu hareuta

Teutap 'oh nan saboh ulah
Nabiullah lon calitra

Sabda Nabi ubak kaum
Tadeungo lon bandum gata

Bandum gata beutaiman
Akan Tuhan Po Nyang Esa
Beutaingat nikmat Tuhan
Neubri akan gata dumna

Siteungoh neubri keukayaan
Keurajaan dalam donya
Siteungoh neubri keubajikan
Karonya Tuhan dum keu gata

Akan kaum dum nyang laen
Hana meunan neukaronya
He sigala Bani Israil
Takeutahui bandum gata

Suroh Tuhan Maha Suci

Yue peureugi geutanyoe dum na
Lam nanggroe nyoe teubiet rijang
U nanggroe Syam neuyue bungka

Bahwa nyan keuh teumpat Ibrahim
Nyang that karim Nabi kita

Nabi Ishak Nabi Ya’kub

Sinan teumpat meuseuninya

Meunan sabda Nabiullah
Seuot pantaih rakyat dum na
Ya Nabiullah kamoe junjong
Kamoe seuon ban nyang sabda

Kamoe junjong ya Nabiullah
Ban nyang titah Po Nyang Esa
Bak masa nyan Bani 'Israil
Seureuta Nabiullah Musa

Beurangkat le sikalian

U nanggroe Syam kheundak bungka
Aneuk peurumoh geuba sajan
Geubeurjalan yoh nyan sigra

Padum lawet geubeurjalan

Troh bak padang nyang that raya
Bak padang Teh yoh nyan ka troh
Sinan pioh seumuanya

Saboh padang nyang luah that
Pioh leugat dum sineuna

Sama teungoh padang Teh nyan
Na sinan saboh teulaga

Geupeugot le ureueng dilee
Teumpat jamee soe nyang teuka
Ureueng musafe sideh sinoe
Sinan manoe bak teulaga

Sinan cok ie dum sinaroe
Baranggasoe keunan teuka
Bak masa nyan Bani Israil
Jikalon ie sinan hana

Teulaga tho hana sakri
Bani Israil sangat dahaga
Keudeh keunoe jipeureugi
Jak mita ie han sapat na

Teuma jijak ubak Nabi
Jipeugah le meunoe haba

Ya Nabiullah pakri jinoe
Dumna kamoe sangat dahaga

Habeh meujak keudeh keunoe
Ie disinoe han sapat na

Nabi Musa deungo meunan
Ubak Tuhan lakee do’a

Bak masa nyan Firman Tuhan
Deungo yoh nyan oleh Musa
Wahe Musa deungo kamoe
Palee jinoe tungkat gata

Nibak batee di teungoh padang
Seupot rijang tungkat gata
Nabi deungo firman Tuhan
Tungkat yoh nyan seupot sigra

Ubak batee palee tungkat
Deungon kudrat Allah Taala
Teubiet le ie dum meugrum-grum
Dua blaih krueng jeuet le sigra

Tuhan peujeued dua blaih krueng
Dua blaih cabeueng ie teupanca
Sungai ka jeuet lam padang Teh
Ie jeureungeh hana tara

Dua blaih kaum Bani Israil
Hana sakri sukacita

Yoh nyan manoe dum di sinan
Dalam krueng nyan maseng jeumba

Saboh kaum saboh sungai
Sinan manoe dum sineuna
Langoe keudeh langoe keunoe
Nyang tan manoe Nabi Musa

Jieu Nabi hana manoe

Jikheun meunoe kaum dum na
Keureuna Musa tuboh cacat
Han tom siat taeu rupa

Han tom taeu meung sikeujab
Han tom siat na geubuka
Meunan narit Bani Israil
Jikheun keuji tuboh Musa

Bak masa nyan neutob babah
Uleh Allah Po Nyang Esa
Sabab jikheun dum jipeugah
Nabiullah tuboh beurceula

Hingga teuma bak siuroe
Neujak manoe Nabi Musa
Suet peukayan nibak tuboh
Ban siluroh deuh anggeta

Teuma jingieng uleh rakyat
Hana sapat na beurceula
Hana sapeue pih na cacat
Cit indah that hana tara

llok paraih lang geumilang
Hireuen mandang jieu rupa
Firman Tuhan Po Hadarat
Neubri ingat geutanyoe dum na




Seupeurti teuseubut dalam Quran
Firman Tuhan that mulia

YAA AYUHALLAZINA AMANU

LA TAKUNU KALLAZINA AZU MUSA

FA BARA HULLAHU MIMMA QALU

WA KANU’ INDALLAHI WAJIHA
Wahe mukminin umat Muhammad
Beutaingat bandum gata

Bek taikot Bani Israil
Umat Nabiullah Musa
Yakni jiceula ateueh Nabi
Jikheun keuji tuboh Musa

Meunan firman Rabbul Izzah
Beutaingat he syeedara

Bek taceula Rasulullah

Po teu Allah that muruka

Hingga teuma wahe sahbat
Sinan teutap kaum Musa

Lam padang Teh dum meusapat
Sigala rakyat tuha muda

Bandum sinan that sukaan
Karonya Tuhan Po Nyang Esa
Padum na treb teutap sinan
Jikheun yoh nyan ubak Musa

Ya Nabiullah pakri jinoe
Makanan nyoe rab habeh ka
Sabda Nabi ’Alaihissalam
Cuba kaman tajak mita

Beudoh gata jinoe rijang

Mita makanan pat-pat nyang na
’Oh lheueh sabda nibak Nabi
Bani Israil beudoh sigra

Tujoh droe kaum Bani Israil
Beurangkat le jak mumita
Laju yoh nyan geubeurjalan
Geumeukandran ateueh guda

Troh bak nanggroe Sahrastan Zarum
Sidroe ureueng keunan teuka
Ureueng nanggroe Sahrastan Zarum
Meuteumeng ngon kaum Musa

Teuma jiba le ureueng nyan
Jipeutamong dalam kuta
Sigala rakyat Sahrastan Zarum
Sangat hireuen hana tara

Jieu rupa Bani Israil

Sama sikali paneuk raya

Sabab ureueng lam nanggroe nyan
Panyang-panyang dum sineuna

Lapan ploh geueh panyang badan
Sikalian|lom ngon raya

Bani Israil cit peuet ploh geueh
Hireuen sangat jieu rupa

Rakyat nanggroe yoh nyan jikheun
Nyan keuh ureueng nyang kreueh raya
Nyang peutalo raja Firaun

Nyan keuh ureueng kaum Musa

Sangat kuat dum ureueng nyoe
Ka troh keunoe lon jiteuka
Hingga teuma ban tujoh droe
Jiba sampoe ubak raja

'Oh troh keunan jipéutamong
Raja tanyong jipareksa W
Peue na hajat keunoe datang
Seuot rijang kaum Musa

Nyang troh kamoe sikalian
Cit makanan meujak mita
Teuma jibri le makanan
Keu ureueng nyan uleh raja

Jibri saboh tangke anggur
Boh jih that le hana tara
Saboh tangke sidroe ureueng
‘Na lom boh deulima

Nyan pih raya han peue tanyong
Ube karong siploh gunca
Teulheueh jibri saboh sapeue
Jiyue jak woe laju sigra

Ban tujoh droe Bani Israil
Woe keumbali deungon guda
Hingga sampoe ubak Nabi
Jipeugah le meunoe haba

Ya Nabiullah dum ureueng nyan
Sangat panyang hana tara
Panyang tuboh lapan ploh geueh
Lom ngon kuat lagi raya

Pakri cit ban ek talawan

Han ek taprang jih that teuga
Ban tujoh droe meunan jikheun
Jibri maklum ubak Musa

Sabda Nabi wahe kaum
Tadeungo lon bandum gata
Bahwa ureueng Sahrastan Zarum
Saboh kaum nyang that teuga

Nyan keuh ureueng raya panyang
That pahlawan hana tara

Teuga tuboh kreueh that tuleueng
Han soe linteueng ateueh donya

Akan teutapi wahe kaum
Beuna muphom bandum gata
Beuthat dum nan teuga badan
Han ek lawan Allah Ta’ala

Han ek lawan Tuhan sidroe
Baranggasoe han ek sangga
Ubak Tuhan taseurah droe
Tuhan sidroe that kuasa

Bahwa Tuhan neubri tulong
Akan kaum nyang takua
Meunan sabda Nabiullah
Neupeugah bak kaum dum na

Teuduek haba Nabiullah
Meuwoe kisah ubak raja

Raja nanggroe Sahrastan Zarum
Jieu kaum Nabi Musa

Bani Israil keunan sampoe

Raja nanggroe meukeukira

Yoh nyan raja muwafakat

Pakri mangat geutanyoe dum na

Ka troh keunoe Bani Israil
Kaum Nabiullah Musa

Meuhat jiprang dum geutanyoe
Hanco nanggroe dum sineuna

Keureuna kaum nyan that kuat
Talo meuhat geutanyoe dum na
Raja Firaun nyang raya that

Ek jilipat deungon sigra

Dalam nanggroe Sahrastan Zarum
Sidroe ureueng that takua

Bal’am Ba’ur nama geukheun
Seuntok zaman dalam tapa




Seuntok sabe lam ibadat

Peubuet taat keu Rabbana

Ngon sabab nyan leubeh martabat
Raya pangkat Tuhan karonya

’Oh geukalon blah u manyang
Deuh geukalon dum sigala
Langet tujoh habeh leumah
Troh yub arasy Allah Taala

’Oh geutilek ubak bumoe
Deuh sinaroe geungieng rupa
Dalam bumoe tujoh lapeh
Bandum habeh leumah nyata

Habeh leumah sikalian

Troh bak ikan nyang me donya
Peue nyang pinta nibak Tuhan
Sikalian neukaronya

Peue nyang hajat Tuhan peusampoe
Keureuna gob nyoe sangat wara’a
Meunan bri Tuhan keu gob nyan sidroe
Laen barangsoe hana kuasa

Raja Zarum bak masa nyan
Ubak Bal’am jijak sigra
Ban sare troh raja keunan
Ubak Bal’am jipeuhaba

Na tatupeue wahe tuan

Akan datang keunoe teuka
Nabi Musa aneuk Imran

Rab troh datang ngon lasyeuka

Meuhat jiprang dum geutanyoe
Jitueng nanggroe jikuasa

Pike ulon nyang got jinoe

Nak bek sampoe keunoe teuka

Lekee doa laju rijang

Ubak Tuhan uleh gata

Bah le sinan dalam padang
Mohon rijang bak Rabbana

Meunan sabda raja Sahrastan
Seuot Bal’am pantaih sigra
Wahe raja nyang sulotan
Han jeuet laman lakee doa

Han neukabui uleh Tuhan
Meunan macam lakee doa
Keureuna Musa sidroe Nabi
Ulul Azmi pangkat raya

Ulon takot jadi *asi

Poku Rabbi Po muruka
Seudang di lon kuek saksi
Akan Nabiullah Musa

Lon takot that akan Rabbi
Dudoe neubri azeueb siksa
Seuot raja Sahrastan Zarum
Ulon tanggong deesya gata

Sigala deesya ulon tanggong
Tuan mohon bak Rabbana
Ajai beutrok keunoe datang
Bah lam padang meuseuninya

’0Oh nan mantong wahe tuan
Mohon rijang uleh gata
Seuot Bal’am laju rijang
Bek sulotan neuyue hamba

Han beurani ulon tuan
Ulon tahan Nabi Musa
Keureuna Musa kalamullah
Nabi meugah hana tara

Bak masa nyan hana lawan
Geunaseh Tuhan Po Nyang Esa
That lon takot keu Potallah
Dudoe neukeubah lam neuraka

Raja peugah meunoe meudeh
Han neupateh haba raja

Raja riwang u meuligoe
Jiyue pasoe tabak raya

Jipasoe meuh saboh tabak
Lom ngon pirak intan meutia
Peunoh sarat saboh tabak
Jiyue ba bak Bal’am Ba’ura

Jiyue lakee ubak Tuhan

Bek troh keunan Nabi Musa
Syekh Bal’am han cit geutem
Hana meusyen keu hareuta

Bek antara geutueng intan
Meung geupandang pih han suka
Geuyue peuwoe laju rijang
Geuyue pulang ubak raja

Raja deungo that teupike

Jiyue pangge meuntroe panglima
Yoh nyan raja musyawarat

Pakri mangat tabicara

Leumah pike teuma yoh nyan
Bah tapadan isteurinya

Tayue peugah bak suami
Teutapi deungon rahsia

Jipasoe le saboh hidang

Meuh manikam ngon peurmata
Bak masa nyan jiyue me le
Bak isteuri Bal’am Ba’ura

Ureueng inong nyang ba keunan
Syekh Bal’am geuthee hana
Ngon rahsia jiba keunan

Jiyue padan Bal’am Ba’ura

Isteri Bal’am kalon yoh nyan
Meuh manikam ngon mutia
Peunoh sarat saboh hidang
Bak masa nyan teuka lubha

Sabab galak meuh ngon intan
Ka jipadan suaminya

Tatkala nyan inong bajeueng
Meunoe jikheun bak judonya

Wahe teungku po janjongan
Meungna sayang akan hamba
Meungna gaseh deungon sayang
Lakee rijang bak Rabbana

Lakee doa ubak Tuhan

Bek troh datang keunoe Musa
Nabi Musa bek troh keunoe
Lom sinaroe balatantra

Bal’am Ba’ura jaweueb meunoe
Deungo kamoe he adekda

Han jeuet dilon he judo droe
Meunan bagoe lakee doa

Keureuna Musa kalamullah
Nabi meugah hana tara

Nabi mursai pangkat tinggi
Geunaseh Rabbi po Nyang Esa

Ulonteu nyoe han beurani
Akan nabi lakee doa

That lon takot keusalahan
Poku Tuhan po muruka

Bukon ureueng sibarang-barang
Bek he intan tayue hamba
Inong deungo meunan ulah

Ka jipeugah laen haba

Nyan keuh inong nyang tan tuah
That jigagah keu hareuta

Han jipike akan dudoe

Tuto lakoe han jiniet na

Narit lakoe jipeujaeh

Inong paleh tan bahgia

Yoh nyan jikheun inong pindoe
Yue taleuek droe po ceulaka

Teungku kalon han tagaseh

Taleuek keudeh jinoe sigra

Peue nyang lon kheun han neupateh
Inong paleh meunan haba

Syekh Bal’am pih ka bingong
Deungo inong meusuara
Sabab gaseh that keu inong
Rupa keunong jroh di mata

Rupa jroh that han jeuet taeu
Sang keululu lam seupot‘buta
Kulet puteh jroh that laku
Muka pih hu meucuaca

Cuaca gigoe ban bintang timu
Hidong buju mameh raya
Keuieng leunteng keunong ragam
Baho keumang meukipah Ceuna

That meusambot likot hadapan
Soe nyang pandang laloe mata
Bal’am Ba’ura deungo meunan
Bak masa nyan ka terguda

Ka jipateh narit binoe

Bak pihak nyoe gaseh raya
Syekh Bal’am bak masa nyan
Jijak rijang ngon judonya

Ateueh buket jiek leugat

Nibak teumpat lakee doa

’Oh troh keunan jissumbahyang
Muhon rijang bak Rabbana

Ya Tuhanku Po di kamoe

Neubri sampoe hajat pinta

Nabi Musa bek troh keunoe

Lam nanggroe nyoe bek troh teuka

Neupelara dum sinaroe
Asoe nanggroe bek binasa
Meunan pinta Syekh Bal’am
Ubak Tuhan zat Nyang Esa

Tuhan peutroh ban pintaan
Bak masa nyan kaum Musa
Dumna kaum Bani Israil
Sama sikali terpenjara

lam padang Teh pulang peureugi
Ulee ili keunan teuka

Beungoh jijak dum sinaroe

Laen nanggroe heundak bungka

’Oh ka seupot keunan meuwoe
Bak saboh roe dilee nyang ka
Meunan sabe geunab uroe
Meujak meuwoe lom meugisa

Sabab doa Bal’am sidroe
Geunap uroe meunan rupa
Yoh nyan kaum Bani Israil
Ubak Nabi jikheun sigra

Ya Nabiullah jinoe pakri
Ulee ili kamoe dum na
Beungoh meujak dum sinaroe
Seupot keunoe lom meugisa

Pakri ban hai dum na kamoe
Nyang got jinoe neupareksa
Cuba jinoe jak meuhadap

Bak Hadarat Tuhan Nyang Esa

Nabi Musa yoh nyan neujak
Keunan ubak buket Tursina
Ateueh buket neuek leugat
Jak munajat ngon Rabbana

Nabi Musa peuek seumbah
Ubak Allah zat Nyang Esa

YA ILAHI WA YA RABBI
Nyang keutahui dum sigala

Droeneu sidroe nyang na Tuhan
Sikalian jeueb peukara
Neupeulara he ya Rabbi

Bani Israil bak beuncana

Bak beuncana kafe ’asi
Beutroh neubri ban hajatnya
Neupeulara bandum kamoe
Droéneu sidroe nyang kuasa

Tron firman nibak Tuhan
Deungo yoh nyan uleh Musa
Wahe Musa firman makbud
Bek teumakot bandum gata

Bek teumakot beuncana nyan
Sikalian uleh gata

Lheueh neudeungo firman Tuhan
Musa riwang neuwoe sigra

Firman Tuhan Po Hadarat

Bak Muhammad pangulee kita
Ya Muhammad peugah bak umat
Haba riwayat Bal’am Ba’ura

Yakni neukabui uleh Tuhan

Ban nyang Bal’am lakee doa
Keureuna pinta Syekh Bal’am
Ateueh nama Tuhan nyang kuasa

Tuhan peutroh ban pintaan

Bak masa nyan kaum Musa
Troh peuet ploh thon Bani Israil
Disinan di padang raya

Lam padang Teh ulee ili
Sama sikali teupeunjara
Keureuna sabab syekh Bal’am
Teutap sinan kaum Musa

Bal’am Ba’ura teuma dudoe
Tuhan sidroe Po muruka
Tuhan nyang bri keu jih laknat
Deungon sabab doa Musa

Deungon beureukat doa Nabi
Tuhan jadi laen rupa

Kulet badan tamse uleue
Bulee sang bui dalam bangka

Tamse asee rupa taeu ‘
Lom peurangui jeuheut raya
Ka jiikot peurangui iblih
Nyang that paleh darohaka

Nyan keuh di jih neubri balah
Uleh Allah Po Nyang Esa
Sabab turot hawa nafsu

Bri Tuanku jih ceulaka

Sabab inong bunoe seuu
That jiburu keu hareuta
Bal’am Ba’ura kafe laknat
Page teumpat lam neuraka

Jeuet keu asoe neuraka jahanam
Keukai sinan rok-rok masa
Meunan firman Rabbul Izzah
Beutaingat he syeedara

Tacok tatueng keu ibarat
Wahe sahbat dum teurata
Ngo lon peugah Bani Israil
Ubak Nabi jibeurkata

Ya Rasulullah deungo kamoe

Tajak jinoe dua gata

Neuprang nanggroe Sahrastan Zarum
Deungo Harun jinoe dua

Keureuna kamoe han jeuet meujak
Keunan ubak nanggroe raja

Bahle tinggai dumna kamoe

Jak prang jinoe uleh gata

Meunan jikheun Bani Israil
Ubak Nabiullah Musa
Sabda Nabi ubak kaum
Tadeungo lon bandum gata

Beutatupeue dum geutanyoe
Lam padang nyoe teupeunjara
Beuthat tajak keudeh keunoe
Lam padang nyoe lom meugisa

Meunan kheundak Tuhan sidroe
Beutatupeue bandum gata

Lom jipeugah Bani Israil

Ubak Nabi nyang mulia

Ya Nabiullah pakri kamoe
Lam padang nyoe tutong raya
Uroe tarek hana bagoe
Dumna kamoe that seungsara

Nabi deungo haba meunan
Tuhan jadi yoh nyan sigra
Teuka awan dum meugantung
Jipeunaung kaum Musa

Hingga sampoe troh peuet ploh thon

Sinan naung lam blang raya
Lom jipeugah Bani Israil
Ubak Nabiullah Musa

Ya Nabiullah pakri padan
Watee malam seupot raya
Seupot seupeuet hana lawan
Tiep-tiep malam glap gulita

Teuma neubri uleh hadarat
Deungon beureukat doa Musa
Troh le keunan dalam padang
Jitren bintang jai lagoena

Meureutoh-reutoh jitren bintang
Ka sangat trang hana tara

Lom jipeugah Bani Israil

Ubak Nabiullah Musa

Ya Nabiullah pakri lom nyoe
Peukayan kamoe kuto raya
Deungon tanoh dum meuligan
Kuto hanban kamoe dum na

Bak masa nyan kheundak Tuhan
Troh le keunan apui teuka

Ubak Nabi firman Tuhan

Yue tiek keunan ija dum na

243




Teuma jitieck dum peukayan
Lam apui nyan jigeulawa
Peukayan kuto jirhom keunan
Tutong kalang dum sineuna

Habeh tutong dum kutoran
Nyang peukayan suci safa
Hana tutong dum peukayan
Cit kutoran tutong saja

Sikrak beuneung hana cacat
Deungon kudrat Allah Taala
Lom jipeugah Bani Israil
Ubak Nabiullah Musa

Ya Nabiullah pakri jinoe
Makanan kamoe rab habeh ka
’0Oh ka habeh makanan nyoe
Pat keuh jinoe tajak mita

Tatkala firman Rabbi

Ubak Nabiullah Musa

Seupeureuti teuseubut dalam Quran
Firman Tuhan that mulia

WAZALLALNA’ ALAIKUMUL GHAMAMA WA
ANZALNA’ ALAIKUMUL MANNA WASSALWA
Bahwa awan Tuhan peutren

Jipeupayong kaum Musa

Hingga sampoe troh peuet ploh thon
Sinan naung dum sineuna

Tuhan neubri lom makanan

Yakni manna ngon salwa

Neukaronya uleh Tuhan
Makanan nyang lazat rasa
geukheun salwa nyan sie cicem
Meunan polem lam calitra

Beungoh uroe dum cicem meuh
Jipo di ateueh jai lagoena

Jipo keudeh jipo keunoe

Tango bunyoe mangat raya

Hingga ’oh ka tarek uroe

Dum cicem nyoe masak sigra
Ka keuh masak ban tareundang
Kuasa Tuhan Po Nyang Esa

Troh le keunan u hadapan

Sie cicem nyan keunan teuka
Sidroe ureueng lhee boh cicem
Maseng-maseng dum nan jeumba

Tiep-tiep uroe keunan datang
Sie teureundang keunan teuka
Padum-padum lom minuman
Sikalian lazat rasa

Sabda Nabi ubak kaum
Nyan tamakeuen uleh gata
Reuzeuki nyang sangat suci
Karonya Rabbi akan gata

Ucap syuko sikalian

Ubak Tuhan Po Nyang Esa

Nyan keuh Tuhan nyang taseumbah
Nyan keuh Allah Azza Wajalla

Hingga sampoe rab peuet ploh thon
Sinan kaum lam blang raya

Lam padang Teh dum meuhimpun
Dum na kaum tuha muda

Teutap sinan dalam padang
Troh makanan jeueb kutika
Bak masa nyan siteungoh kaum
Meunoe jikheun ubak Musa

Ya Nabiullah pakri jinoe
Makanan nyoe han mumada
Han ek saba dumna kamoe
Lam padang nyoe meuseunia

Lakee doa ubak Tuhan

Nyang peujeuet alam dum sineuna
Supaya timoh dum tanaman
Sayo-sayoran dum sigala

Seupeureuti'gandom dengon timon
Miseue bawang ngon halia

Bawang puteh bawang mirah
Miseue adas sibagoenya

Supaya jeuet sie cicem dum
Kamoe taguen ban nyang suka
Ban nyang galak kamoe taguen
Padum-padum macam rasa

Meunan ladum Bani Israil
Ubak Nabi jipeuhaba
Nabi deungo meunan ulah
Ubak Allah mohon pinta

YA ILAHI WA YA RABBI
Nyang keutahui dum peukara
Droeneuh sidroe nyang na tukri
Meukeusud abdi dum sineuna

Firman Tuhan maha suci
Ubak Nabiullah Musa
Wahe Musa yue peureugi
Nanggroe Meuse kaum gata

Bak masa Bani Israil
Meuhimpon le ubak Musa

Lhee boh bagi Bani Israil

Nyang ka hase kheundak bungka

Saboh bagi tinggai sideh

Di padang Teh sajan Musa
Lhee boh bagi peuhase droe
Dum sinaroe kheundak bungka

Keumeung woe u nanggroe Meuse
Meuhimpon le ubak Musa

Ka meusapat bandum keunan
Sikalian keundak bungka

Sabda Nabi ubak kaom
Tadeungo lon bandum gata

’Oh troh gata u nanggroe Meuse
Meureundah diri bandum gata

Ucap syuko sikalian

Ubak Tuhan Po Nyang Esa
Beutasyuko nikmat Tuhan
Keubajikan takeurija

Peubuet taat sikalian

Akan Tuhan bek talupa
Supaya Tuhan neupeuampon
Sikalian deesya gata

Beutapateh wahe kaom

Ban wasiet lon bek talupa
Meunan sabda Nabiullah
Neupeugah bak kaom dumna

Lheueh nyan kaom Bani Israil
Nyang lhee bagi beudoh sigra
Beurangkat le sikalian

That sukaan hana tara

Hingga troh u nangroe Meuse
Peusan Nabi ka jilupa

Wasiet Nabi han jiikot

Ka jipebuet ban nyang suka

247




Nyan keuh kaom nyang that paleh
Han jipateh ban nyang sabda
Sabda Nabi jipeujaeh

Kaom paleh that ceulaka

Hingga teuma kaom paleh
Bandum habeh jih binasa
Saboh bagi Bani Israil
Sajan Nabi lam blang raya

Lam padang Teh sinan bandum
Nabi Harun pih seureuta

Bak siuroe Musa neujak
Keunan ubak Buket Tursina

’Oh troh neuwoe ubak teumpat
Nabi peugot yoh nyan sigra
Nabi peugot saboh mihrab
Nyang indah that hana tara

Troh le teuka keunan rakyat
Jak meunghadap deungon Musa
Na lhee ribee tujoh reutoh
Keunan ka troh aneuk muda

Jiduek sinan sama sikali

Rab ngon Nabiullah Musa
Bak masa nyan Nabiullah
Neupeugah bak kaom dumna

Neupeurunoe hukom Taurat
Nibak umat ban sineuna
Seun-seun ayat neupeurunoe
Neuhareutoe lafai ngon makna

Teuma tanyong Bani Israil
Ubak Nabi nyang mulia

Ya Nabiullah cuba kheun kri
Nan Jibrail pakon hana

Hana teuseubut nan Jibrail
Peutren wahi ubak gata
Jaweueb Musa Alaihissalam
Lon ngon Tuhan mantong saja

Hana deungon peusuroh Allah
Peutren titah ubak hamba

Keureuna lansong Poku Tuhan
Neumeukalam deungon hamba

Meunan sabda Nabiullah
Neupeugah bak kaom dumna
Hingga teuma bak siuroe
Jikheun meunoe le peundita

Sidroe peundita Bani Israil
Jitanyong le ubak Musa

Ya Nabiullah ulon tanyong

Na ureueng nyang leubeh bak gata

Nyang leubeh tupeue dum sinaroe
Neuhareutoe ubak hamba
Jaweueb Musa neukheun meunoe
Han lon tusoe he syeedara

Nyang leubeh tupeue nibak ulon
Saleh na lom han troh juga

Bak masa nyan Nabiullah

Nyum meulintaih dalam dada

Soe na laen nyang leubeh lom
Nibak ulon tupeue dumna
Nyum teukabo dalam hate
Bak neupike sang-sang hana

Tren firman nibak Tuhan
Neungo yoh nyan uleh Musa
Wahe Musa deungo jinoe

Bek ingat droe leubeh gata

Na lom laen hambaku sidroe
Leubeh tupeue dum sigala
Kukaronya dum ileumee
Habeh jithee dum peukara

Musa deungo firman Allah
Peuek seumbah yoh nyan sigra
Ya Tuhanku Po di kamoe
Neubri jinoe meurumpok hamba

Hajat lon kheundak meuguree
Dum ileumee keupadanya
Tatkala nyan datang wahi
Tren Jibrail ubak Musa

Ya Nabiullah kheun Jibrail
Saleuem Rabbi ubak gata
Keudeh ubak majmaul bahrain
Tapeureugi jinoe sigra

Hamba Allah sinan sidroe
Lesbeh tupeue dum sigala
Nama Hider aneuk Malka
Utoh han ban ileumee dumna

Eungkot nyang tho taba sajan
Bak teumpat nyan tajak lanja
’Oh troh gata tajak keunan

Eungkot tho nyan hudep sigra

Dalam raga taboh eungkot

Pat nyang jigrob nyan keuh tanda
Musa deungo haba meunan

Bak masa nyan neujak lanja

Deungon Yusak neubeurjalan
Ngon beukalan cukop neuba
Saboh raga dum makanan
Didalam nyan eungkot pih na

Eungkot nyang tho neuboh keunan
Neujak yoh nyan le ban dua

Bineh laot laju neujak

Nabi Yusak nyang me raga

Laot Zarom ngon laot Parsi
Neujak sabe hana reuda
Padum lawet sabe neujak
Hingga troh bak batee raya

’0Oh troh keunan ban dua droe
Neukheun meunoe uleh Musa
Ubak Yusak neukheun leugat

Tapreh siat sinoe gata

Lon meukeusud kada haj at
Preh siat bak batee raya
Nibak batee teuduek Yusak
Hingga jarak neujak Musa

’0Oh Theueh Musa kada hajat
Riwang leugat keunan sigra
Neupioh le teuma sinan
Bgk batee nyan sikutika

Neuduek sinan sadeue ulee
Nibak batee nyan ban dua
Jipot angen dirui mangat
Teungeut Yusak deungon Musa

Padumna treb teungeut sinan
Yusak yoh nyan dilee jaga

Ban teukeujot beudoh rijang
Tueng ie seumbahyang teuma sigra

’Oh lheueh neutueng ie seumbahyang
Peurab keunan ubak raga

Rhet saboh teb ie seumbahyang
Ubak ikan dalam raga

’Oh ban sare ie keunan rhet
Hudep eungkot dalam raga
Tatkala nyan laju jigrob
Dalam laot pantaih sigra

"Oh lheueh Yusak neuseumbahyang
Jaga yoh nyan Nabi Musa

Lheueh seumbahyang ban dua droe
Beudoh jinoe lom neubungka

Neujak leugat hana pioh
Hingga jeuoh batee raya
Hingga teuma beungoh uroe
Neukheun meunoe uleh Musa

Bah tapioh dilee siat

Ulon sangat lapa dahga
Taba keunoe ngon makanan
Nak tamakan jinoe sigra

Ka padum treblsabe tajak

Goh meurumpok nyang tamita
Yoh nyan ka teuingat
Eungkot lumpat dalam raga

Ban teuingat meunan macam
Neukheun rijang ubak Musa
Ya Nabiullah lon that salah
Tan lon peugah ubak gata

Dalam raga han le eungkot
Ka jigrob lam laot raya
Yoh geutanyoe nibak batee
Tan lon bri thee ubak gata

Tuwo lon that hana lawan
Cit buet syeetan tipee daya
Musa deungo haba meunan
Bah le kaman lom tagisa

’Oh lheueh makeuen ban dua droe
Beudoh jinoe laju sigra
Neuriwang lom leugat neujak
Hingga troh bak batee raya

Ban sare troh bak batee nyan
Hireuen mandang hana nyang sa
Dum eungkot tho neueu hudep
Bukon ajeb hana tara

Teuma neujak yoh nyan neungieng
Di keulileng batee raya
Neulingka-lingka nibak batee

Ka meuteumee sidroe hamba

Ateueh batee teuduek sidroe
Ureueng lakoe neueu rupa
Teuduek sinan meukeulubong
Ngon ija Rom geukheun nama

Ateueh batee teungoh seumbahyang
Firman Tuhan ubak Musa

Nyan kenh Khaider hamba kamoe |
Nyang that tupeue dum peukara

Ileumee gaeb bandum jithee
Karonyaku keupadanya

Kubri nikmat ngon nubuwwat
Rahmat limpah ku karonya

Musa deungo firman Tuhan
Saleuem yoh nyan neubri sigra
Nabi Khaider seuot saleuem |
teuma neukheun meunoe haba

Soe nan gata Khaider tanyong
Tabri saleuem deungon hamba
Ulon Musa aneuk Imran

Ka troh datang keunoe teuka

Meunan Musa jaweueb neubri
Seuot Khaider teuma sigra
Nyan keuh gata jadi Nabi
Bani Israil dum sineuna

Seuot Musa sabet meunan

Ban neukheun nyan han meutuka
Meukeusudulon keunoe datang
Meurumpok ngon Tuan hamba

Keureuna hajat lon meuguree
Dum ileumee nibak gata
Nyang ka neubri uleh Tuhan
Keuleubehan dum sigala

Ileumee nyang bri keubajikan
Ubak jalan nyang sibeuna
Ulon ikot gata jinoe

Ulon teu nyoe murid gata

Nyan keuh harap ulon tuan
Di tub kadam nyang mulia
Neupeurunoe ulon tuan
Ileumee nyan dum sigala

Jaweueb Khaider neukheun meunan
Deungo kamoe wahe Musa

Ka seumpureuna sikalian

Karonya Tuhan akan gata

Ileumee dalam kitab Taurat
Seumpureuna that neukaronya
Seureuta gata jadi Nabi

Bani Israil dum sineuna

Lagi gata kalamullah

Rahmat limpah neukaronya
Peue lom laen na meukeusud
Teuma jaweueb Nabi Musa

Bahwa ulon suroh Allah

Nyang troh langkah keunoe teuka
Meukeusud ikot gata sidroe

Ulon jinoe murid gata

Seuot Khaider teuma meunoe
Deungo kamoe wahe Musa
Han ek gata ikot kamoe

Gata sidroe han ek saba

Keureuna sabab karonya Tuhan
Keu lontuan ileumee dum na
[leumee nyang gaeb-gaeb
Bukon ajab hana tara

’Oh jikalon peurbuatan lon
Bandum ureueng han ek saba
Keureuna baten hana jithee
Pakri meuguree nibak hamba

Jaweueb Musa teuma pantah
Insya Allah ulon sabab

Ulon turot ban nyang titah
Ban peurintah tuan hamba

’Oh lon kalon nyang peurbuatan
Sikalian ulon saba

Seuot Khaider teuma meunoe
Deungo kamoe wahe Musa

Meunyo hajat ikot ulon
Deungo lon kheun ubak gata
’Oh takalon peurbuatan lon
Bek tatanyong tapareksa

Beutasaba sikalian

Oh tapandang dum keurija
Cit kupeugah teuma dudoe
Dum sinaroe ubak gata




Seuot Musainsya Allah
Ban nyang titah tuan hamba
Hingga teuma wahe teelan
Beudoh sinan geujak sigra

Ban lhee yoh nyan geubeurjalan
Geupeuseutoj laot raya

Bineh laot sabe geujak

Ka meurumpok saboh bahtra

Saboh kapai ka meuteumeung
Khaider neukheun meunoe haba
Bak po kapai neukheun meunoe
Peuek kamoe dalam bahtra

Peuek kamoe keunan jinoe

Ban lhee kamoe kheundak bungka
Nyang po kapai ka jituri

Khaider Nabi nyang mulia

Teuma geuek keunan ban lhee
Tan jilakee yoh nyan siwa
Kapai jijak dalam laot
Khaider neucok beuliong sigra

Bak masa nyan neucok beuliong
Neuplah papeuen kapai bahtra
Neuplah laju sikrak papeuen
Musa kalon hireuen raya

Ban neukalon meunan macam
Tanyong rijang neupareksa
Keupeue neuplah meunan macam
Mangat karam kapai bahtra

Dum nan jipeubuet keubajikan
Geutanyoe tan jitueng siwa

Peue meukeusud nyang jeuet neuplah

Sangat salah nyan keurija

Meunan Musa dum neusudi
Ubak Khaider neupareksa
Pada hai nyan sikalian
Neutupeue tan ulech Musa

Walee neuplah meunan macam
Ie didalam tamong hana

Seuot Khaider teuma pantaih
Ka kupeugah ubak gata

Oh takalon dum peurbuatan

Gata tuan han ek saba

Nyangkeuh sabab nyang jeuet lon tham
Bek beurjalan deungon hamba

Musa deungo meunan ulah
Lakee meuah laju sigra

Ya Nabiullah ampon kamoe
Ulon teu nyoe sangat lupa

Lupot ulon akan janji

Sama sikali tan lon saja

Bek neuhaloh nyang salah lon
Meuah ampon ube nyang ka

Janji han le ulon tanyong
Sikalian ulon saba

Barang kapeue ’oh lon kalon
Han lon tanyong lon pareksa

Hingga teuma wahe sahbat
Teungoh u darat teuma sigra
Ban sare troh ka u darat
Geujak leugat lhee seureuta

Padum na treb sabe geujak

'Ka meurumpok aneuk muda
Aneuk miet cut teungoh meuen
Rupa canden hana tara




Wareuna muka jroh peureuseh
Goh lom baleg cut goh raya
Nabi Khaider keunan peurab
Neudrob leugat aneuk muda

Neupeueh le nibak bumoe

Neukoh takue lalu fana

Siteungoh geukheun deungon batee
Nibak ulee neupoh sigra

Sinan bacut beursalahan
Wahe teelan lam calitra

’Oh ka mate budak cut nyan
Musa yoh nyan lom pareksa

Pakon neupoh budak ubit

Cit aneuk miet peue na deesya
Goh lom baleg rupa pih jroh
Pakon neupoh neuenanya

Jih suci that aneuk miet cut
Hana patot lom meudeesya
Hana harus neupoh mate
Salah /kon le nyan keurija

Seuot Khaider teuma pantaih
Ka kupeugah ubak gata
Ubak gata cit ka keukheun
Deungon ulon han ek saba

Ka lheueh lon tham yoh baroe kon
Peurbuatan lon bek pareksa

Nabi Yusak tatkala nyan
Neupeugah lom ubak Musa

Ya Nabiullah bek neutanyong
Peurbuatan nyan dum sigala
Neupeukuat jinoe janji

Bek neusudi dum keurija

Sigala buet neungieng mantong
Bek neutanyong neupareksa
Supaya gata jadi murid

Jadi sahbat keupadanya

Nabi Musa yoh nyan neukheun
Neupeuampon deesya hamba
Jinoe han le ulon tanyong
Neuba ulon sajan gata

Neutueng ulon akan teelan
Lon jak sajan deungon gata
Bak sigo treuk ulon tanyong
Rek le neutueng jinoe hamba

Nabi Khaider seuot pantaih
Sangat payah wahe Musa
Tameurakan deungon kamoe
Gata sidroe han ek saba

Lheueh nyan teuma wahe sahbat
Lom beurangkat lhee seureuta
Ubak duson sampoe langkah
Antakiah geukhéun nama

Nyang siteungoh kheun Rumiah
Bacut ubah nan hana sa

Ban sare troh bak duson nyan
Bak masa nyan neujak mita

Neujak lakee nyan makanan

Bak ureueng nyan dum sineuna
Jeueb-jeueb rumoh neujak ban lhee
Neujak lakee peue mudah na

Ho nyang geujak hana jibri
Sama sikali jimeudawa
Hingga troh bak sidroe inong
Ka neutanyong keunan sigra

" ’Oh troh keunan neujak ban lhee
Jipeujamee nyang mulia

Bri makanan peue nyang mudah
Makeuen pantaih lhee seureuta

Oh lheueh makeuen sikalian
Khaider yoh nyan lakee doa
Lakee doa keubajikan

Kev inong nyan bak Rabbana

Lam seureuta beuneubri laknat
Akan rakyat nyang meudawa
Lhéueh nyan teuma lom beurangkat
Newak leugat lhee seureuta

Ka meurumpok pageue reuloh
Habeh tiioh dum meuleua
Nabi Khaider peugot ngon jroh
Pat nyang reuloh peugot sigra

Ka neupeugot yoh nyan leugat
Leubeh kuat nibak nyang ka
Nabi Musa yoh nyan neukheun
Bak pike lon nyang jroh raya

Meung tapeubuet barang gapeue
Miseue pageue takeurija

Leubeh that got tatueng upah
Jeued takeubah keubeulanja

Lakee bak gob pih han iibri
Sama sikali jimeudawa
Meunan Musa ka neupeugah
Khaider bagah jaweueb haba

Wahe Musa ka troh watee
Nyang peucre kee deungon gata
Ka kupeugah masa dilee

Bek meuguree nibak hamba

Deungon ulon bek meurakan
Gata teelan han ek saba

Han ek saba ’oh tapandang
Dum peurbuatan wahe Musa

Deungo jinoe ulon peugah
Nyang ka sudah lon keurija
Supaya gata jinoe meuphom
Peurbuatan lon ube nyang ka

Peuraho raya nyang ulon plah
Nyan milek sah siploh syeedara
Si syeedara ban siploh droe

Po kapai nyan gasien raya

Nyang ba kapai nyan limong droe
Keudeh keunoe jitueng siwa
Keunafakah dum sinaroe

Laen sapeue tan hareuta

Nyang jeuet kuplah papeuen sikrak
Nak bek jicok uleh raja

Raji nanggroe nyan zalem that
Gob jireubot dum sineuna

’Oh jikalon kapai nyang got

Ka jireubot laju sigra

Nyan keuh sabab nyang jeuet kuplah
Mangat leumah jieu ceula

’Oh jikalon kapai beukah

Han jirampaih uleh raja

Beuthat beukah meunan macam
Ie u dalam tamong hana

Ho nyang jijak hana karam
Tulong Tuhan han binasa
Beuthat kapai nyan ka beukah
Na faidah keu po hareuta




Teuma budak nyang jeuet kupoh
Deungo beujroh kucalitra

Ma deungon du jih dua droe
Hana bagoe that takua

Ureueng mukmin ban dua droe
Aneuk jih nyoe that ceulaka
Kakutilek deungon ileumee
Jih meuteuntee darohaka

’Oh rayek jih teuma akhe
Jeuet keu kafe nyang ceulaka
Jipeusaket hate nang bah
Nyang jeuet kupoh laju sigra

Meukeusud lon nyang jeued kupoh
Neubri nyang jroh laen teuma
Supaya Tuhan gantoe neubri
Nyang na bakti keu ibu bapa

Kata JA’FAR IBNU MUHAMMAD
Deungo sahbat lon calitra

Neubri gantoe uleh Tuhan

Dudoe akan ibu bapa

Sidroe aneuk ureueng binoe
Hana bagoe that takuwa

Bak aneuk nyan teuma jadi
Tujoh droe Nabi nyang mulia

Meunan JA’FAR IBNU MUHAMMAD

Neuriwayat lam calitra
Nabi KHAIDER peugah leugat
Neuriwayat ubak Musa

Pageue reuloh lon peugot nyoe
Keureuna sinoe na hareuta

Nyang po hareuta aneuk yatim
Ureueng mukmin nyan ban dua

Sinan hareuta yub pageue nyan
Peunulang bak ibu bapa

’Oh rayek jih teuma dudoe
Jicok keudroe dum hareuta

Meunyo pageue han lon peugot
Jicok le gob teuma sigra
Meunan Khaider dum neurawi
Ubak Nabiullah Musa

Hareuta nyan wahe teelan
Beursalahan'dum ulama

Ladom geukheun meuh ngon pirak
Sangat banyak dum hareuta

Nyang siteungoh ulama kheun
Surat meugulong didalamnya

Nyang meusurat dum di sinan
Peurkataan nyang that mulia

Nyang neupeutren uleh Tuhan
Meunan ¢eelan kheun ulama
Khabaran nyoe le that lapeh
Han ek habeh lon calitra

Nabi Khaider kheun lom meunoe
Deungo kamoe wahe Musa
Nyang ka taeu dum peurbuatan
Suroh Tuhan lon keurija

Meunan suroh nibak Tuhan
Tren ileuham ubak hamba
Bukon deungon bicara droe
Lon peubuet' nyoe dum sigala

Nyan keuh jinoe ka kupeutrang
Peurbuatan nyang lon keurija
’Oh takalon dum peurbuatan
Gata tuan han ek saba




4Wahe Musa aneuk Imran

Ulon peusan ubak gata
Keureuna sabab ka troh watee
Jinoe cre kee deungon gata

Ubak gata ulon wasiet

’Oh tamarit mameh muka
Bek ‘meututo muka masam
Deungon insan dum sineuna

Lagi lom bek tabeurjalan

Meunyo nyang tan meukeusudnya
Nantiasa tapeugot droe

Ngon sinaroe manusia

Tameututo bek meudhot-dhot
Leumah leumbot meusuara
Bek peugot droe meugurantang
Deungon insan dum sineuna

Bek peugot droe ureueng jungkat
Meubri mudarat manusia

Bek teukhem-khem lon amanat
Deungon sabab ajab gata

Baranggasoe bek taupat
Deungon'sabab tan meudeesya
Wahe Musa aneuk Imran

Ulon peusan ubak gata

Seunantiasa sabe tamoe

Diateuech nyoe deesya gata

Nyan keuh peusan nyang ka lon bri
Wahe Nabiullah Musa

Beutaingat dum sinaroe
Peusan kamoe bek talupa
Musa deungo peusan Khaider
That teupike dalam dada

Teuka marah dalam hate

Akan diri droe neuh Musa
Keureuna sabab ’oh neupandang
Dum peurbuatan han ek saba

Hana panyang lon riwayat
Bacut sapat lon calitra
Tacok tatueng dum ibarat
Adek sahbat tuha muda

Bak masa nyan teuma kacre
Nabi Khaider deungon Musa
Musa neuwoe teuma leugat
Deungon Yusak nyan ban dua

Padum lawet sabe neujak
Hingga troh bak dum kaomnya
Yoh nyan kaom Bani Israil
Jieu Nabi ka meugisa

Bak masanyan ka jisudi
Ubak Nabiullah Musa

Ya Nabiullah peue ileumee
Ka meuteumee neujak mita

Nibak Nabiullah Khaider
Neupeugah le jinoe sigra
Neupeurunoe bandum kamoe
Ileumee nyoe dum sineuna

Supaya meuphom bandum kamoe

Seuot meunoe Nabi Musa
Hana guna ulon peugah
Tan faidah akan gata

Keureuna sabab ileumee nyoe
Akan kamoe dum anbiya
Padum lawet hingga akhe
Bani Israil lom beurkata




Ya Nabiullah han haroih le
Sinoe sabe meuseuninya

Ka peuet ploh thon lam padang nyoe
Nyang got jinoe bah tabungka

Got taminah lam padang nyoe
Bek le sinoe treb lagoena
Musa deungo haba meunan
Tapreh kaman sikutika

Bahle dilee lon jak kalon
Deungon Harun jinoe dua
Meujak kamoe dilee awai
Sinoe tinggai bandum gata

Bak masa nyan Nabi Harun
Neujak deungon Nabi Musa
Di padang Teh teubiet rijang
Neubeurjalan yoh nyan dua

Padum na treb neubeurjalan
Troh bak padang indah rupa
Ka meuteumeung saboh taman
Tamong keunan le ban dua

Dalam taman na saboh kulam
Ie didalam jroh lagoena
Batee pih le puteh hitam
Nireng kulam saboh tahta

Miseue tahta keurajaan

Hana lawan indah rupa

Nabi Harun neuek keunan
Neuduek yoh nyan ateueh tahta

Harun neuduek sinan sidroe
Neukheun meunoe ubak Musa
Ya Nabiuliah nyoe keuh teumpat
Nyang indah that lon eu rupa

Nyoe keuh teumpat keusukaan
Meunan neukheun ubak Musa
Bak masa nyan kheudak hadarat
Malakal maut keunan teuka

Netueng nyawong Nabi Harun

Wafeuet sinan ateueh tahta

INNA LILLAHI WA INNA ILAIHI RAJIUN
Woe bak Tuhan ka troh masa

Nabi Musa teuma lheueh nyan
Ka neuriwang neuwoe lanja
Ban troh Musa woe keumbali
Ban Israil tanyong sigra

Ya Nabiullah ka troh neuwoe
Harun sidroe jinoe ho ka
Masa neujak ban dua droe
Pakon neuwoe sidroe saja

Pat neukeubah Nabi Harun

Keunoe pakon tan meugisa
~Seuot Musa kalamullah

Harun udah sampoe masa

Ka troh tanggoh ajai sampoe
Woe u nanggroe keukai baka
Ban jideungo uleh kaom
Nabi Harun ka troh masa

Bak masa nyan jimeukheun-kheun
Nyang poh Harun Nabi Musa
Nyan keuh sabab mate Harun
Meunan jikheun kaom dum na

Nabi Musa tupeue meunan

Dum ureueng nyan ka syok sangka
Ran neutupeue meunan bagoe
Neuhei jinoekaom dum na




Wahe kaom dum sinaroe

Hana kamoe poh syeedara
Bukon lon poh Harun sidroe
Bek keu kamoe na syok sangka

Meulaenkan ngon kheundak Allah
Habeh langkah dalam donya
Beukit meunan ya Nabiullah
Neupeuleumah jinoe sigra

Kamoe bandum kheudak kunjong
Mayet Harun meueu rupa

Meunan jikheun Bani Israil

Dalam hate waham sangka

Nabi Musa deungo meunan
Bah le kaman jinoe lon ba
Mayet Harun lon peuleumah
Bek tapeugah lon enanya

Sigala kaom bak masa nyan
Neuba keunan uleh Musa
Hingga sampoe ubak taman
Kudrat Tuhan Po Nyang Esa

Yoh nyan jieu uleh kaom
Mayet Harun ateueh tahta
Ateueh tahta teueh sinan
Jieu badan jipareksa

Habeh jieu sikalian

Nibak badan hana luka

Hana sapat na beukasan
Beuthat meunan han peucaya

Mantong waham dalam hate
Bani Israil dum sineuna

Ka jipike uleh kaom

Nyang poh Harun meuhat Musa

Beuthat hana luka badan
Geupoh bukon ngon seunjata
Keureuna Musa sangat kuat
Meunan ingat kaom dum na

Masa ubit dilee jameun
Tumbok Firaun uleh Musa
Lom neutumbok sidroe Kubti
Laju mate sinan fana

Sigo tumbok laju mate
Meunan pike kaom dum na
Masa ubit dumnan bagoe
Peue lom jinoe nyang ka raya

Nabi Musa kalon meunan
Keulakuan kaom dum na
Mantong waham Bani Israil
Akan Nabiullah Musa

Bak masa nyan Alaihissalam
Ubak Tuhan mohon pinta
YA ILAHI WA YA RABBI
Nyang keutahui dum peukara

Droe neuh sidroe nyang ka tukri
Jinoe neubri ya Rabbana
Neubri hudep Harun siat
Meungsikeujab sikutika

Tuhan kabui ban pintaan

Harun yoh nyan hudep sigra
Yoh nyan Harun neuduek leugat
Nibak teumpat ateueh tahta

Sabda Musa ubak Harun
Jinoe neukheun he kakanda
Peugah jinoe ubak kaom
Atawa nlon nyang poh gata

Cuba peugah jinoe beutrang
Bek syok waham kaom dum na
Bak masa nyan Nabi Harun
Neubri maklum pantaih sigra

Wahe kaom Bani Israil

Bek syok hate bandum gata
Bahwa bukon sikalikali
Musa Nabi nyang poh hamba

Keureuna sabab mate ulon
Deungon hukom Allah Taala
Kheundak Tuhan Maha Suci
Ka troh janji sampoe masa

Bek tapateh daya syeetan

Bek syok waham bandum gata
Amat suci syeedara lon
Meunan bangon geukeurija

Lagi gob nyan sidroe Nabi

ULUL AZMI pangkat raya

Han geupeubuet buet nayng keuji
Bek syok hate bandum gata

Lheueh neupeugah ubak kaom
Nabi'Harun teueh sigra
Ateueh tahta nyang indah that
Gaeb leugat han meuho ka

Ka keuh gaeb laju yoh nyan
Nabi Harun deungon tahta
Sigala kaom tatkalajnyan
Hireuen mandang hana tara

Jieu tahta nyang ka gaeb

Bukon ajeb hana nyang sa
Bak masanyan Bani Israil
Ka hana le waham sangka

Hana le syok meunoe meudeh
Ka jipateh Nabi Musa

Teuma geuwoe sampoe habeh
U padang Teh dum seumua

Padum lawet teuma dudee
Musa sidroe rab troh masa
Rab troh tanggoh ajai sampoe
Woe u nanggroe keukai baka

Bak masa nyan neuboh gantoe
Yusak jinoe jadi raja

Nabi Yusak keu khalifah
Nyang peurintah kaom dum na

Ubak Yusak Musa neukheun
Badai ulon jinoe gata
Tapeurintah bandum kaom
Keureuna ulon rab troh masa

Habeh wasiet dum sinaroe
Neuhareutoe uleh Musa
Hingga teuma bak siuroe
Troh le sampoe keunan teuka

Beungoh urou troh Izrail

Saleuem neubri akan Musa

Nabi Musa seuot saleuem

Lheueh nyan neukheun meunoe haba

Ya Izrail neukheun leugat

Peue na hajat keunoe teuka

Peue meukeusud neujak bak lon
Keumueng jak tueng nyawong hamba

Atawa neujak kunjong ulon
Tuhan yue tren keunoe gata
Malakalmaut seuot pantaih

Firman Allah neuyue teuka

271




Jak tueng nyawong Nabiullah
Nyang troh langkah keunoe hamba
Musa deungo haba meunan
Tanyong yoh nyan neupareksa

Ho rot neutueng nyawong ulon
Cuba neukheun lon ngo nyata
Malakalmaut seuot pantaih
Nyan rot babah ion keulua

Pakri neutueng nyan rot babah
Deungon Allah lon beurkata
Babah ulon jimeukalam
Deungon Tuhan zat Nyang Esa

Lom jiseubut nama Tuhan
Uroe malam nantiasa
Meunyo meunan Izrail kheun
Rot geulunyueng lon keulua

Bah le rot nan nyawong lon tueng
Rot ruhung geulinyueng dua
Pakri neucok rot geulinyueng
Musa tanyong pantaih sigra

Jih nyang deungo firman Tuhan
Barangkajan jipeunyata

Teuma seuot:Malakalmaut
Jinoe lon suet nyan rot mata

Rot mata dua nyawong lon tueng
Izrail kheun yoh nyan sigra

Pakri meutueng rot mata lon
Lom neutanyong uleh Musa

Jih nyang kalon NUR TAJALLI
Nyang Maha Suci Allah Taala
Ya Nabiullah Izrail kheun

Bah rot ruhung hidong gata

Bah le rot nan nyawong lon tueng
Rot ruhung hidong ban dua

Pakri neutueng rot hidong kee

Jih nyang com bee Allah Taala

Leubeh harom ngon bee-beewan
Dum nyang laen ban sineuna
Meunyo mieunan kheun Izrail
Nyan rit gaki kutueng nyawa

Ulon tueng rot tapak gaki
Jaweueb Nabi pantaih sigra
Pakri neutueng nyan rot gaki
Jih peureugi Buket Tursina

Jak munajat deungon Tuhan

Jih beurjalan nantiasa

Teuma seuot Malakalmaut

Bah rot paleuet lon tueng nyawa

Bah le rot nan nyawong lonsuet
Rot paleuet jaroe ban dua

Pakri neutueng nyan rot paleuet
Jih nyang ssmbot kitab mulia

Jih nyang sambot nyan LAUH ZAMRUT
Nibak makbud Tuhan Nyang Esa

Nyang meuasoe kitab Taurat

Paleuet nyang mat dilee masa

Ya Nabiullah meunyo meunan

Rot ubon-ubon lon tueng nyawa
Pakri neutueng nyawong rot nan
Jih nyang seuon kalam Rabbana

Jih nyang junjong firman Tuhan
Nyang peujeued alam dum sineuna
Meunyo meunan Izrail kheun

Bah le lon tueng rot anggeeta

Rot anggeeta gata bandum
Jinoe nyawong lon keulua
Jawetieb Musa laju neukheun
Pakri neutueng rot; anggeeta

Anggeeta lon sama sikali

Yoh masa di Buket Tursina
Keunong cahya NUR TAJALLI
Poku Rabbi nyang Maha Kaya

Lom meujunjong dum riwayat
Nibak buket nan Tursina
Malakalmaut deungo meunan
Bak masa nyan han le daya

Tatkala nyan neuwoe pantaih
Peuek seumbah bak Rabbana
Ya Tuhanku Po di kamoe
Hamba teu nyoe han le daya

’Oh lon peugah nyawong lon suet
Neubri jaweueb uleh Musa

Haba ulon han geuikot

Han geuturot narit hamba

Tatkala nyan firman Tuhan
Neungo yoh nyan uleh Musa
Wahe Musa han tagaseh

Han tapateh ban nyang sabda

Han tapeurab droe ngon aku
Meunan teuntu kalam Rabbana
Musa deungo firman Allah
Peuek seumbah pantaih sigra

Ya Tuhanku Po di ulon

Ulon junjong ban nyang sabda
Deungon sangat keusukaan
Junjong firman Po di hamba

Keureuna hamba that beureuhi
Jinoe neubri Ya Rabbana

Bak uroe nyoe lon peureugi
That beureuhi hamba gata

U Baitul Makdis lon ek siat
Kheundak meunajat deungan gata
Tren firman nibak Tuhan

Deungo yoh nyan uleh Musa

Wahe Musa firman Tuhan
Kupeutroh ban pinta gata
Musa deungo firman Tuhan
That sukaan hana tara

Lagi Musa peuek seumbah
Ubak Allah zat Nyang Esa
Ya Tuhanku po dikamoe
Keureuna lon nyoe akan fana

Habeh langkah lam donya nyoe
Lon woe jinoe ubak gata
Aneuk ulon na dua droe

Lon seurah nyoe ubak gata

Bek neubri roh bak keujahatan
Beuroh bak jalan nyang sibeuna
‘Bek neubri roh jalan asi

He ya Rabbi neupeulara

Neukaronya ngon raseuki

He ya Rabbi nyang seumporeuna
Raseuki nyang sangat haleue

Ya Tuhanku neukaronya

Tren firman nibak Tuhan
Neungo yoh nyan uleh Musa
Wahe Musa tadeungo kee
Poh bak batee tungkat gata

Cuba seupot nibak batee

Pakri lagee taeu rupa

Musa deungo firman Tuhan
Neupoh yoh nyan pantaih sigra

Ubak batee seupot tungkat
Batee leugat beukah dua
Sare beukah Musa lihat
Teubiet ulat didalamnya

Lam batee nyan teubiet ulat
Naleueng jikap bandum rata
Nibak babah sion naleueng
That hijo on hana tara

Dalam batee jiteubiet dum
Seureuta jikheun dum jirata
Meungucap tasbeh sikalian
Pojoe Tuhan zat Nyang Esa

SUBHANA MAN YARANI WA YASMAU KALAMI
WA YAQTARINU MASAT WA LA YANSANI

Maha suci poku Tuhan

Deuh neukalon kamoe dum na

Lom neudeungo tuto kamoe
Dum sinaroe deungo nyata
Lom neutupat teuampat kamoe
Disinoe lam batee raya

Seureuta neubri ngon raseuki
Tiep-tiep kali hana lupa
Meunan jikheun bandum ulat
Jipujoe zat po Nvang Esa

Wahe Musa firman Tuhan
Nyan takalon uleh gata
Bahwa ulat dalam batee
Raseukikee nyang karonya

Hana kureueng cit raseuki
Apalagi aneuk gata

Musa deungo firman Tuhan
That sukaan hana tara

Hingga teuma singoh uroe
Neukalon nyoe uleh Musa
Neungieng ureueng buka kubu
Tanyong laju neupareksa

Cuba peugah wahe teungku
Soepo kubu nyan neubuka
Teuma seuot malaikat

Nyan keuh teumpat sidroe hamba

Kubu sidroe hamba Allah
Nyang ka sudah kamoe buka
Cit ka teuntee sinoe teumpat
Jiharap that ubak gata

Neubri keu jih jinoe syafaat
Jiharap bak tuan hamba
Supaya neubri keu jih teumpat
Uleh hadarat lam syureuga

Meunan neukheun malaikat
Yoh nyan leugat neutren Musa
Tatkala nyan neutren laju
Dalam kubu neudong sigra

Musa tanyong ubak teungku
Nyang kueh kubu meunoe haba
’OH na panyang ureueng lakoe
Lam kubu nyoe meuseunia

Teuma seuot malaikat
Citsanteut that deungon gata
Musa deungo haba meunan
Bah le kaman ulon cuba

277




Yoh nyan neueh laju rijang
Lam kubu nyan meuseunia
Meukeusud eu santeut panyang
Neueh yoh nyan laju sigra

Tren firman nibak Tuhan
Syureuga lapan neuyue buka
Bak masa malaikat

Asoe langet tujoh tangga

Lom malaikat di yub arasy
Bandum sudah tren u donya
Geujak kunjong Nabiullah
Suroh Allah kepadanya

Padum-padum budiadari
Hansoe tukri rame raya

Ngon buah-buahan dum kasturi
Leubeh lagi bee syureuga

Meuhambo bee syureuga lapan
Bee afran ngon komkoma
Nabi Musa dalam kubu

Yoh nyan neueu santeut raya

Santeut panyang ngon tuboh droe
Neuleueng jaroe yoh nyan sigra
Neuleueng jaroe yoh nyan leugat
Keureuna hajat lakee doa

Akan ureueng nyang po kubu
Meunan nafsu nyang mulia
Malaikat nyang kueh kubu
Neukheun laju ubak Musa

Ya Nabiullah deungo kamoe
Kuburan nyoe akan gata
Nyoe keuh jalan ya Nabiullah
Rot neulangkah lam syureuga

Nyoe keuh jalan rot neujak woe
Ubak nanggroe keukai baka
Bahwa kamoe malaikat

Suroh hadrat keunoe teuka

Nabi Musa deungo meunan
Kabui yoh nyan nyang mulia
Nabi seubut alhamdulillah
Junjong titah po Nyang Esa

Troh le keunan malaikat

Cit rame that hana tara

Seureuta geume ngon buah-buahan
Geujak eumpeueng Nabi Musa

Padum-padum ngon perhiasan
Aneka ragam lam syureuga
Malaikat teuma neucom
Ubak hidong Nabi Musa

Geupeucom le tanoh hekmat
Nyawong munajat bak Rabbana
Yoh nyan wafeuet Nabiullah
Habeh langkah dalam donya

INNA LILLAHI WA INNA ILAIHI RAJIUN
Woe bak Tuhan ka troh masa

Malaikat suka galak

Nyawong geuarak lam syureuga

Teuma geutob kubu Nabi

Tanoh sare geupeurata

Seureuta deungon geuseumbzhyang
Uleh ureueng dum sineuna

Mayet hana geupeusuci
Syariat Nabiullah Musa
Meunan teuseubut dalam rawi
Pham he akhi bek meutuka

Meunan keuh hai Musa sidroe
Woe u nanggroe keukai baka

’Oh ka hase Musa sidroe
Yusak jinoe jadi raja

Nabi Musa jeued khalifah
Nyang peurintah kaom dum na
Masa Musa mantong hudep

Ka lTheueh wasiet dum peukara

Neuyue pinah bandum kaom

Bek le sinan lam blang raya

Ka peuet ploh thon lam padang Teh
Minah keudeh suroh Musa

Meunan wasiet Alaihissalam
Masa mantong nyang mulia |
Hingga teuma wahe sahbat
’Oh lheueh wafeuet Nabi Musa

Nabi Yusak neubeurangkat
Deungon rakyat dum sineuna
Minah sinan dalam padang

U nanggroe Syam kheundak bungka

BALAM BAUR han le wilayah
Mureuka Allah neubri bala
Uleh Tuhan neubri laknat
Deungon beureukat doa Musa

Yoh nyan kaom AMALIKAK
Jideungo gah keunan teuka

Bani Israil keunan datang

U Nanggroe Syam kheundak bungka |

Bak masa nyan ka jijak tham
Hingga jeuet prang sangat raya
Ulah bagoe sang kiamat

Mate rakyat han teukira

Nyang raya prang uroe Jumat
Meunan sahbat lam calitra
Yoh nyan kaom Bani Israil
Ubak Nabi jipeuhaba

Ya Nabiullah nyang got jinoe
Bak uroe nyoe bah tasaba
Bah tapioh bandum jinoe
Singoh uroe prang tagaza

Insya/ Allah singoh meunang
Tulong Tuhan po Nyang Esa
Lakee doa nibak Tuhan
Beuek taprang kafe ceulaka

Mohon tulong nibak Rabbi
Kafe asi beubinasa

Hingga teuma singoh uroe
Ban sinaroe lakee doa

Nabi Yusak deungon kaom
Mohon tulong bak Rabbana
Yusak neudong di hadapan
Di likot nyan kaom dum na

Mohon tulong nibak Tuhan
Seureuta neuleueng jaroe dua
Tuhan kabui ban pintaan
Leumah yoh nyan saboh tanda

Teubiet faja beungoh uroe
Angen sampoe keunan teuka
Pihak masyrik angen datang
Teukeudi Tuhan po Nyang Esa

Troh le keunan angen ribot
Ka jibapot batee dum na
Jipot anoe deungon batee
Ateueh sitree jigeulawa

Ubak muka kafe asee

Anoe batee angen tampa

Yoh nyan jiplueng dum meuree-ree
Ka jikacie dalam rimba

Keunong bak rueng tumbak ulee
Kafg padee han teukira

Bandum jiplueng gadoh euntee
Anoe batee han ek sangga

Sinoe sideh habeh jiplueng

Hana peue kheun rioh subra

U pihak magrib bandum jiplueng
Nyang teupilok nyang patah pha

Ladom teueh keudeh lam trieng
Tan meuteumeung meucok ija
Badan bulat. laju jiplueng

Tan jitunyum deuh ulua

Le that mate bak meuplueng-plueng
Ka teuganggeueng dum teuhanta
Tinggai kuta deungon mideuen
Habeh bandum ka jiguda

MNyang ka mate han peue le kheun
Han ek bilueng deungon kira
Sinoe sideh dum teugageueng
Angen sinteueng hana reuda

Anoe batee angen tampoe
Keunong asoe ladom muka
Ka teueh-eh dum teupipoe
Angen seudoe han ban publa

Nyang na tinggai kafe pindoe

Ka jiboh droe dalam rimba

’Oh soe habeh haba prang nanggroe
Kafe pindoe talo seumua

Hana tinggai le meusidroe

Ban sinaroe ka jiguda

Tinggai gampong umong meugoe
Tinggai nanggroe ngon hareuta

Bani Israil dum sinaroe
Tamong sampoe dalam kuta
Cok rampasan le han bagoe
Meuh ngon pudoe intan meutia

Keubeue leumo dum sinaroe
Lom he adoe kibah unta
Hingga teuma wahe sahbat
Sinan teutap kaom dum na

Sinan teutap Bani Israil
Deungon Nabi nyang mulia
Nabi Yusak Alaihissalam
Nyang peutimang kaom dum na

Dalam nanggroe SAHRASATAN ZAROM
Meuhat keurajeuen nyang mulia

Hukom ade hana peue kheun

Joh ngon mideuen rame banda

Teutap Yusak mat keurajeuen
Limong ploh thon lama masa
Alhamdulillah ka seulamat
’Oh noe tamat nyoe calitra

Deungon tulong Rabbul Ibad
Ka keuh tamat lon usaha
Tuhan neubri troh ban hajat
Ka keuh tamat kisah anbia

Beukit na karot bek na umpat
Beukit na sisat bek seurapa
Keureuna ulon wahe sahbat
Hana cakap bak meurika




Lon seumurat hana got kheuet

Hana that jeuet lon syeedara

Huruf reumbang le that keng keueng
Huruf ruhung habeh buta

Beukit han got bek peue neukheun
Sabab ulon dungoe raya

Plah bak puno papeuen peutoe
Plah bak panjoe papeuen para

Bah keuh oh noe lon hareutoe
Haba rampoe sikrak dua
Ateueh ulee lon grak jaroe
Meuah kamoe he syeedara

Kadang nasroh tuto seungkoe

- Bek meupaloe jeuet keu deesya
Lon lakee meuah angkat jaroe
Bak barangsoe nyang na baca

Dan nyang deungo dum sinaroe
Keu kamoe peumeuah sigra
ALHAMDULILAH keusudahan
Tamat kalam han le haba

TAMMAT KALAM BIL KHAIRAT

